
Yak'usda Ooghuni Unzoo-i
John '"UKk'unéyuzguz-i

Ndi khuni 'ilhiz 'unt'oh _ o _

1Soo 'udechoo da' 'et khuni hoonli 'ink'ez ndi
khuni "1 Yak'usda yulh "int'oh. Ndi khuni 'i
Yak'usda 'unt'oh.

2Ndun 'en soo 'udechoo da' whuts'un Yak'usda
bulh 'unt'oh. o )

3'En la toh ts'e ts'iyaitsuk 'ulya inle'. Ndai la

‘ulya-i toh 'aw ilhughi lhe'yilel-i hooloh.

4 Be ts'ukhuna-i 'en oots'u haidanzut 'ink'ez 'i
ts'iyanne dune buba be hoot'en-i 'unt'oh.

5Ndi be héot'en-i tsalhgus™ yo ts'e whindi 'ink'ez
ndi tsalhgus yo ts'e hainya-un, 'aw yuch'a’' 'oolhdeh
ait'oh.

6 Tlhoghun dune Johnt huyulhni, 'en Yak'usda
whusayalh'a'.

7Ndun dune 'en ts'iyanne déni' ndi be hdot'en-i,
'i ghun. Hukwa' huninzun de, 'en gha la ts'iyanne
ooba 'alha' hot'e'.

8 Ndun 'en 'aw be hdot'en-i iléh 'unt'oh. 'En
‘unt'oh be hoot'en-i, 'i ghun ts'iyanne doni'-un
‘unt'oh.

9 Ndi be hoot'en-i, 'i ts'th'un 'unt'oh, 'ink'ez be
hoot'en-i, 1 ts'iyanne dune bugha ita'alh, 'et wheni
'en ndi yun K'einya.

10Ndi yun k'ut inda'. Ndi yun 'uyinla 'et hoonts'i
yinka dune' t'ehindzin hukwa lhe'hunizun.

3
1:5 Ndi tsalhgus ts'iyaitsuk 'utsi'-i 'ink'ez tank'us unt'oh-i ni whe
'utni. T 1:6 “En Zan Badis,” 'ulhni.

11 Mbene la dulh whut'enne oole' ha
'utahdbanlane, 'enne butaninya whe ‘aw

lhuhuyilhchulh.

12 'Et hoonts'i mbene la yilhchootne, Yak'usda
buzkeh huzdli' 'et bugha Gonin'ai. 'Enne 'uhint'oh
ndi boozi' buba 'alha' yint'oh.

13 'Aw hahdnde whu la toh ts'e iloh Yak'usda
buzkeh huzdli', k'us buyust'e hukwa' ninzun huwa
iloh, k'us dich'oh dune hukwa' huninzun huwa
cha iloh, Yak'usda 'en gha za huwhuzdli.

14'Et ndi khuni Yak'usda unlj, 'i dune suli' 'ink'ez
netoh dune inle’, 'et whe dadilti' la ts'onalh'en. Ndi
yé dadanti', 'i Yak'usda 'aw 'ilhoghun za ooYe' yé
dizti'-i 'unt'oh. Ye unzoo-i 'aw oola tanalhuhdo'oh
'ink'ez khuni 'alha’ 'unt'oh-i za be yalhduk.

15 'En ghun John ubudéani' inle', dune bulh
yalhduk whe, “Ndun 'en ghun nohdasni', sk'elh'az
whusatiyalh 'et hoonts'i whutisdleh whutso da'
hoonts'i, 'uda' 'et khuna whe 'unt'oh, 'et huwa
'unt'oh sando 'unt'oh,” ubulhni.

16 'Ink'ez ndai la neba yut'i-i 'andit ts'iyawh
negha ininla. Dzin totsuk ye unzoo-i neba 'on 'un
‘unt'oh.

17 Yak'usda ndi khuni yutulhthizye'-i, 'i Moses
'en gha netl'aidan'ai inle'. 'Et hoonts'i 'andit Sizi
Gri 'en gha ye unzoo-i 'ink'ez khuni 'alha’ 'unt'oh-i
neghalts'ut.

18 'Aw Yak'usda yan'en-un hooloh ‘et hoonts'i
ndun 'aw 'ilhoghun ooYe, o0oBa ‘'uk'enus
yuk'entsi'-un, 'en Yak'usda ghun 'et whunénulhtan.

John dune too be 'ulh'en-un, 'en ubtilhni ‘aw ndun
Christ 'eniloh 'ust'oh

19 'Et ‘'ilhudzin ndunne Lizwif Jerusalem
whut'enne, 'enne lubretne 'ink'ez Levitne John
ts'un whe bahalh'a’ huyoodolhkut mbe unli-un ‘et
hukwa. 'Et John ubulhni,

20 s00 ts'ih'un un'a 'aw whuts'u lhoodidlai whe
ubudani', “’Aw Christ, 'en iloh "ust'oh,” ublhni.

21'Et doo cha huyoodulhkut, “Mbe inli? Elijah
tilah 'int'oh?” “Awundooh, 'aw 'en hoonts'i
'ust'oh,” ublhni. “Nyoon Yak'usda be nus
héo'en-un ooghu yaduk inle'-un, 'en tilah 'int'oh?”
huyulhni. 'Et cha, “’Awundooh,” ubulhni.

22 'Et 'uhuyulhni, “Kwa, mbe whé 'int'oh.
Nyunch'oh daja na'dudintni. 'Et ts'ih'un nedini,
‘et de la nyoonne whuz de nétilh'a'ne ubuzdoni',”
huyulhni.

23'Et John ubtlhni,

“Si 'ust'oh 'aw dune lhuhoot'ih-un ts'e duztul whe
ts'iyanne dune ubudusni,
neMoodihti lhutiyalh-un hoonzoo 'ink'ez
Ihts'e whudiz'a ooba whulhtsi.
'Et whuz un'a Yak'usda be nus héo'en-un Isaiah
ndutni inle',” ubtlhni.

24'Et ndunne John ts'u whél'a'ne, 'enne Pharisee
lohne za 'uhint'oh.

25'Et doo cha huyoodulhkut, “’Aw Christ, k'us
Elijah, k'us nyoon Yak'usda be nus hdo'en-un,
'enne iloh 'int'oh de, di ha dune too bé' bilh'en?”
huyulhni.

26 'Et John ubulhni, “Si too za-i be dune too be'
us'en 'et hoonts'i nohtoh 'ilhoghun dune hoonlj,
'en 'aw t'enuzahzun.

27 'En 'unt'oh sk'élh'az whusatiyalh-un sanus
dizti" whe 'unt'oh. 'Aw ookechun natl'ool ooba

K'unaitis'uk 'et hoonts'i huba soo lhé'uzdzoo'”
ubulhni.

28 'Et njan keyoh Bethabara huwhutni-un Jordan
koh whanch'az whuz'ai-un, 'et John dune too be'
'ulh'en whe ndi ts'iyaitsuk ghun nyoonne hits'u
whel'ane hubudani'.

29'0m bun dzin khunsul Sizi yuts'un uyalh whe
John yutilh'en, 'ink'ez 'utni, “Nulh'en, Yak'usda
be 'usbaiyaz. 'En 'ut'en yinka dune'ne bulubeshi
buts'u handayule, ubtlhni.

30 'En ghun nohdasni' sk'elh’'az whusatiyalh, 'et
hoonts'i whutisdleh whutso da' hoonts'i, 'uda’
khuna whe 'unt'oh, 'et huwa sanus dizti' whe
'unt'oh.

31 Mbe unli-un 'aw seni be t'éoonuzlszun inle’,

‘et hoonts'i nohni Israel oots'u haindene nohts' u
whusasya 'ink'ez too za-i be too be' nohus'en 'i

gha la mbe "'unt'oh-un soo cho t'ewhunoohzeh,”
ubulhni.

32 Njan 'et Sizi ghun John ndutni, “Ndoni
dut'aiyaz dout'en whe yak'uz ts'e hadande 'ink'ez
ooyédande, 'et whunis'en.

33'0Oh da' 'aw seni be t'éoonuziszun mbe "'unt'oh,
'et hoonts'i ndun whuz de sutilh'a'-un too za-i be
dune too be' oos'en ha 'en sudani', ‘Mbe la Ndoni
ndus de yuk'édilts'ut-un 'ink'ez 'ilhiz yulh "ant'oh-
un, 'en 'unt'oh Ndoni be dune too be' 'ulh'en-un
unli,’ 'et sudani'.

34 'Et nduhooja-un 'et whunis'en. Soo ts'ih'un
khuni be nohdusni, 'alha ndun 'en Yak'usda ooYe'
‘unt'oh,” ubulhni John.

35 'Et 'om bun dzin John 'ink'ez yugha ho-
dul'ehne nane 'et nddihya.

36 Sizi 'oh whuya uyalh whe John yunilh'en,
“Nulh’'en ndun Yak'usda be 'usbaiyaz "unt'oh!”
ubulhni.

37'Et ndunne nane dune John yugha hodul'ehne
daja ni hidants'o whe 'awet Sizi Gri hiyuntiz'az.

38 'Et Sizi ubunilh'en huyuni'us whe ‘et hu-
boodulhkut, “Di khundhta whe aht'en?” ubulhni.
'Et 'uhuyulhni, “Rabbi, nts'e la hoont'i?” ('Et ndi
khuni Rabbi 'i Lizwif k'un'a dune hodulh'eh-un ni
whe' utni.) 'Et Sizi ubulhni,

39 “Anih, whunoolh'en si!” ubulhni. 'Et huyulh
tiz'az 'ink'ez nts'e la usda-un honalh'en. 'Et dzin
ndulyiz whe hizih hinke''ink'ez, 'oh da' 10:00 at'en
‘uhunit'oh.

40 'Et ndunne nane dune John hidants'o huwa
Sizi huyuntiz'azne, 'en 'ilhoghun, Andrew huyul-
hni, 'en Simon Peter bulhutsin 'unt'oh.

41 'En 'aho dulhutsin, Simon huyulhni, 'en
yughu ninya 'ink'ez yudani', “Ndun Messiah 'awet
nats'ilhti,” yulhni. (Ndi Messiah, Christ ni whe'
utni.)

42 'Et Sizi 'en yughu inilhti. 'Et soo cho Sizi yu-
nalh'en 'ink'ez 'uyulhni, “Nyun Simon Jonas ooye'
'en 'int'oh, 'et hoonts'i Cephas nyuhudutanelh,”
yulhni. (Ndi Cephas 'i Peter 'i za 'unt'oh 'ink'ez 'i
tse ni whe' utni.)

43'Et'om bun dzin Sizi Galilee yun k'ut huwhutni
ts'e tiyalh hukwa' ninzin. Whuz oozya whe dune
Philip huyulhni, 'en nayilhti 'ink'ez “Sunanyalh,”
yulhni.

44'Et ndun Philip 'en keyoh Bethsaida huwhitni-
un, 'et whut'en-un 'unt'oh. 'Et keyoh za Andrew
'ink'ez Peter bulh huwhut'i.

45 'Et Philip 'en dune Nathanael huyulhni, 'en
nayilhti, “Ndun mbe la Moses dude 'udustl'us
k'ut yughun 'uk'uné'uzguz-un, 'ink'ez Yak'usda be
nus hoo'enne highun 'uk'uneizguz-un, 'en 'awet
nats'ilhti. '"En 'unt'oh Sizi, Joseph ooye' unli. Keyoh
Nazareth huwhutni, 'et whut'i,” yulhni.

46 'Et Nathanael 'utni, “Nts'en'a suba hoonli
'uzoo'-i Nazareth ts'u hadolts'it?” 'Et Philip "utni,
“Anih, sulh in'us 'ink'ez whunolh'en si!” yulhni.

47 'Et Sizi Nathanael 'az de uyalh yunilh'en
'ink'ez yughun 'et ndutni, “Ndun 'en soo Israel

oots'u hainzut-un 'unt'oh, 'aw tank'us "thoont'oh te
nulhe'ust'en,” ni.

48 'Et Nathanael Sizi yoodulhkut, “Di gha
t'ewhuninzun dant'oh-un dune usdli?” 'Et Sizi
yulhni, “Mai chun t'ah sinda da’, Philip 'anih
nyudutanelh whutso da', 'et nyunus'en,” yulhni.

49'Et Nathanael 'uyulhni, “Rabbi, 'alha Yak'usda
ooYe' inli 'ink'ez Israel oots'u haindene bulerwe
cha inli,” yulhni.

50 'Et Sizi 'uyulhni, “Mai chun t'ah sinda whe
nyunus'en nyudusni. 'Et whu la toh ts'e Yak'usda

ooYe' usdli-un mba 'alha 'uhoont'oh, 'et hoonts'i
nus de 'on nus hooncha-un, 'et whuntalh'elh.

51 'Et soo ts'ih'un un'a nyudutdsnelh, yak'uz

daha' dankez 'ink'ez Yak'usda oolizasne ndus de
hahadudoh 'ink'ez ndo cha whendhadudoh ndun

yinka dune ye'i 'en ba 'uhut'en, 'et whuntalh'elh,”
yulhni.

i 1:51 Yinka dune ye'ni, 'et dich'oh nadudutni.

Sizi huwa 'it'en ttine' 'ut'en 'et huwa la dunene 'en
Christ int'oh t'ehonozin
1'Et whulh tat dzin suli' whe Galilee yun k'ut ‘et
'ilhoghun keyoh Cana huwhtni, 'et keyoh ‘et la
lhghuskene ba honilhni. 'Et Sizi ooloo 'en cha ‘et

usda.
2Sizi 'ink'ez yugha hodul'ehne tubulh 'enne cha

bughu nahuzdil.

3'Et njan lhghuskene ba honilhni whutoh 'et la
ndi ts'ekoo too' ntsool suli'. 'Et Sizi ooloo yughu
ninya 'ink'ez yalhni, “’Aw ts'ekoo too' lhuhit'i'.”

4Sizi 'et 'uyulhni, “Ts'eke 'et di ha 'et ndusudini?
'‘Aw 'awhuz sba 'et nelhddiszit, 'awhuz sts'6 dizulh
whe "'uhoont'oh,” yulhni.

> 'Et ooloo ndunne ustlénne ubulhni, “Daja no-

hbulhni la 'oh te ne'éoht'en.”

6'Et njan lhk'uta tse oosa' cho, too huye sulhdzo
wheni, 'et usdla. 'I la Lizwifne bube 'ut'en k'oh
hukw'un'a lana’huldoh wheni.

7 'Et Sizi ndunne ustlenne ubulhni, “Ndi tse
oosa' cho ts'iyawh too be nadulhbun.” 'Inka soo
ts'iyawh oodah whuts'un yanahidilhbun.

8 “Dugwe' ihkaih 'ink'ez mbe la njan howunli-
un, 'en oots'u yihkalh,” ubulhni. 'Inka hiloh hits'u
whinkai.

9 Ndi too ts'ekoo too' suli'-i, 'aw nts'ez de
hahuyalhdzo ndun howunli-un t'éoonuszun,
‘et hoonts'l ndunne ustlénne huyinkaine, 'enne

t'ehoninzun. 'Ink'ez ndet la howunli-un
yunahoozdlih whe dune 'at ut'i-un, 'en 'anih

yudani',
10 'ink'ez 'uyulhni, “Dune ts'iyanne ndi ts'ekoo
too' 'uzoo-i, 'i cho howu ha yulhdzoh, ‘et

hukw'elh'az sooltsuk hutnih te, 'et 'andit za
hukw'elh-i 'unt'oh-i ts'ekoo too' 'i bughu ha
yulhdzoh. 'Et nyun ndi'uzoo'-i, 'i'udek'o whuts'un
ontun!” yulhni.

11 Njan keyoh Cana Galilee yun k'ut whuz'ai 'et
soo 'udechoo Sizi huwa 'it'en te na'dit'en, 'ink'ez
dadilti' la 'et whubunilhtan. 'T gha la yugha ho-
dul'ehne 'en ghun buba 'alha yint'oh suli'.

Jerusalem lugliz whu cho Sizi ‘ooketne
tendbuninyoot

12 'Et nduhooja hukw'elh'az Sizi keyoh Caper-
naum huwhutni ts'e whinya. Ooloo cha 'uja,
'ink'ez bulhutsinke cha, 'ink'ez yugha hodul'ehne
cha, 'aw sa' iloh 'et hudalts'i'.

13 'Et 'awet whenghoh whudizulh ndet da'
Lizwifne buyoh Yak'usda oolizas Butus Lhuséya
whtnahulnih-un,* ‘et Sizi Jerusalem ts'u whinya.

14 'Et lugliz whucho whunaulhyé-un wham-
bez ts'e oozya 'et la dune 'e'doketne ubunilh'en.
Khunai-i, musdoos, 'ushai te, 'ink'ez dut'aiyaz te,
dove huyulhni, huye 'Goket, 'ink'ez dune sooneya
lhk'enddudzaihne, 'enne cha 'et 'uhut'en.

15 Tl'oolhyaz be tutsus inla. 'T be khuna-i
ts'iyawh tenaininyoot. Sooneya lhk'enddudzaihne
cha buzooneya nus wheyantsut, 'ink'ez buludab
cha yun tiz'ai.

16 'Ink'ez dut'aiyaz be 'doketne cha ubulhni,
“Ndowhi tendnuhle! 'Aw sBa ooyoh 'et e'Goket
bayoh whulhtsi iloh!” ubulhni.

* 2:13 Nawhudizulh totsuk 'ilhunahodulh, 'ink'ez ndi 'usbai k'us
unzoo-i nahayut'ulh. Njan whewhunahulni 'oh da' Yak'usda yun
k'ut Egypt ts'e hanabanla da'.

17 'Et ndunne yugha hodul'ehne whunahilni
ooghun 'uk'unusguz-i daja ni la, 'et ndutni, “Njan
nyoh hukwa' nuszun k'et 'ants'i syo ts'e dusk'un
le'ust'oh.”

18 'Et Lizwifne 'uhuyulhni, “Njan nts'oh te la
ne'int'en-un di gha 'int'en hooncha tune' 'int'en, 'et
whunénilhtun?”

19 'Et Sizi ubulhni, “Njan yoh whudizti'-un
nohni musai whulhtsi 'ink'ez tat dzin inle' de,
'et dunadodutas'alh.”

20 'Et ndunne Lizwifne thuyulhni, “Njan yoh
whudizti'-un dit whunizyat 'on 'at Ihk'utat yus k'ut
inle' whe lhadodulya. 'Et daja ninzun whe' dini, tat
dzin whutoh za dunaoodutan'alh dini,” huyulhni.

21'Et njan Sizi yoh whudizti'-un howu yalhduk
whe, didutch'oh duyust'e 'i ghu yalhduk whe' utni
inle'.

22 'Et huwa la Sizi Gri dazsaine butoh
dunadija whe yugha hodul'ehne whunahilni daja
ubulhni inle' da', 'ink'ez ndi Yak'usda ooghuni
'uk'unusguz-i 'ink'ez khuni 'i Sizi ye yailhduk-i
bulh daja ni la ts'iyawh buba 'alha 'uhoont'oh.

23'Awhuz Jerusalem 'et za 'ut'en whe njan Butus
Lhuseya-un, 'et whutoh ne'whut'en-un, whulohne
mbene la Sizi yunilh'enne nts'o tula ne'at'en-un, 'et
huwa k'us lhane boozi' buba 'alha’ yint'oh suli'.

24 'Et hoonts'i Sizi didutch'oh 'aw dunene
but'anilhnitan, t'ewhuninzun dune dahint'oh la
'et huwa.

25 'Ink'ez 'aw 'uyoonne dune dahint'oh la 'et
hidéni' ait'oh, didutch'oh dunene dahint'oh la
t'ewhuninzun 'et huwa.

Sizi Nicodemus ytilhni doo cha za honleh huba
'uhoont'oh

1'TThoghun dune Pharisee bulh dizulh-un, 'en
'ilhoghun Lizwifne butso whudilhdzulh-un, 'en
Nicodemus huyulhni.

2'En 'ulhdzis 'et Sizi ghu ninya 'ink'ez 'uytlhni,
“Rabbi, Yak'usda yulh 'unt'oh-un dune, 'en za njan
huwa it'en-un tune' oot'en huba 'uhoont'oh. 'Et
huwa soo t'ets'oninzun dune hodul'eh-un Yak'usda
ts'u hainya-un, 'en inli whe 'int'oh.”

3'Et Sizi yulhni, “Soo ts'ith'un un'a nyudusni, dune
doo cha za whuzdli de, 'et de za nts'e la Yak'usda
'en lerwe unli-un whuti'elh.”

4 'Et Nicodemus 'uyulhni, “Nts'en'a suba 'il-
hoghun dune tube yoo'un uzulh-un, 'en doo cha
za hooleh whe' dini? 'Aw whulh nat duloo yuchan
naooja' 'ink'ez doo cha hooleh ait'oh!” yulhni.

5 'Et Sizi 'uyulhni, “Soo ts'ih'un un'a nyudusni,
dune too 'ink'ez Ndoni be cha whuzdli de, 'et de
za nts'e la dunene Yak'usda dich'oh za bulerwe
unline 'et 'aw dahodoya' ait'oh.

6 Mbe la dune gha whuzdli-un, 'en dune ch'e'
'unt'oh, 'ink'ez mbe la Ndoni be whuzdli-un, 'en
Ndoni ooch'e’ 'unt'oh.

7'Et nyuddasni' nohni doo cha za hoohleh huba
‘uhoont'oh. Khun te 'et huwa mba hdcha junih!

8 'Ants'i nilhts'i dilts'ulh le'hoont'oh. Nilhts'i
dints'o 'et hoonts'i nts'ez de hadilts'ut k'us nts'e
dutilts'ulh-un 'aw t'éoonuzinzun. 'Et whuz un'a
Za 'aw t'éoonOnzin ait'oh nts'en'a dune Ndoni be
whuzdli-un,” yulhni.

9 'Et Nicodemus ‘'uyulhni, “Et nts'en'a
'uwhutat'elh?”

10 'Et Sizi 'uyulhni, “’Et nyun Israel oots'u hain-
dene whubodilh'eh-un inlj, 'ink'ez nts'en'a 'int'oh
njan 'aw nyeni be t'éoonuzinzun?

11 Soo ts'ih'un un'a njan nyudusni, t'éts'oninzun
ndet howu yats'ulhduk-un 'ink'ez ts'th'un un'a no-
hts"utni ndai la ts'an’en 'i ghun 'ink'ez nohni 'aw
neghuni nohba 'alha lhe'it'oh.

12 Ndi yun k'ut nts'oh tula né'whut'en-
un, 'et huwun nohdusni 'et hoonts'i nohba
'dlha lhe'hoot'oh de, nts'en'a suba ndo yak'uz
né'whut'en-un, 'et huwun nohdusni de, 'et nohba
‘alha "'uhot'e'?

13 'Aw 'ilhoghun dune ndo yak'uz whenya-un
hooloh, 'aw 'ilhoghun za 'uja-un ndus de yak'uz
hainya. 'En 'unt'oh yinka dune ye' unli, 'en 'unt'oh
yak'uz ookeyoh whuz'ai.

14'Uda’ 'aw dune lhuhoot'ih-un ts'e whe Moses
‘en tl'ughus K'eltsi dube' yudilhtsi inle', whuz
un'a za yinka dune ye' dube' hidutalhtsih huba
‘uhoont'oh.

15 'Et huwa mbene la 'en ghun buba 'alha
'uhoont'ohne, 'enne 'aw dalhétisa,” 'ilhiz oole'
wheni hukhutinalh.

16 Yak'usda ndi yun k'ut dunene buk'entsi' k'et

‘aw 'ilhoghun duYe' 'en bugha inilhti. Mbene la
'en ghun ooba 'alha’ yint'ohne 'aw dalhdtisa, 'ilhiz
wheni hukhutinalh.

17'Aw dune ba nahutiyeh wheni iloh Yak'usda
duYe' ndi yun k'uz yutilh'a’. 'En gha ndi yun k'ut
whut'enne ts'iyawh hudoojih, 'et wheni ndi yun
k'uz yutilh'a".

* 3:15 Njan dalhétisa ni-un, 'aw neyust'e iloh, nezul 'ink'ez
neyughi ghu yalhduk whe 'utni.

18 Mbene la buba '4dlha yint'ohne 'aw buba

nalhotisde. 'Et mbene la 'aw ooba 'dlha
lhe'yit'ohne, 'enne 'uda' buba nahisda whe'

hint'oh, 'aw Yak'usda ooYe' boozi' 'aw buba 'alha
lhe'yit'oh 'et huwa.

19 'En 'unt'oh be hoéot'en-i unli whe ndi yun
k'einya. 'Et hoonts'i ndi yun k'ut dunene tsalh-
gus yo ts'e hainya-un, 'en ndi be hdot'en-i anus
hik'entsi’, njan ne'hut'en-un 'on nus hoontsi' ts'e
za hit'elh 'et huwa. 'Et huwa la buba nahoodeh.

20 Mbene la hoontsi' te ne"dt'enne, 'enne ndi be
héot'en-i hits'u dutni. 'Et huwa ndibe héot'en-i, 'aw
hits'un tooya' ait'oh, doo ka la tank'us "Uhut'en-un
ts'et hahdolts'it 'et whuch'a.

21'Et hoonts'i mbe la ts'ih'un un'a 'it'elh-un, 'en
ndi be hoot'en-i ts'u tiyalh, 'et whe la ts'iyanne
t'ehonozin, nts'oh tula ne'dt'en-un, Yak'usda 'en
gha za 'it'en.”

John dune too be 'ulh’'en-un doo cha za Sizi yuba
whudilhti'

22 Njan 'oh tune' whust'en hukw'elh'az Sizi
'ink'ez yugha hodul'ehne te Judea yun k'ut ts'e
hoozdil. 'Et yugha hodul'ehne te 'et hudalts'i'
'ink'ez dune too be' halh'en.

23 '0h da' za John 'en cha keyoh Aenon
huwhutni-un  keyoh  Salem  huwhutni-un
whenghoh whuz'ai-un, 'et dune too be 'ulh'en,
tube 'et too lhai 'inka. Dune hits'u lhodulh 'ink'ez
whulohne dune too be' binla.

24'Et 'awhuz John 'alhuhdyus'ai da' 'et huwa.

25'Et 'oh da' John yugha hodul'ehne Lizwifne
bulh howun lhdulhyoh ‘uhudutni, Lizwifne bube
‘ut'en k'oh hukw'un'a lana’huldoh 'et huwun.

26 'Inka John highu nindil 'ink'ez huyoodulhkut,
“Rabbi ndun dune 'ilhoghun ngha hodul'eh-un,
Jordan koh nyaz ts'e, 'en ghun dune bubulh
yailhduk inle', 'awet 'en dune too be "ulh'en 'ink'ez
ts'iyanne hits'a lhodulh,” huytlhni.

27'Et John ubulhni, “Yak'usda yugha 6onin'ai de
za, 'et huwa 'aw 'ants'i 'et hoonliyaz oot'e’ ait'oh.

28 Nohnich'oh hoonts'i la daja dusni-un la
t'éoondhzun, si 'aw Christ 'en iloh 'ust'oh, ‘et
hoonts'i 'ilhoghun yutso whusal'a'-un, 'en "ust'oh.

29 'Et nddohoont'oh whe, 'ilhoghun dune ts'eke
yughusda-un, 'en 'at ut'i-un 'unt'oh. 'Et ooyadan
yuzih usyin-un 'ink'ez yughuni yoozilhts'ai whe la
tube yuba hdont'i'. 'Et nohdusni si cha whuz un'a
tube cho hoonust'i'.f

30'0On nus tube cho hidolhti' 'ink'ez si hukw'elh'i
le sba hodoélhti', 'et whuz un'a 'uhét'e’ huba'
hoont'oh.

31 Ndun yoo dus de hainya-un, 'en ts'iyane ando
‘unt'oh 'ink'ez ndun yinka ts'u hainya-un, 'en yinka
dune unlj, 'et huwa ndi yun k'ut hoonli-i, 'i za ghu
yalhduk. 'Et ndun yak'uz hainya-un, 'en ts'iyane an
do 'unt'oh.

32 'Et ndet la ndun whunalh'en 'ink'ez
whuddants'o-un, ‘et 'uyoonne cha ubulhni,

‘et hoonts'i daja ubulhni-un la 'aw highuni
IThulhchoot.

33'Et hoonts'i mbe la yughuni ilhchoot-un daja
ni-un, 'en 'utni ndun Yak'usda 'en ooba 'alha’
yint'oh, ni.

Jr 3:29 Ndun dune 'at ut'i-un, 'en Sizi Gri dult'oh, 'ink'ez ooyadan
'en John dune too be 'ulh'en-un dult'oh ni whe 'utni.

34Ndun 'en Yak'usda whusayalh'a'-un, 'en 'ink'ez
didut Ndoni be yudilhbun, 'et huwa Yak'usda
ooghuni za be yalhduk.

35 Yak'usda 'en duYe' yuk'entsi' 'et huwa
ts'iyaitsuk k'ine' hool'en-un, 'et yugha Gonin'ai.

36 'Et mbene la ndun Yak'usda ooYe' ooba
‘alha’ yint'ohne, 'enne 'ilhiz wheni be ts'ukhuna-

i, '1 huyut'i, 'et hoonts'i mbene la ooba 'alha
lhe'yit'ohne, 'enne 'aw huhoo'en ait'oh, Yak'usda
yé bubulh hunilch'e-i 'ahoolhyiz wheni buk'ut 'uy-
itat'elh,” ni John.

4

'Ilhoghun ts'eke Samaria yun k'ut whut'en-un,
‘en Sizi ndi 'ilhiz wheni be ts'otinalh-i ghun yulh
yalhduk

1'Etla ndunne Phariseene huyulh udits'o whe la
‘uhutni, “Sizi 'en John anus lhane dune cha yugha
hodul'ehne suli', 'ink'ez dune too be' ulh'en cha
'ut'en,” hutni.

2'Et hoonts'i 'alha Sizi 'aw dich'oh iloh dune too
be' bulh'en, yugha hodul'ehne, 'enne za 'uhut'en.

3'EtneMoodihti whulh udants'o whe 'awet Judea
yun k'ut whuch'a nasja 'ink'ez Galilee yun k'ut ts'e
natisja.

4'Et nadalh whe la Samaria yun k'ut 'oh whuya
lhunétidalh,

5 'ink'ez Samaria yun Kk'ut keyoh Sychar
huwhutni ts'e oozya. Njan keyoh 'et yun k'ut Jacob
duye' Joseph yugha Oonin'ai inle', 'et whenghoh
whuz'al.

6 'Et Jacob too Kk'et 'uhdonla-un, 'et whuz'ai. 'Et
Sizi tube sa' nusuya 'ink'ez nénintsai, 'inka too k'et

yv{}uzih 'et natl'adida'. 'Et 6:00 at'en "uhunit'o whe
ut'en.

7 'Et usda whe la 'ilhoghun ts'eke, Samaria
whut'en-un, 'en too huya. 'Et Sizi 'uyulhni, “Too
sgha ninkaih!” yulhni.

8Dich'oh za 'unt'oh, yugha hodul'ehne keyoh ts'e
t'alh-1 hootakulh ts'e whehandil 'et huwa.

9 'Et ndun Samaria ts'eke' 'en yulhni, “Nyun
Lizwif 'int'oh 'ink'ez si Samaria ts'eke' 'ust'oh,
'ink'ez di ha' dini too sts'u ha' dini?” Lizwifne 'aw
:Sq[maria whut'enne 'aw buka lhe'hunizun 'ethuwa
utni.

10 'Et Sizi 'uyulhni, “Ndi Yak'usda huwa inin'ai-
i, 1 soo cho t'eninzun de, 'ink'ez mbe 'utni nyulh
yalhduk whe too nts'u ha 'utni-un, 'en t'eninzun de,
‘et de nyun da' oodolhkut 'ink'ez ndai la too oogha
huye khuna-i, i da' ngha yolhdzeh oole’,” yulhni.

11 'Et ndun ts'eke ‘'uyulhni, “Nyun 'aw be
tadonkalh-i Ihint'ih, 'ink'ez njan too k'et hadalhdza',
nts'en'a ndi too be ts'ikhuna-i, 'i itankalh?

12 Netsoda'-un Jacob 'en njan too k'et negha
Oonin'ai. Didut, duye'ke, 'ink'ez bughuna' te, njan
too k'et 'et too hitnai' inle', 'et huwa nyun ooba nus
incha ninzun eh?” yulhni.

13 'Et Sizi uyulhni, “Mbene la njan too Kk'et too
utnai-un, doo cha za ta'hdosda hulhih,

14 'et hoonts'i mbene la too bugha itasdzoh, 'i
huyitnai' de, 'aw 'on 'at ta'’hdda' ait'oh. Mbe la ndi
too oogha inusdzo-un, '1too 'ahoolhyiz ninli dult'oh,
'i be 'ahoolhyiz wheni hukhutinalh,” yulhni.

15 'Et ts'eke 'uyulhni, “Kwa, ndi too 'udini-i sgha
nilhdzeh, 'et de la 'aw 'on 'at ta'dsda 'ink'ez 'aw 'on
'at njan too oskalh ait'oh.”

16 “NKi 'anih dini 'ink'ez 'en bulh diz naht'us,”
yulhni Sizi.

17 'Et ts'eke 'utni, “’Aw ski hooloh whe 'ust'oh.”
'Et Sizi 'uyulhni, “Soo' dini! Ts'ih'un un'a sudini,
'aw nki hooloh dini.

18 T'éoontiszun kwulane nkike inle', 'ink'ez 'andit
oozih sinda-un, 'en cha 'aw nki iloh 'unt'oh. 'Et
ts'th'un un'a 'udinja,” yulhni.

19"Et ts'eke "uyulhni, “Nyun nus hoo'en-un tilah
'int'oh?

20 Netsoda'ne, 'enne ndi dzulh k'ut 'et teni 'uhu-
nilhdzun inle'. 'Et nohni 'uduhni Jerusalem ‘et
'ilhoghun whuz'ai-un, 'et dune teni 'uhunoolhzin
huba "'uhoont'oh,” yulhni.

21 'Et Sizi 'uyulhni, “Mba 'alha 'udoosni', 'il-
hudzin diz héolts'ulh whe 'uhoont'oh, 'aw ndi
dzulh k'ut k'us Jerusalem ‘et za iloh Yak'usda 'en
oots'u téni 'untilhdzun whe 'uhoont'oh.

22 Ndai la nohni 'oots'un téni 'unulhdzun-i 'aw
noheni be t'enuzihzun. Wheni mbe la oots'u téni
'uznilhzun-un t'ezninzun, Lizwifne, 'enne bula
toh ts'e za dune hudutijih 'et huwa.

23 Ndet la whuz de whudizulh-un 'andit 'et buba
'uhoont'oh, ts'ih'un un'a teni hunilhzunne soo
dudzi ndulcho-i be ts'ih'un un'a Yak'usda hits'un
téni hunoolhzin wheni. 'Enne ndunt'ohne, 'enne
Sﬁak’usda buka' ninzun duts'u téni 'uhunoolhzin

a.

24 Yak'usda 'en nududeh-i unli whe 'unt'oh.
'Ink'ez mbene la hits'un téni 'unilhzunne, 'enne
ts'ith'un un'a buyughi be hits'un teni' noolhdzin
huba' hoont'oh,” yulhni.

25 'Et ndun ts'eke 'uyulhni, “T'éoontiszun ndun
Messiah whusatiyalh, mbe la Christ huytlhni, 'en
whusainya de, ts'iyantsuk whunéuntilhtun.”

26 'Et Sizi 'uyulhni, “’Andit si nyulh yalhduk-un, si
usdli whe 'ust'oh.”
27S00 'et ndutni-un 'awet 'etsul 'udija whe yugha

hodul'ehne whusanah1d1l Tube buba hooncha
Sizi ndun ts'eke 'en yulh yalhduk, 'et hoonts'i

'‘aw 'ilhoghun hoonts'i lhuyoodulhkut, “Di ha
ndun ts'eke 'en bulh yailhduk?” Kk'us, “Ndet na-
hootan'alh?” lhuhidinel.

28 'Et ndun ts'eke too ye huya-i cha 'awet
nenin'ai 'ink'ez keyoh ts'e whenaja. 'Et dunene
ts'iyawh ubulhni,

29 “Anih! Ndun dune noolh'en si! Nts'oh tula
né'zust'en-un, ts'iyawh sudani'. 'En toleh Christ
‘unt'oh?” ubulhni.

30'Inka soo ts'iyanne keyoh ts'e hahdandil 'ink'ez
Sizi highu nindil.

31 'Et 'oh whuya hoozulh yugha hodul'ehne
huyulhni, “Rabbi, na'int'alh!”

32'Et Sizi 'ubulhni, ““'Uda’ ndi 'ut'alh-i, 'aw nohni
t'enuzuhzun-i, 'i ust'i.”

33'Et yugha hodul'ehne dich'oh "alhodutni, “Uy-
oon toleh yuti'ulh-i yuba whusainla?”

34'Et Sizi ubulhni, “Mbe la whuz de sutilh'a’-un,
ndet sts'u hukwa' ninzun, 'oh te ne'dost'en 'ink'ez be

'ut'en lhaddosdleh huba 'uhoont'oh. Ndi'i za s'alh-i
'unt'oh.

35 'Awhuz dunghi sanun whuz'ai, tl'o 'util'elh
whuts'un. 'Et hoonts'i nohdusni whe soo zulhts'ai,
soo cho nohna be whunulh'en. Tl'o k'ut 'awet
whudizgi tl'o 'utihlelh huba.

36 Mbe la whut'as-un, 'en ooba k'elha hoonli,
'ink'ez mbe la 'ilhunayodilhdzeh-un, 'et mbene la
'ilhunabosdlénne, 'enne 'ilhiz oole' huye khuna-i, '1
bugha italts'ulh. 'Et huwa mbe la 'anule-un 'ink'ez

mbe la 'ilhunayoodilhdzeh-un, nahult'oh 'alhgoh
huhontalhni.

37'Et whuz un'a daja ni la 'alha "utni, “IlThoghun
dune 'en 'anule 'ink'ez 'uyoon dune 'en ha' nule.’
'Et ndi 'utni-un 'i 'alha 'uhoont'oh.

38 'Aw whutso da' lhe'zaht'en ts'e whenohis'a'
na'oolhdzooh wheni. Whuz whutso da' 'uyoonne

sha 'it'en inle'. 'Et 'andit nohni whusahdil 'ink'ez
'uyoonne 'a'nanla 'et ha' nilhla,” ubulhni.

39 'Et ndun ts'eke, njan keyoh whut'en-un, 'en
ts'iyanne dani', “Dast'en la ts'iyawh sudani',” ni. 'Et
huwa 'en ooghuni gha lhanne Samaria whut'enne
buba 'alha’ yint'oh suli'.

40 'Inka Samaria whut'enne dune Sizi highu
nindil whe duzih ooda' huyulhni. 'ITnka nat dzin 'et
buzih inda'.

41 Qoghuni 'i gha tube 'on nus uniltsukne, 'en
ghun buba 'alha 'uhoont'oh.

42'Et ndun ts'eke "uhuyulhni, “’Aw nyun nghuni
1 gha za iloh neba 'alha 'unt'oh, whenich'oh
ooghuni uzdants'o. 'I gha 'alha ndun 'en dune
tilhyis wheni, Christ, 'en ndi yun K'einya
t'ets'onanzin,” huyulhni.

43 Nat dzin inle' whe Sizi Galilee yun k'ut ts'e
whénya,

44 whe ndutni, “Mbe la Yak'usda be nus héo'en-
un nts'oh tula inda-un, 'oh ho hoonts'i, 'aw
lhuhidilhti',” ni.

45 'Et Galilee yun k'ut ts'e oozya whe ndunne

Galilee whut'enne dune tube huhdont'i' whe
bughu ninya. Didut cha Jerusalem dzenis whuti

nduwhulyiz whe ‘et 'uhit'en 'ink'ez Sizi hinilh'en
whe bunalh hooncha tine' 'ust'en.

46 'Et doo cha Sizi Galilee yun k'ut, keyoh Cana
huwhutni ts'e naoosja. 'Et 'uja too, 'i ts'ekoo too'
yulhtsi inle'. 'Et la 'ilhoghun dune keyoh dune tso
whudilhdzulh-un ooye' tube induda keyoh Caper-
naum huwhutni 'et.

47 'Et la Sizi Judea yun k'ut ts'u hainya 'ink'ez
Galilee yun k'ut ts'e oozya, whulh tudants'o whe
yuts'oozya, Capernaum ts'e dudulh natoot'as duye'
'‘awet datitsa, 'en soo na'yooleh, 'et hukwa yuts'u
tedudli.

48 'Et Sizi uyulhni, “Nyunalh huwa 'it'en tune'
'"Ust'en 'ink'ez hooncha te ne'tust'en de, 'et de za la
mba 'alha 'oost'e".”

49 'Et ndun keyoh dune tso whudizulh-un
'uyulhni, “Smoodih 'anih soo 'a syaz datitsah
whutso!”

50'Et Sizi 'uyulhni, “Naindalh, nye' khuna.” 'Et
ndun dune daja yulhni la, Sizi yuba 'alha dija
'ink'ez whenadja.

51 'Awhuz duyoh whuts'un nadalh whe, be'
ustlenne hidudizdil ‘'ink'ez, “Nye' Kkhuna,”
huyulhni.

52 'Et 'uboodulhkut, “Soo nts'dya hoozulh whe
ts'oodun soo na'uja?” 'Et huyulhni, “Hulhda’' 7:00
"‘uhunit'o whe ndi nulwus-i dada oots'u haidilts'ut.”

53 'Et ndun dune t'ewhuninzun soo 'oh whuya
hoozulh whe Sizi yulhni, “Nye' khuna.” 'Et didut
'ink'ez ooyoh "'unt'ohne tubulh, ts'iyawh Sizi ghun
buba 'alha yint'oh suli'.

>4'Et la Judea yun K'ut ts'u hainya 'ink'ez Galilee
yunk'utts'e oozyawhe whulh nat'i yun k'ut za Sizi
hooncha tune' 'ust'en.

S

Tadiz'ai-un Bethesda huwhtitni, 'et Sizi 'ilhoghun
dune soo nd'yinla

1 Njan 'oh te ne'whust'en-un hukw'elh'az ‘et
Lizwifne budzenis whuti 'et wheni Sizi Jerusalem
ts'e whinya.

2Nyo Jerusalem 'et 'usbaiba dadintan-i hoonli, 'et
la whenghoh tadiz'ai-un whuz'ai. Njan tadiz'ai-un,
'et Hebrew k'un'a Bethesda huwhiitni, 'et whunat-
un kwulat-un bun tsilh t'ah whuzdla.

3 Nyo bun tsilh t'ah 'et tube lhane ndudane 'et
husdla. Whulohne hoos'enne, 'ink'ez whulohne
bodin'aine, 'ink'ez whulohne cha délhdusnine.
'Enne ndi too ndtitnah-un, 'et huba hilh'ih.

4 Soo nenadodudzuk le'whut'ih totsuk la, lizas
ndus de hadudoh 'ink'ez tadiz'ai-un, 'et too
nundhuyilnaih. Mbe la soo 'udechoo toot tayaih-
un, nts'oh dant'i-i dada be nduda, 'et hoonts'i soo
na'ut'ih.

> 'TThoghun dune tat whunizyat 'on 'at lhk'udit
yus k'ut nadodizut, 'en 'et ndida'.

6 'Et sulhti whe Sizi yunilh'en. T'ewhuninzun
tube sa' ‘et ilhte'. 'Et la 'uyulhni, “Soo nd'tantnelh
hukwa' ninzun eh?”

7'Et'aho dune nduda-un 'utni, “Ndi too nthitnaih
te, 'aw dune tasodolhtelh-un hooloh. 'Awhuz
whuts'un hukwa 'ust'en whe 'uyoon whusayaih
'ink'ez stso tayaih.”

8 Sizi 'et 'uyulhni, “Dudinyaih, kw'usinti-i ilh-
choot, 'ink'ez ninya!”

9 'Et 'aho dune ndudd-un soo nd'uja. Yuk'usti-
i yilhchoot, 'ink'ez tizya. Lizwifne nahulyis-un 'et
dzin 'et 'uhdoja.

10 Ndun dune soo nd'uja-un, 'en la Lizwifne
‘uhuyulhni, “Andit dzin na'hulyis-un 'uhoont'oh.
'‘Aw ookw'usinti-i nén'a' huba lhe'hdot'oh!”

11 'Et 'ubulhni, “Mbe la soo nda'sinla-un, 'en
‘usulhni, ‘Kw'usinti-i ilhchoot 'ink'ez ninya,” sul-
hni.”

12'Inka huyoodulhkut, “Mbe whe 'unt'oh ndun
ookw'usinti-i ilhchoot 'ink'ez ninya nyudani'-un?”

13'Et ndun dune dich'oh cha 'aw t'einizun mbe
'uyinla soo nd'yinla-un. Tube lhane dune tadiz'ai-
un, 'et 'uhut'en whe Sizi whu'ih ts'e whenya, ‘et
huwa 'aw t'elhihinizil.

14 Njan 'et ndudhooja-un hukw'elh'az lugliz whu-
cho 'et Sizi ndun nayilhti 'ink'ez 'uyulhni, “Hadih,
'andit 'awet soo nd'inja. Lubeshi 'ilh'en-un 'etsul
‘oneh, doo ka la 'on nus 'uwhultsi-un 'et ngha
holts'it!”

15 'Et ndun dune whendja 'ink'ez Lizwifne
"‘ubudéni' Sizi 'en 'uyinla soo nd'yinla.

16 'Et huwa Lizwifne Sizi dzoh nahidilhdzut
'ink'ez hituzilhghelh 'et hukwa' hunuta. Njan
nahulyis-un dzin 'et 'oh te ne'ust'en 'et hukwa.

17 'Et hoonts'i Sizi 'ubulhni, “SBa 'ahoolhyiz
'ut'en, 'inka si cha 'oost'en huba 'uhoont'oh.”

18 'Et hukwa Lizwifne 'on nus hituzilhghelh-un
hukwa' huninzun. 'Aw nahulyis dzin k'oninyuz 'et
huwazailoh, 'ink'ez cha Yak'usda 'en duB4 yulhni.
'Et ndutni whu la gha ts'e Yak'usda bulh hulhgha
‘unt'oh ni, 'et huwa hituzilhghelh-un hukwa' hun-
inzun.

Sizi Yak'usda ooYe' unli 'ink'ez ts'iyanne ando
00Bd yugha Oonin'ai-un, ‘et whttbunulhtun.

19 'Et Sizi "'ubulhni, “Soo ts'ih'un un'a nohdusni,
si Yak'usda ooYe' usdli, 'et hoonts'i 'aw sich'oh
hukwa' nuszun te ne'oost'en ait'oh. Yak'usda sBa
nts'oh la ne"dt'en nus'en, 'et whuz un'a za ooYe'
ne'ut'en.

20SBa duYe' yuk'entsi' 'inka ts'iyantsuk be "ut'en
k'oh whinulhtun. Ndet la whunalh'en-un, 'et 'on
nus 'ut'en k'oh hooncha-un, 'et whuyuntilhtun. 'I
be la tube nohba hocha.

21 SB4 'en 'ut'en, yaidlanne dunabudile 'ink'ez
mbene la buka' ninzunne, 'enne 'ilhiz huye khuna-
i bugha'aih. Whuz un'a za si Yak'usda ooYe',
mbene la buka' nuszunne, 'enne 'ilhiz huye khuna-
i bughas'aih.

22 SB4 'en 'aw dune ba nahiyilh iloh, k'us duYe'
'en dune ba nahooyeh-un, 'et yutl'ah6n'ai.

23 Njan 'et ndudja-un, 'et huwa la ooYe' dune
ts'iyanne 'en hidolhti' nts'en’'a la ooBa hidilhti'
hukw'un'a. Mbene la ooYe' lhidilhti'ne 'aw ooBa
‘en cha lhuhidilhti', 'ink'ez 'en ‘'uyinla duYe'
whusayalh'a' inle'

Mbene la sghuni ilhchoot 'ink'ez ndun whuz de
sutilh'a'-un, 'en ghun buba 'alha 'unt'ohne, 'enne 'ilhiz
huye khtina-i huyut'i.

24 So0 ts'ih'un un'a nohdusni, mbene la sghuni
ilhchoot 'ink'ez ndun whuz de sutilh'a'-un, 'en ghun
buba 'alha 'unt'ohne, 'enne 'ilhiz huye khuna-
i huyut'i. “Aw buba nahoodeh ait'oh, 'uda' be
dats'utsaih-i huye nghoozdil 'ink'ez 'ilhiz huye
khuna-i, 1 huyut'l.

25 Soo ts'th'un un'a nohdusni, ndet la whuz de

whudizulh-un 'andit 'awet 'et néwhults'ut. 'An-
dit 'et 'awet yaidlanne Yak'usda ooYe' ooghuni

hidutats'o, 'ink'ez mbene la yudants'one, 'enne
hukhutinalh.

26 SB4 'en dich'oh huye khuna-i yut'i. 'Et whuz
un'a za duYe', 'en cha be khutna-i dich'oh yut'i, 'et
yugha Gonin'ai.

27 'Ink'ez ts'iyanne ba ndé 'oot'e-un, 'et cha
yugha donin'ai. Yak'usda ooYe' unli 'ink'ez yinka
dune ye' cha unlj, 'et huwa ts'iyanne dune ba
nahutiyeh huba 'uhoont'oh.

28 Daja nohdusni la 'aw nohba hocha junih!
'‘Awet whuz de whudizulh, 'et la ts'un k'ut yaidlanne
cha highuni hodots'o,

29 'ink'ez la dundhudddiln. Mbene la 'ut'en
unzoo-i 'alh'énne, 'enne dunabudutdlelh 'ilhiz
wheni hukhutinalh ha, 'ink'ez mbene la hoontsi'
tune' "ast'enne, 'enne cha dundbudutalelh 'ilhiz
wheni dzoh notizut ha buba nahutiyeh.

30 'Aw sich'oh nduhoont'oh-un 'uhoos'en ait'oh.
'Aw sich'oh hukwa' nuszun te ne'dost'en ait'oh.

Nts'oh tula sBa sts'u hukwa' ninzun 'oh te za
ne'ust'en. 'Et huwa dune ba nahutisyeh de, sBa

sulhni, 'et whuz un'a za dune ba nahusyeh-un, 'et
ts'ith'un un'a 'uhoont'oh.

31Sich'oh sghun nohdusni de, 'aw la nohba 'alha
Ihe'hést'e'.

32'Et 'uyoon 'unt'oh-un, 'en si sghun ts'iyanne
dune whubunulhtun 'ink'ez si sghun daja ni, 'alha
'uhoont'oh 'et t'ewhunuszun.

33 'Et nohni 'uyoonne, 'enne John ts'un
whébilh'a', 'et daja ni la, 'et khuni 'alha’ 'unt'oh-i
be ubudani'.

34'Aw dune si sghun daja ni la, 'et huwa za iloh,
njan nduhoont'oh-un huwun nohdusni, 'et huwa la
whed0ohjih 'inka 'unohdusni.

35 John 'en la too dizk'un 'ink'ez be hdot'en-i
'oots'u hayandi 'et ndant'e'. 'Atsulyaz wheni ndi be
hoot'en-i, 'i be whunulhni inle'.

36 'Et hoonts'i John si sghun ‘'uyoonne
whubunilhtan-un, 'on nus 'uwhulché-un, 'et whust'i.
Ndi 'ut'en 'i sBa stl'ayan'ai lhaddosdleh wheni,
'l 'ut'en 'aw 'i za ooghdsna, 'i gha la 'uyoonne
t'ehondzin, sBa 'en whuz de sutilh'a'.

37 'Ink'ez sB4, mbe la whuz de sutilh'a'-un, 'en
didutch'oh si sghun ts'ih'un un'a whulhtsi. 'Aw
yalhduk whe lhduzuhts'o, 'ink'ez dant'éh-un unli
'‘aw lhuzih'en.

38 'Ink'ez ooghuni 'aw lhoohtun. Mbe whuz
de yutilh'a'-un 'aw nohba 'alha lhe'it'oh, 'et huwa
ooghuni 'aw nohyo lhdi'oh.

39 Yak'usda ooghuni 'uk'unusguz-i, 'i be 'ilhiz
huye khuna-i aht'i nahzun, 'inka 'aht'en soo cho
bodulh'eh, 'ink'ez ndi khuni 'uk'unusguz-i, 1 si
sghun za 'unt'oh.

40 Si sgha la 'ilhiz oole' huye khtina-i ooht'e’, 'et
hoonts'i 'aw sts'u tdohdilh hukwa lhe'nahzun.

41'Aw dunene ye sudilhti'-i dschoot ait'oh,

42 'et hoontsi nohni nohghun ts'iyawh
t'éoontiszun. Nohyo ts'e daht'oh whe 'aw Yak'usda
ook'elhdhtsi' 'et t'éwhuntszun.

43 SB4 'en boozi' gha whusdsya, 'et nohni 'aw
ska lhe'ndhzun, 'et hoonts'i 'uyoon te didutch'oh
dudoozi' gha whusainya de, 'et de da' 'en ooka'
noohzin.

44 Nohnich'oh nohtoh lhudulhti'. 'Et hoonts'i,
ndai la be "uzdilhti'-i Yak'usda didutch'oh oots'u
haidilts'ut-i, 'i 'aw ookulhnuzahtoh, 'et huwa nts'en'a
nohba 'alha whutat'elh?

~ 45SBa 'en oobutlanohk'éhos'alh khun tenoohzin
junih! 'Uts'un un'a cha hoonli. Yak'usda neba

lhtdhizye'-un, 'i Moses 'en yutl'aidan'ai inle', 'i
oot'aninuhtan hoonts'i, 'i la nohk'ého'alh.

46 Ndi Moses 'uk'uneyuzguz-i, nohba ‘'alha
'unt'oh de, 'et de si sghun cha da' nohba 'alha
"‘uhot'e', Moses si sghun "'uk'unéyuzguz-i 'unt'oh ‘et
huwa.

47'Et hoonts'i ndi Moses 'uk'unéyuzguz-i 'aw no-
hba'alhalhe'yit'oh 'et huwa nts'en'a suba si sghuni
'inohba 'alha 'oot'e’,” 'et Sizi ndubulhni.

6

Huwa 'it'en-i gha 5,000ne dunene Sizi huyoo'alh-i

bugha nin'ai

1'Et hukw'elh'az Galilee bun k'ut 'et Sizi nyan
whinki, 'i bunghun za Tiberias bun k'ut huytlhni.

2Ndudane butoh tube huwa 'it'en tune' 'ut'en 'et
hinilh'en, 'inka tube lhane 'ilhunaoosdilne, 'enne
huyununudilh.

3'Et Sizi yasuya whe yugha hodul'ehne tubulh,
'on do shusyaz k'ut 'et natl'a'hudilts'i'".

4 'Et 'awet whenghoh whudizulh Lizwifne
Yak'usda oolizas Butus Lhuséya whunahulnih-un.

>'Etnyo shusyaz k'ut Sizi whunilh'en tube Ihane
dune hits'a lhodulh, 'et ubunilh'en whe la Philip
'ulhni, “Nts'e za lhes ts'oket ha la, 'et de da' ndunne
dune 'uhoo'alh?”

6 'Et Sizi didutch'oh datinelh la t'éwhuninzun, 'et
hoonts'i Philip 'en yoolhdzi whe "utni.

7 'Et Philip 'utni, “$200.00 'udustl'us 'ultsuk-i,
lhes 'aw buba soo lhe'yiltsuk, 'i 'ilhoghun hinli
whe ntsool-iyaz han'al 'et hoonts'i.”

8'Et 'ilhoghun Sizi yugha hodul'eh-un, Andrew,
Simon Peter bulhutsin, 'en Sizi 'uyulhni,

9 “Njan 'ilhoghun duneyaz netoh 'ut'en-un, 'en
lhes sut'e kwulai' cha 'ink'ez 1ho nt'um-iyaz nanki
cha, '1 yut'i, 'et hoontsi di oole' lhe'ultsukne
yuti'ulh huba?”

10 'Et Sizi 'utni, “Ts'iyanne huddlts'i' budahni.”
'Et nyo 'uhut'en-un tl'oyaz k'ut hoonli, 'et dunene
5,000ne at'enne hinli whe 'et natl'ahudilts'i'.

11 'Et Sizi lhes yilhchoot, Yak'usda ts'un musi
ni whe tenadidli, 'ink'ez yugha hodul'ehne
butl'ayanla, dilhts'ine ts'iyawh butahuyolelh
wheni. 'Et lhoyaz yilhchoot 'ink'ez 'i cha ‘et
nduyinla. Ts'iyanne soo 'dltsuk whe huyilhchoot
'ink'ez hiyan'al.

12 'Ink'ez ts'lyanne ‘'uhunisdai whe, Sizi
yugha hodul'ehne ubulhni, “Ndai la ch'utizkat-
i, soo ts'iyawh nalhdzooh, 'et de la 'aw hoonli

nintaookat ait'oh.” ’
13'Inka soo ts'iyanne 'an'al hukw'elh'az, ndai la

higha 'oz'al-i ndi kwulai' lhes sut'e 'ink'ez nanki
lhoyaz bulh, ch'utizkat-i nahuyalhdzoo whe whu-
nizyai 'on 'at nanki chalhyal 'i dizbun.

14 'Et ndunne dune honalh'en whe Sizi
dahoolcho-un la 'uja-un, “’Et 'alha’ hoont'oh whe
ndun 'en nus hoo'en-un ndi yun K'eitayalh-un, 'en
'unt'oh,” hutni.

15 'Et Sizi t'éwhuninzun dulerwe tileh-un, 'et ne-
huyuntayulh hukwa' huninzun, 'inka doo cha za
dich'oh shusyaz k'uz whenéja.

Sizi too k'ut nuya
16 'Awet hulhgha suli' whe yugha hodul'ehne
bunghun ts'e nahoosdil,

17'ink'ez ts'i be nahidil nyan keyoh Capernaum
ts'e whuz nahutikelh hukwa' huninzun. ‘'Awet
tube tsaholhgus suli' 'ink'ez Sizi 'awhuz bughu nal-
husdai.

18 Tube nilhtsi ulhtus, 'et huwa too k'ut tatsi
dincha.

19 'Awet bunghun lhulcho at'en hikelh whu la,
Sizi too k'ut uyalh whe hitilh'en, 'ink'ez 'awet
buts'i ye nghoh tyalh whe tube hunuljut.

20'Et, “Nulhjut iloh, si 'ust'en!” ubulhni.

21 'Et ndubulhni hukw'elh’'az _huhodont'i' whe
buts'i be naja. 'Et bughu dendja ibulh, 'a ho nts'e
la yun k'ut hutizki ts'e, 'et yahuzki.

Sizi 'ilhosdilne ubulhni, “Si ndi lhes 'ilhiz oole’
huye khtina-i, 'i 'ust'oh”
22'0m bun dzin 'et la ndunne bunghun ts'e
'ilhozdilinlé'ne, ts'iyaz 'ilho za 'et hinalh'en inle', 'et
huwa Sizi'aw yugha hodul'ehne bughu dendlhidal,
hiyit whenaki t'éhoninzun.
23'Et hoonts'i nyo ndet da' neMoodihti Yak'usda

ts'un lhes ba tenadidli 'ink'ez dune taininla
huyoo'alh-un wheni, 'et whuzih, 'et hukw'elh'az

'uyoo ts'i cha Tiberias whuz de hainkat.

24 'Et nyo 'ilhozdilne ts'iyawh t'ehonanzin Sizi
hooloh 'ink'ez yugha hodul'ehne cha ts'iyawh
huhooloh, 'et huwa didut cha ts'iyawh ts'i be
handil 'ink'ez nyan Capernaum ts'e hoozki Sizi
hikunuta wheni.

25'Et ndunne 'ilhozdilne bunghun lhéya huninki
whe Sizi nahuyilhti 'ink'ez huyoodulhkut, “Rabbi
nkeda' njan 'et whusainya?” huyulhni.

26 'Et Sizi 'ubulhni, “Soo ts'ih'un un'a nohdusni,
'‘aw njan nohnalh huwa 'it'en tune' 'ust'en-un, 'et



John 6:27 xxviii John 6:35

huwa za iloh skundhta. Ndi lhes nohgha nus'ai,
'ink'ez be soo 'uhja, 1 ha za 'aht'en skunuhta.

27 Ndi t'alh-i gak nadleh whe "unt'oh, 'aw 'i iloh
ookundhta, k'us ndi 'ut'alh-i dune 'ilhiz oole' huye
khuna-i, '1 za ookundhta. Yinka dune ye', 'en la 'i
nohgha yo'alh, ooBa Yak'usda 'en yugha Gonin'ai,
'en ooYe' 'unt'oh 'et huwa.”

28'Et 'uhuyulhni, “Dats"ut'en whe ndi Yak'usda be
"'ut'en 'uztilh'elh?”

29 'Et Sizi 'ubulhni, “Mbe la ndun Yak'usda no-
hts'u whusayalh'a'-un, 'en nohba 'alha 'oot'e'. Ndi
'i Yak'usda be 'ut'en 'unt'oh.”

30 'Et 'uhuyulhni, “Dant'i 'ut'en 'utalh'elh? 'I-
hoghun huwa 'it'en-un neba 'uhoonleh, ‘et de la
ts'onoolh'en, 'ink'ez neba 'alha 'ont'e’.

31Wheni netsoda'ne 'aw dune lhuhoot'ih-unts'e
manna ndus de hainkat-i, i huyan'al. Yak'usda
be "udustl'us k'ut 'uk’ unusguz- i ooghum 1 'utni,
‘Lhes yak'uz hainkat-i, 'i bugha inin'ai huyoo'alh
wheni,” ” huyulhni.

32 'Et Sizi 'ubulhni, “Soo ts'ih'un un'a nohdusni,
'‘aw Moses 'en iloh ndi lhes yak'uz hainkat-i no-
hgha ya'aih inle', 'et k'us sBa 'en 'ut'en yak'uz
whules nohgha yu'aih.

33 Ndi Yak'usda ooles 'en 'unt'oh ndus de yak'uz
hainya'ink'ez yinka whudune'ne 'ilhizwheni huye
khutinalh-i bugha nin'ai.”

34 'Et 'uhuyulhni, “NeMoodihti, 'andit whuts'un
‘ahoolhyiz ndi lhes negha in'aih.”

35 'Et Sizi 'ubulhni, “Si 'ust'oh ndi lhes ndai la
dune yugha khuna-i usdli. Mbe la sghu yaih-un,
'en 'aw 'ilhiz wheni ooye'olts'ilh ait'oh, 'ink'ez mbe
la, Si ﬁ)oba 'alha 'ust'oh-un, 'aw 'ilhiz wheni ta'dda’
ait'oh.



John 6:36 XXIX John 6:45

36 'Et nohdusni 'andit sih'en 'et hoonts'i 'aw no-
hba 'alha Ihe'tst'oh.

37 Mbene la sB4a sgha buninlane, 'enne la stsun
hutoodilh, 'ink'ez mbe la sghu yaih-un, 'aw ooch'az
naodoz'ah ait'oh.

38 'Et hukwa ndus de yak'uz ts'e hasya. 'Aw
sich'oh hukwa' nuszun te né'tist'en huba iloh,
mbe la whuz de sutilh'a-un, 'en nts'oh tula
dadotanelh hukwa' ninzun-un, 'i 'ut'en oosdleh
wheni whusasya.

39'Ink'ez sBd, whuz de sutilh'a'-un, 'en mbene la
sgha buninlane 'aw 'ilhoghun hoonts'i nintaoost-
elh hukwa lhe'nizun, 'ink'ez la 'udek'ez dzin de
dunabudosdlelh.

40 Mbene la Yak'usda ooYe' t'eininzunne 'ink'ez
'en buba 'alha 'uyint'ohne, 'ilhiz wheni huye
khuna-i hitat'elh, 'ink'ez 'udek'ez dzin de 'enne
dunabudutdasdlelh. Ndun whuz de sutilh'a'-un njan
'et hukwa' ninzun 'et huwa,” ubulhni.

41'Et Lizwifne Sizi hich'az yadwhenilhduk, “Datni
whe 'utni si ndi lhes yak'uz ts'e halts'ut-i 'ust'oh
ni?”

42 'Ink'ez cha 'uhutni, “Nilh'en lhehoont'oh
k'un'a yalhduk! Ndun 'utni-un, 'en Joseph ooye'
Sizi 'en 'unt'oh, 'ink'ez ooba cha, ooloo cha,
t'ébuzninzun. Nts'en'a 'utni ndus de yak'uz ts'e
hasya ni?” hutni.

43 'Et Sizi 'ubtulhni, “Aw nohni nohtoh sch'az
yalhduk iloh!

44 Mbene la sBa stsu butilh'a'ne, 'enne za la
sts'un hutoodilh, 'ink'ez 'udek'ez dzin de 'enne
dunabudutasdlelh.

45 Nus hoo'enne ndi 'i 'uk'unuhuyuzguz inle',
‘Yak'usda 'en ts'iyanne hubodutilh'e’,; 'Et huwa

mbene la sBa highuni dants'o 'ink'ez '1 gha
huhodil'e’ de, 'enne 'uhutinelh sts'un hutidulh.

46 'Aw sBa yan'enne hooloh 'et hoonts'i ndun
Yak'usda oots'u hainya-un 'unt'oh, 'en za yan'en.

47 'Alha' nohdusni, mbene la si buba 'alha
‘'ust'ohne, 'enne 'ilhiz oole' huye khuna-i hut'i.

48 Si 'ust'oh lhes dune ye khuna-i, 'i usdli.

49 Nohtsoda'ne 'aw dune lhuhoot'ih-un ts'e
huwhut'i inle', 'Ink'ez manna 'i huyan'ulh ‘et
hoonts'i yahadla.

50 'Et ndi lhes yak'uz ts'e hainkat-i, mbene la
yan'al de, 'aw dahootsah ait'oh.

51Ndilhes yak'uz ts'e hainkat-i, 'ilhiz oole' wheni
huye khuna-i, 'i 'ust'oh. Mbene la ndi lhes yan'al
de, 'enne 'ilhiz wheni hukhutinalh, 'ink'ez ndilhes
nohgha tis'alh-i, i syust'e 'unt'oh. 'T huwa tis'alh,
1 gha la yinka whudune'ne, 'ilhiz oole' wheni
hukhutinalh,” ubtlhni.

52 'Et doo cha ndunne Lizwifne huwun lhdul-
hyoh 'uhudutni, “Nts'en'a ndun dune ooyust'e
ts'uti'ulh?” hutni.

33 'Et Sizi 'ubulhni, “Ts'ih'un 'unohdusni, 'aw
ndun yinka dune ye' ooyust'e lhah'ulh 'ink'ez
buzkai' chalhahtnel de, 'et de ndi'ilhiz wheni huye
khuina-i 'aw lhaht'ih whe "uht'oh.

>4 Mbene la syust'e yan'al 'ink'ez suzkai' cha
hitnai', 'enne 'ilhiz wheni hukhutinalh 'ink'ez
'udek'ez dzin de dundbudutasdlelh.

55 Syust'e soo 'ut'alh-i 'unt'oh 'ink'ez suzkai' cha
soo utnai-i 'unt'oh.

56 Mbe la syust'e yan'dl-un, 'ink'ez suzkai' cha
yitnai'-un, 'en 'ilhiz wheni sulh "utit'elh 'ink'ez si
cha bulh "atist'elh.

57 SB4, 'ilhiz wheni khuna-un, 'en whuz de
sutilh'a'. 'En gha si cha 'ilhiz wheni khusna. 'Et
whuz un'a mbene la sk'ut dune unline, si sgha
'ilhiz oole' hukhutinalh.

58'T'unt'oh, ndi soo lhes unli whe ndus de yak'uz
ts'e hainya. 'Aw manna dulhilt'oh nohtsodane
'‘aw dune lhuhoot'ih-un huwhut'i 'ink'ez huyan'al
inle', 'et hoonts'i yahadla. Ndi lhes 'andit ooghu
yasduk-i, mbene la yan'dlne, 'ilhiz wheni hukhuti-
nalh,” ubulhni.

59 Sizi njan 'et ndutni inle' keyoh Capernaum
huwhutni 'et lugliz dune hodul'eh da'.

Lhane Sizi yugha hodul'ehne hich'a nasdil

60 Lhane yugha hodul'ehne daja ni la hiddnts'o
hukw'elh'az 'uhutni, “Njan whuneodulh'e’,
'et neba howu whulna' k'un'a utni. Nts'en'a
ookw'lUne' 'uztit'en?”

61 Sizi dich'oh t'éwhuninzun daja ni la 'et huwun
dudzi yo ts'e hich'az yalhduk, 'inka yugha ho-
dul'ehne uboodulhkut, “Nohba dzoh "idusni eh?

62'Ink'ez yinka dune ye' ndo nts'e la whutso da'
usda ts'e, whuz nadalh nulh'en de, daja ntihzilh?

63 Ndoni 'en 'ut'en yinka dunene ‘ilhiz
hukhutinalh-un bugha whu'aih. Dune yust'e
a'alh-un, 'aw hoonli lhuhooloh whe' hoont'oh.
Ndi khuni be néhbulh yasduk-i, Yak'usda oots'u
haidankat-i, 'i 'unt'oh 'ink'ez 'i be la 'ilhiz wheni
hukhutinalh.

64'Et hoonts'i nohtoh whulohne 'aw nohba 'alha
lhe'hoot'oh.” Sizi 'uda' t'eooninzun mbene buba
'alha lhe'hoot'oh, 'ink'ez mbe ye 'Ootakulh-un, 'et
cha t'eooninzun 'et huwa.

65 'Et Sizi 'utni, “Inka 'unohdusnih, mbene la
sBa bugha Gonin'aine, 'enne za sts'un hutidulh whe'
hint'oh,” ubulhni.

66 'Et whuts'un lhane yugha hodul'ehne hich'a
nasdil 'ink'ez 'aw 'on 'at huyulh nulhusdil.

67 'Et Sizi ndunne whunizyanne 'on 'at nane
yugha hodul'ehne uboodulhkut, “Nohni cha eh
sch'a natihdulh hukwa' nahzun?” ubulhni.

68 'Et Simon Peter 'uyulhni, “NeMoodihti, mbe
suba oots'uztoodilh? Nyun za khuni 'ilhiz wheni
be ts'ukhuna-i 'int'i,

69 'ink'ez neba 'alha’ 'int'oh. T'éts'oninzun nyun
Christ 'en 'int'oh. Yak'usda 'ilhiz wheni khuna-un,
'en ooYe' 'int'oh!” yulhni.

70 'Et Sizi 'ubulhni, “’Alha nohni whunizyanne

'on 'at nane, 'enne 'utahanodhisdla, 'et hoonts'i no-
htoh 'ilhoghun 'en netsudule unli.”

71 Judas Iscariot, Simon ooye', 'en ghu yal-
hduk whe 'utni, 'en 'utinelh 'awet ye 'dotakulh
t'éwhuninzun 'inka 'utni. 'En cha whunizyanne 'on
'at nane 'ilhoghun butoh "'unt'oh.

7

Bulhutsinke 'aw buba 'alha lhe'hoot'oh Sizi 'en
Christ 'unt'oh
I Njan hukw'elh'az Sizi Galilee yun k'ut za whe
nusuya. Lizwifne hituzilhghelh hukwa' huninzun
'et whuch'a 'aw Judea yun k'ut ndya' hukwa
lhe'nizun.

2 Lizwifne budzenis whuti, 'et la 'ulbun be yoh
nehiwhulih-un® cha huwhutni, 'awet nilhdukw
whuz'ai.

3 'Et bulhutsinke khuni be' huyulhni, “Njan
huwinyalh 'ink'ez Judea yun k'ut ts'e inyalh, ‘et
de la ngha hodul'ehne ndai 'ut'en oogha ina-un
honoolh'en.

4 Mbe la ts'iyanne t'einézin hukwa' ninzun-un
'‘aw whu'iz ne'oot'en ait'oh. 'Alha hooncha tune'
'int'en de, ndi yun k'ut dunene ts'iyanne nyun
nghun t'ehondzin huba 'uhoont'oh!”

> Bulhutsinke 'enne hoonts'i 'aw ndun Christ
'en 'unt'oh 'aw buba 'alha lhe'héot'oh, 'inka 'oh te
né'hiduni'.

6 'Et Sizi 'ubulhni, “Stso whudizulh-un 'awhuz
whusalhuwhulhts'it, 'et nohni nohts'u hoolts'ulh-un,
‘ahoolhyiz Thawhudint'oh.

7Ndi yun k'ut dunene 'aw nohni nohts'o dootni
ait'oh, 'et si sts'u hudutni. Tank'us 'Ghut'en-un
ts'iyawh 'et huwun 'ubudusni, 'et huwa.

8 Whute dzenis whuti ts'e whuz dhdulh. Sgha
whunt'ai-un 'awhuz 'aw lhalhddusne, 'et huwa
'‘awhuz 'aw si dzenis whuti ts'e toosya' ait'oh,”
ubulhni.

9 Njan 'et ndubudani' hukw'elh'az Galilee yun
k'ut'etinda'.

10 Bulhutsinke dzenis whuti ts'e whehandil
hukw'elh'az, Sizi didutch'oh cha whu'iz 'et whuz
whinya, 'aw dunene bunalh iloh.

* 7:2 Njan nimbali nehulih huwhutni-un, 'et la tl'o 'uhulh'ih
hukw'elh'az. Lizwifne 'uda' Moses bulh dune lhuhoot'ih-un ts'e
inle' whe whunahulnih. 'Et whutoh 'et la Jerusalem 'et 'ulbun be yoh
nehuwhulih 'ink'ez tube cho honilhni lhih.

11'Et nyo dzenis whuti whutoh 'et Lizwifne hika
itis'en 'ink'ez 'uhutni, “Nts'e 'ut'en whe "unt'oh?”
hutni.

12 'Et la 'ilhozdilne didutch'oh dutoh whu'izyaz
whe highu yalhduk. Whulohne cha 'en unzoo
hutni, 'ink'ez whulohne cha 'awundooh ts'iyanne
nana'ah, 'et huwa 'en untsi' hutni.

13"Et 'aw 'ilhoghun hoonts'i ts'et highu yalhulh-
duk, ndunne Lizwif moodihne bubé hunuljut ‘et
huwa.

14 "Awet dzenis whuti lhoohoolcho at'en
'uhoot'elh, 'et Sizi ndo lugliz whucho ts'e oozya,

'ink'ez dune hubodulh'eh,

15'ink'ez daja nila Lizwifne tube buba hooncha
'ink'ez 'uhutni, “Aw dune hodul'eh ts'e inda’
iloh, 'ink'ez nts'en'a stabe 'on nus lhat-un
t'éwhuninzun?”

16 'Et Sizi 'ubulhni, “Ndai la bunohodus'eh-i, 'aw
si sch'e' iloh 'unt'oh. Mbe la whuz de sutilh'a'-un,
'en oots'u haidilts'ut-i, '1 'unt'oh.

17 Mbene la Yak'usda yuk'une' tit'en hukwa'
ninzunne, 'enne la t'‘ehondzin, ndi khuni Yak'usda
oots'u haidilts'ut-i 'unt'oh, k'us sich'oh sghuni be
tilah yasduk, 'et la t'ehonozin.

18'Et dune didutch'oh khuyanalduk de, dich'oh

dutati'-i 'et za hukwunuta whe 'utni. 'Et hoonts'i
dune yalhduk-un, mbe la whuz de yutilh'a"-un,

'en yudutalhti'-un hukwunuta de, 'en ts'ih'un un'a
dune unli whe 'utni 'ink'ez tank'us ne'ut'en-i
ooghu whéyooloh.

19 Moses 'en ndi khuni ootulhuhisde'-i, 'i
nohtl'aidan'ai, 'et hoonts'i 'aw ook"inulhe'zuht'en,
'ink'ez di ha sutuzilhghelh hukwa' nahzun?”
ubulhni.

20 'Et 'ilhozdilne "'uhuyulhni, “Ntsi-i ndudeh-i,
i nyudinda! Mbe nyutuzilhghelh-un hukwunuta
whe' dini?”

21'Et Sizi 'ubulhni, “’Et nats'ulyis-un dzin 'ilhoghi
'ut'en ncha-i '"asdla, 'et nohni huwa 'ih'en.

22 'Andit daja nohdutasnelh la 'et howun nuni
nahzut. Moses, 'en gha ooka dune uhli-i, 1 oon-
aht'us inle'. (Aw Moses 'en gha za iloh, no-
htsoda'ne, 'enne buts'u hahodolts'ut whe 'uht'en.)
'Ink'ez 'et nats'ulyis-un dzin chalhts'ul duneyaz
whulih te, 'on 'at nats'ulyis dzin 'et yuka dune unli-
1, 1 huyit'us.

23 'Et nduhoont'oh whu la Moses be 'udustl'us
k'ut ootulhuhisde'-i k'ohyis whuch'a, nats'ulyis-un
dzin 'et dzin hoonts'i chalhts'ul dune whulih te
yuka dune unli huyooht'as. 'Ink'ez di ha'et sidune
nats'ulyis-un, 'et dzin dune soo na'usdla 'et hukwa
sulh htinulhch'e?

24 'Aw whunulh'en-un 'et huwa iloh dune ba
nahahyeh, ts'ih'un un'a 'uhoont'oh hukw'un'a za

dune ba nahoohyeh,” ubtlhni.

Whulohne dune Sizi 'en Christ 'unt'oh huninzun.

25 Whulohne Jerusalem whut'enne 'uhutni,
“Ndun 'en lakw 'unt'oh hituzilhghelh hukwa'
huninzun?

26'Et njan ts'iyanne dune bez usda 'ink'ez ubulh
yalhduk, 'et hoonts'i 'aw dune yudach'e yalhtul-
hdi. 'Aw whuz un'a lhe'hoot'oh whutole ndunne
moodihne, 'enne t'ehoninzun 'et ndun 'en 'alha
Christ 'unt'oh?

27'Et ndun 'en nts'ez de hainya la t'ets'oninzun, 'et
hoonts'i Christ whusainya de, nts'ez de hainya, 'aw
'ilhoghun hoonts'i t‘ewhunozin ait'oh,” hutni.

28 'Et nyo lugliz whucho dune hodulh'eh whe
Sizi soo khuni ti be ubulhni, “Nohni t'esunahzun
'ink'ez nts'ez de hasya-un cha t‘ewhundhzun, 'aw
sich'oh sgha iloh whusasya, 'et hoonts'i mbe la
whuz de ha sdlh'a'-un, 'en soo ts'ih'un 'en unli whe
'unt'oh, 'en 'aw nohni t'enuzuhzun.

29'Et 'en oots'u hdsya 'et huwa t'enuszun 'ink'ez
'en whuz de ha salh'a'” ubulhni.

30 'Et hukwa huydlhchoot hukwa' hit'en
'et hoonts'i oots'un whudilts'ulh-un ‘'awhuz
whusalhuwhulhts'it, 'et huwa 'aw dalhuhuyilel.

31 'Et 'ilhozdilne butoh lhane 'en buba 'alha
yint'oh suli'" 'ink'ez ‘'uhutni, “Ndun Christ
whusainya de, ndun yanus toleh huwa 'it'en te
né'tit'en? 'Awundooh!” hutni. 'Et huwa 'en Christ
'unt'oh huninzun.

32 'Et ndunne 'ilhozdilne whuz un'a Sizi highu
yalhduk whe Phariseene hubodants'o, 'et Phar-
iseene 'ink'ez lubret moodihne, neilhchukne whuz
whe halh'a’ Sizi hiydlhchoot ha.

33'Et Sizi t'ewhuninzun 'inka 'ilhozdilne ubtlhni,
“Awhuz dzoh sa'yaz tileh 'et nohbulh 'utist'elh ‘et
'ink'ez mbe la whuz de ha sdalh'a'-un, 'en oots'u
natisdalh.

34Nohni skunoohta'la 'et hoonts'i'aw nasdélhtelh
ait'oh, 'ink'ez nts'e la 'ust'oh ts'e 'aw nohni whuz
toohya' ait'oh.”

35 'Et Lizwifne dich'oh 'ulhodutni, “Nts'e at'en
tiyalh whe 'utni? 'Aw nats'6lhtelh ait'oh neulhni.
'Udun yun k'ut whut'enne, 'enne butuz toleh
tiyalh whuz Lizwifne whulohne yahandil inle’,
'ink'ez whuz toleh 'udun yun k'ut whut'enne hu-
bodutilh'eh?

36 'Ink'ez njan neulhni inle', ‘Nohni skundohta'
la 'et hoonts'i 'aw nasélhtelh ait'oh, 'ink'ez nts'e la
tisdalh ts'e 'aw nohni whuz toohya' ait'oh,’” 'et daja
ni whe 'utni?” hutni.

Sizi Ndoni butsti yoozi

37'Et 'awet nohwhujeh-un cho whutoh, 'udek'ez
dzin-un, 'et dzin 'uk'enus hooncha. 'Et dzin 'et Sizi
butoh usyin 'ink'ez soo khuni ti be bubulh yalhduk,
“Mbene la ta'6osdane sts'un tuhdilh 'ink'ez uhtnai!

38 Mbene la si ooba 'alha 'ust'ohne, Yak'usda
ooghuni 'uk'unusguz-i ndutni, ‘Ndi too, i 'il-
hiz wheni be ts'Ukhuna-i, 'enne buts'u haitili, ”
ubulhni.

39 'Et Sizi ndutni whe Ndoni ghun bubulh
yailhduk. Mbene la didut buba 'alha yint'ohne,
‘enne buyudutilts'ulh. 'Aw 'aho iloh. Sizi ooba
whudalti' hukw'elh'az de, 'et de nduwhutanelh.

Dunene Sizi mbe 'lintoh huninzun-un whe
lhch'az nehtdindil

40 'Et la 'ilhozdilne butoh ndi khuni hiddnts'o
whe whulohne, 'enne 'uhutni, “’Alha-i be ndun
‘'en nyoon nus hoo'en-un ooghu yaduk inle'-un
‘unt'oh.”

41'Et whulohne cha 'uhutni, “Ndun 'en Christ 'en
'unt'oh.” 'Et 'uyoonne cha 'uhutni, “Awundooh!
'Aw Christ Galilee yun k'ut ts'e iloh ha tiyalh!

42 Yak'usda ooghuni 'uk'unusguz-i, 'i ndutni,
David yuts'u ha kédanzut-en, 'en keyoh Bethlehem
huwhutni, David ookeyoh inle', Christ whuz de ha
tiyalh,” hutni.

43 'Inka 'et huwa ndunne 'ilhozdilne nyoon 'en
ooghun lhch'az nehudindil.

44 Whulohne, 'enne huyitalhchulh hukwa' hun-
inzun, 'et hoonts'i dalhuhuyilel.
45 'Et nyoonne neilhchukne, mbene la lubret

moodihne 'ink'ez Phariseene te hubuhalh'a'ne
cha hiyit whuz nahoosdil whe ubuhoodulhkut, “Di

ha whusalhulhtel?”

46 'Et neilhchukne 'uhutni, “Aw whutso da' 'uy-
oon dune 'en ndun dune k'un'a yalhulhduk.”

47 'Et Phariseene 'uhutni, “Nohni cha eh
nohnan'a whe' dahni?

48 Wheni moodihne k'us Phariseene wheni cha
neba 'alha’ 'unt'oh nahzun eh? 'Awundooh!

49 'Et hoonts'i ndunne 'ilhozdilne lugliz whucho
'et, ts'iyawh lait'énne 'uhint'oh 'et huwa ndai la
Moses 'uk'unéyuzguz-i 'aw dudeni be t'éhintdszun!”
hutni.

50 'Et Nicodemus, 'en la 'ilhe "alhdzis Sizi yughu
ninya inle'-un, 'en cha Pharisee bubulh 'ilhoghun
unli whe dudulh Phariseene ubulhni,

51 “Wheni neba khuni ootulhuhisde'-i, i "utni,
dune ooghuni uzdants'o 'ink'ez be 'ut'en uznalh'en
de, 'et de za ooba nats'uhooyeh huba 'uhoont'oh.”

52'Et 'uhuyulhni, “Nyun cha eh Galilee yun k'ut
ts'e hainya-un inli? Yak'usda ooghuni 'uk'unusguz-
isoo cho nilh'en, 'et de la nyeni be t'éoondnzin, 'aw
'ilhoghun hoonts'i nus hdo'en-un, 'en Galilee yun
k'ut ts'e hainya-un hooloh!”

53'Et 'awet ts'iyanne duyoh ts'e whenahidil.

1'Et Sizi shusyaz Olive huyulhni, 'i k'uz whinya.

Ts'eke dune bulh lubeshi 'uleh whe nahuyulhtus.
Sizi highu hinilhti 'ink'ez tse be hituzilhghelh hutni

2'Et'om bun dzin soo 'uda’ 'et Sizi lugliz whucho
ts'e oozya. Ts'iyanne dunene highu nindil. 'Et

natl'adida' 'ink'ez whewhubuhondunilh'e'.

3 'Et whubodulh'eh whe Moses be 'udustl'us
'uk'ununaguzne 'ink'ez Phariseene te, ts'eke dune
bulhlubeshi 'uleh whe nahuyulhtus, 'en soo buniz
'et néhinilhti.

4 'Et Sizi 'uhuyulhni, “Neoodulh'éh-un ndun
ts'eke 'en dune bulh lubeshi 'uleh whe soo 'et
nats'ulhtus.

5 Moses khuni ootulhuhisde'-i ootl'aidit'ai, i k'ut
'utni, ‘Mbene la ndi lubeshi 'ulh'enne, 'enne tse be
'ubuts'uzoolhghelh,” ni. Nyun do' 'et huwun daja
dini?”

6 'Et ‘onilha huydolhzih hoonli hukwa
hik'edota'alh 'inka "'uhutni, 'Et Sizi nyo duja 'ink'ez
dulasga be yun K'ut 'uk'ene'usguz.

7 'Et 'awhuz huyoodulhkut whe ndo dunaja
'ink'ez ubulhni, “Nohni nohtoh mbe la lubeshi
lhit'ih-un, 'en 'udechoo tse be yuts'e 'oolh'is,”
ubulhni.

8'Et doo cha nyo dunaja 'ink'ez doo cha za yun
k'ut hukw'u ne'uzguz.

9 'Et la mbene la whudants'o whe neyo ts'e
oogha t'ets'oninzun-i* whubunilhtan didut cha
lubeshi 'ulh'enne hinli, 'ink'ez 'ilhoghun hinli whe
hoonyanne 'udetso hidulh whe ts'iyawh highu
whenddil 'ink'ez nyoon ts'eke didutch'oh za Sizi
yubut usyin.

10'Et Sizi dond'uja whe nyoon ts'eke whusailhtine
huhooloh whunilh'en whe ndun ts'eke 'uyulhni,

8:9 Ndikhuni, ‘neyo ts'e oogha t'ets'oninzun-i,” 'i hoonli ts'th'un
un'a k'us tank'us "Ghoont'oh-un, i gha t'ets'oninzun ts'utni whe'
ts'utni.

“Ts'eke ndunne nk'éhoon'aine nts'e whe nahidil?
‘Aw 'ilhoghun hoonts'i eh mba nahooyeh ait'oh?”

11'Et ts'eke 'uyulhni, ““Awundooh, 'aw 'ilhoghun
hoonts'1hooloh.” 'Et Sizi 'uyulhni, “’Aw si cha mba
nahoosyeh ait'oh. 'Et huwa naindalh 'ink'ez 'on 'at
cha lubeshi 'olh'en junih!” yulhni.

Yinka whut'enne didut 'unt'oh buba be hoot'en-i
unli ubulhni Sizi

12'Et Sizi doo cha za bubulh yalhduk whe ndutni,
“Si 'ust'oh yinka whudune'ne buba be hodot'en-i
usdli. Mbe la suniyalh-un, 'aw tsalhgus yo hutooya'
ait'oh, k'us ndai la be hdot'en-i higha 'ilhiz wheni
hutinalh-i, i la huyot'e',” ubulhni.

13 'Et Phariseene 'uhuyulhni, “Nyun ch'oh
khuyanailduk whe' dini, 'et huwa nghuni 'aw
ts'ith'un lhe'it'oh.”

14 'Et Sizi 'ubulhni, “Nts'ez de hdsya la
t'‘éwhunuszun 'ink'ez nts'e tisyalh-un cha
t'‘éwhunuszun, 'et huwa daja dusni la, si sghun
'alha 'uhoont'oh, sich'oh "idusni 'et hoonts'i. 'Et
nts'ez de hasya-un 'ink'ez nts'e tisyalh-un nohni
'aw t'éoonuzihzun.

15 Nohni dune ba nahihyilh, si 'aw 'uyoonne ba
nahusyéhne hooloh.

16 'Et si cha dune ba nahusyeh de, ndi be
nahusyeh-i, '1 ts'ith'un un'a 'unt'oh. 'Aw sich'oh za
iloh 'ust'oh, sBa, mbe la whuz de sutilh'a'-un, 'en
sulh "int'oh, 'et huwa ndi be dune ba nahisyilh-i, i
ts'ith'un un'a za 'unt'oh.

17"Etwhuz un'a za 'uk'unusguz ndi khuni nohba
ootulhuhisde'-i k'ut whe ndutni, ‘Nane dune ndet
la huhon'én-un lhgha "thudija whe howu yahulh-
duk de, 'et ts'ih'un un'a 'uhoont'oh,” ni whe 'utni.

18 Sich'oh duba yanazduk 'ink'ez sBa4 mbe la
whuz de sutilh'a'-un, 'en cha sba yalhduk,” ubul-
hni.

19 'Et huyoodulhkut, “MB& 'en nts'e usda?”
'Et Sizi 'ubulhni, “Aw si 'ink'ez sBa bulh 'aw
t'enenuzuhzun. Si t'esunahzun de, sBa cha da'
t'endhzin oole'.”

20 Sizi ndi khuni 'i be yailhduk lugliz whucho 'et
dune hodul'eh da'. Nts'e la sooneya nahulhdzdoh-
un, 'et dune hodul'eh. 'Et 'awhuz ooba whudizulh-
un whuts'un hoozulh 'et huwa 'aw lhuhuyilhchulh.

21'Et Sizi doo cha "ubulhni, “Nohghu tisyalh. Ska
itéh'enla 'et hoonts'i nohlubeshi bulh la yadohdlah,
‘et huwa nts'e la tisyalh ts'e nohni cha 'aw whuz
toohdilh ait'oh.”

22'Etdoo chanyoonne Lizwifne 'ulhodutni, “Ny-
oon dich'oh toleh na'dutuzilghelh? 'Et huwa toleh
'utni, ‘Nts'e la tisyalh ts'e nohni cha 'aw whuz
toohdilh ait'oh,” neulhni?”

23'Et 'ubulhni, “Nohni ndi yun k'ut ts'e hahdil, 'et
si ndus de hasya whe 'ust'oh. Nohni ndi yun Kk'ut
ts'e hahdil, 'et si 'aw ndi yun k'ut ts'e haszut iloh
whe "ust'oh.

24 'Et huwa 'unohdusni nohlubeshi bulh la
yaoOohdlah. 'Aw nohba 'alha lhehdot'oh si mbe

'ust'oh 'et huwun, 'et huwa la nohlubeshi bulh la
yaoOohdlah,” ubulhni.

25 “Mbe inli whe 'int'oh?” huyulhni. 'Et Sizi
'ubulhni, “Nohdusni soo 'udechoo whuts'un, 'en
za 'ust'oh.

26 'Awhuz tube lhat-un nohni nohghun howu
yatisduk, 'ink'ez tube lhat-un nohni nohghun
nahutisyeh-un whuz'ai, 'et hoonts'i mbe la ndun
whuz de sutilh'a'-un, 'en ts'ih'un un'a 'unt'oh. Ndai

la oots'un whudasts'o-un, 'et whuz un'a za yinka
whudune'ne bubulh yasduk,” ubulhni.

27'Et hoonts'i 'aw dudeni be t'ehontszun duB4,
‘en ghun bubulh yalhduk whe "utni.

28 'Et Sizi 'ubulhni, “Yinka dune ye' ndo dube’
dunahtan de, 'et de la soo ts'ith'un mbe usdli-un,
'en 'ust'oh t'éoondhzin. 'Ink'ez 'aw sich'oh duba
moodih nasdli iloh, sBa nts'en'a la whusodalh'e’, 'i
khuni za be yasduk,

29 'ink'ez mbe la whuz de sutilh'a'-un, 'en sulh
"Unt'oh.  'Ahoolhyiz wheni sBa hoont'i' te za
ne'dst'en, 'et huwa 'aw sch'a nalhusdai,” ubulhni.

30 'Et ndi khuni ye yailhduk whe tube lhane 'en
buba 'alha’ yint'oh suli'.

31'Et ndunne Lizwifne, mbene la Sizi yuba 'alha’
‘unt'ohne, 'enne ubulhni, “Sghuni oohtun 'ink'ez
ook'ine' 'uht'en de, 'alha 'uhoont'oh whe sgha ho-
dul'ehne ahli.

32 'Ink'ez 'et huwa ndai la khuni 'alha’ 'unt'oh-
1 t'enodhzin, 'ink'ez 'i gha la 'aw 'on 'un 'ulhnéne
oolhle' ait'oh.”

33 'Et 'uhuyulhni, “Wheni Abraham oots'u
haindene 'uts'int'oh. 'Aw whutso da' 'uyoonne
ba 'ulhna lhts'iloh, 'ink'ez di ha' nedini, nohla
nahudutitnih nedini?”

34 'Et sizi 'ubulhni, “Soo ts'ih'un un'a nohdusni,
mbene la lubeshi 'ulh'enne, 'enne lubeshi ba "ul-
hnaéne hinli.

35 Ndet la yoh 'ilhoghun 'ulhna unli-un, 'aw
‘ahoolhyiz ‘et lhidoh, 'et ndun yoh whudune'-un
ooye', 'en 'ahoolhyiz wheni, 'et usda.

36 'Et huwa ndun ooYe' lubeshi ch'a nohlana-
ditni de, 'et de ts'ih'un un'a 'aw 'on 'un 'ulhna
oohle' ait'oh.

37 T'ewhunuszun Abraham oots'u haindene ahli,
‘et hoonts'i sghuni 'aw ooka lhe'ndhzun, 'et huwa
sutuzilhghelh hukwa' nahzun.

38 Ndetla sBa whusunilhtan-un, 'et nohdusni. 'Et
hoonts'i nohni nohbd unohulhni, 'oh te né'aht'en.”

39'Et 'uhuyulhni, “Abraham 'en oots'u haindene
ts'inli.” 'Et Sizi 'ubulhni, “Abraham 'en ts'u hahde
de, 'en be 'ut'en k'oh za da' ne'éoht'en.

40 'Et hoonts'i 'andit si nts'oh te la 'unohdusni-

un ts'ih'un un'a 'uhoont'ch whe Yak'usda ts'un
whudasts'o. 'Et hoonts'i nohni sutuzilhghelh

hukwa' nahzun. Njan 'et 'aw Abraham be 'ut'en
k'oh iloh 'uhoont'oh.

41 Nohbd be 'ut'en k'oh 'uwhulh'en.” 'Et doo
cha 'uhuyulhni, “Aw wheni soh ulhtsine iloh

‘uts'int'oh! Tlhoghun neba 'en Yak'usda unli!”

42'Et Sizi 'ubulhni, “Yak'usda 'en nohbd unli de,
si sk'eoohtsi' oole' da', Yak'usda oots'un hasya 'et
huwa. 'Aw sich'oh sgha iloh whusasya, Yak'usda
whusasalh'a'.

43 Nts'en'a la nohbulh yasduk-un, ‘aw
t'ewhunuzahzun. Daja nohdusni-un 'aw suddhts'o
hukwa lhe'ndhzun 'et huwa.

44 Netsudule 'en nohba 'unt'och. Ndet la 'en
hukwa' ninzun, 'oh te za ne'éoht'en hukwa'
nahzun. Soo 'udechoo da' whuts'un dune ughan-

un unli. 'Aw ts'ih'un 'uhoont'oh-un hukwa
Ihe'nizun, 'et huwa 'aw ndi khuni 'alha’ 'unt'oh-i
ooghu whéyooloh. Nts'oh tula ne'duni'-un tank'us
un'a za yalhduk, dich'oh duk'un'a 'utni 'et huwa.
Whuts'it-un unli, 'ink'ez whuts'it-i, 'en za oots'u
haidukat.

45 'Et si khuni 'alha’ 'unt'oh-i be yasduk, 'et 'aw
nohba 'alha lhe'duzusni.

46 'Aw nohtoh 'ilhoghun hoonts'i si lubeshi
'ulh'en-un usdli doohni' ait'oh. 'Et huwa khuni
'alha’ 'unt'oh-i be 'unohdusni te, di ha 'et nohba
'alha lhe'duzusni?

47 Mbene la Yak'usda ooch'e' unline, 'enne za
Yak'usda ooghuni hidits'o. Nohni 'aw Yak'usda
ooch'e' lhdhloh 'et huwa ooghuni 'aw dohts'o
ait'oh,” ublhni.

48 'Et Lizwifne 'uhuyulhni, “/Alha-i be ntsuyutni
nyun Samaria whut'en-un 'int'oh 'ink'ez ntsi'-i
nududeh-i nyudinda!”

49 'Et Sizi 'ubulhni, “Aw ntsi'-i nududeh-i sghu
hooloh, k'us sBa 'en dusti', 'et nohni'aw sulhdulhti'.

30 Nts'oh ddaduzti' 'et hoonts'i sba 'ants'i
‘uhoont'oh. '‘Aw 'uyoonne suddlhti' hukwa
lhe'ntszun, 'et 'ilhoghun sba whudutalhti'-un
hoonli, 'en nahiyilh-un cha unt'oh.

51 Soo ts'ih'un un'a nohdusni, mbene la sghuni
yoontunne, 'aw dahootsah ait'oh.”

52 'Et Lizwifne ‘'uhuyulhni, “Andit ‘'awet
t'éts'oninzun ntsi'-i nududeh-i nyudinda! Abraham
'ink'ez nus hdo'enne yahadla, 'et hoonts'i 'unedini,
mbene la nghuni yoontunne, 'aw dahdotsah ait'oh
dini.

53 Neba Abraham dazsai inle'. 'En ba nus 'ilcho
whe eh 'udini? 'Et nus hdo'enne, 'enne cha yahadla.
'Enne cha buba nus 'ilcho eh? Soo mbe inli dini
whe' dini?”

54'Et Sizi 'ubulhni, “Sich'oh duba naooduzti' de,
sich'oh be uscha-i 'ants'i 'unt'oh. 'Et hoonts'i nohni
mbe la nohYak'usda dahni-un, 'en si sBa "unt'oh,
'ink'ez 'en sudilhti'.

55'Et nohni 'aw t'elhnahzil, 'et si t'enuszun. 'Aw
si t'enuzuszun dusni de, 'et de nohni nohk'un'a

whuts'it-un usdli whe' dutisnelh. 'Et soo t'enuszun
'ink'ez ooghuni 'ahoolhyiz wheni ook"une' 'ust'en.

36 Nohba Abraham tube hdont'i' whe sts6 dizulh-
un, 'et whuti'elh. 'Awet whunalh'en 'ink'ez tube
whunalhni.”

57'Et Lizwifne 'uhuyulhni, “Nilh'en Ihe'hoont'oh
te ne'dini'! 'Awhuz kwulat whunizyai nyeyus k'ut
iloh, 'ink'ez 'udini Abraham 'uda' in'en dini!”

58 'Et Sizi 'ubulhni, “Soo ts'ih'un un'a nohdusni,
Abraham whutileh whutso da’', 'et 'uda' si usdli
whe 'ust'oh.”

59'Et ndubulhni whe, ts'iyawh tse huyeni dizgooh,
'i be nahuyuntilh'uz 'ink'ez hituzilhghelh 'inka. 'Et
Sizi buch'a untilh'i 'ink'ez soo butoh 'et lhunasja
whe lugliz whucho 'et tendnja.

9

Dune whuzdli da' whuts'un hoos'én-un, Sizi soo
na'yuleh

1'Et Sizi 'oh whuya uyalh whe, dune whuzdli da'
whuts'un hoos'én-un yutilh'en.

2'Et yugha hodul'ehne huyoodulhkut, “Whune-
hodulh'éh-un ndun dune mbe oolubeshi gha "Uja
hoos'en whe whuzdli? Didutch'oh k'us oodusneke
bulubeshi k'elha tilah 'uja?”

3 'Et Sizi 'ubulhni, “Aw didutch'oh oolubeshi
gha, k'us oodusne bulubeshi gha iloh hoos'en-
un unli. Yak'usda be 'ut'en k'oh oogha
t'ewhunoodzeh 'inka 'uja hoos'en whe whuzdli.

4'Awhuz dzenis hoot'en whe, mbe la whuz de
sutilh'a'-un, 'en be 'ut'en oos'en huba 'uhoont'oh.
'‘Ulhdzis whusahoolts'ut 'ink'ez tsalhgus yo suli' de,
'‘aw dune oot'en ait'oh.

> 'Awhuz ndi yun k'ut susda whe, ndi yun k'ut
whudune'ne buba be hdot'en-i usdli.”

6'Et ndudija hukw'elh'az yun "intizo, 'ink'ez duzo
'i be whutl'us inla, 'ink'ez nyoon dune hoogs'en-un
yuna yé yulhlho,

7'ink'ez 'uyulhni, “Nguz too diz'ai Siloam ts'e
inyalh 'ink'ez né'nildeh.” 'Et ndi khuni Siloam
ni, 'et whél'a', ni whe 'utni. 'Inka whuz whinya,
ne'nilde, 'ink'ez hoo'en whe whusanaja.

8 'Et ndun hinat whut'ine 'ink'ez 'uyoonne cha,
mbene la hoos'en whe hinalh'en da', 'enne 'ul-
hodutni, “Ndun 'en da' 'oh usda 'ink'ez datso-un, 'en
eh 'unt'oh?”

9 Whulohne 'uhutni, “A, 'en 'unt'oh.” 'Et whu-
lohne cha "'uhutni, “’Awtndooh, 'ants'i yundot'en-
un unt'oh.” 'Et ndun hoos'en inlé'-un ubulhni, “A,
si 'ust'oh.”

10"Et 'uhuytlhni, “Dainja whe hon'en suli'?”

11 'Et 'ubulhni, “Ilhoghun dune, Sizi huyulhni,
‘'en whutl'us 'inla, sna k'ut yé sulhlho, 'ink'ez 'usul-
hni, ‘Ta diz'ai ts'e, Siloam huwhutni, whuz inyalh
'ink'ez ne'nildeh.” Whuz oozusya 'ink'ez ne'nizde
whe 'et hoos'en suli'.”

12 Et doo cha huyoodulhkut, “Ndun dune nts'e
'ut'en?” “Aw t'éoonuzuszun,” ubulhni.

13'Et ndun hoos'en inle'-un, Phariseene bughu
hinilhti.

14Njan dzin ndun dune Sizi whutl'us 'inla 'ink'ez
hoo'en nayulhtsi-un, 'et nats'ulyis-un dzin 'uyinla,

15 'inka doo cha za Phariseene huyoodulhkut,
“Dahoont'oh-un huwa hon'en suli'?” 'Et 'ubulhni,
“Ndun dune whutl'us 'inla, sna k'ut yé whulhlho,
hukw'elh'az ne'nizde, 'ink'ez hoos'en susdli'.”

16 'Et ndunne Phariseene whulohne 'uhutni,
“Ndun dune ooghu yailhduk-un, 'en 'aw Yak'usda
oots'u hainya-un iloh 'unt'oh. 'Aw nats'ulyis-un
dzin hukw'u nulhe'ust'en 'et huwa.” 'Et 'uyoonne
cha 'uhutni, “Nts'en'a 'uwhutat'elh, 'aw lubeshi
'ulh’'en-un, 'en huwa 'it'en tine' dot'en ait'oh!” 'Et
huwun lhch'a nehudindil.

17 'Et doo cha za ndun hoos'en inle'-un
‘uhuyulhni, “Hon'en nyulhtsi, 'et huwa 'en ooghun
daja dini?” “Alha nus hdo'en-un 'unt'oh,” ubulhni.

18 'Et hoonts'i Lizwif moodihne 'aw buba 'alha
Ihe'hoot'oh, hoos'en inle' whe whuzdli 'ink'ez 'an-
dit 'et hoo'en, 'inka oodusneke 'anih hubodani',

19 'ink'ez ubuhutni, “Ndun 'en nohye' 'unt'oh
'ink'ez whuzdli whuts'un hoos'en neduhni, 'ink'ez
nts'en'a 'andit hoo'en?”

20 'Et oodusneke 'uhutni, “T'ets'oninzun ndun
‘enneye' 'unt'oh 'ink'ez whuzdli whuts'un hoos'en
inle'.

21'Ink'ez ndet huwa 'andit hoo'en, 'ink'ez mbe
hoo'en yulhtsi-un, 'aw t'éts'onuszun. 'Aw ts'oodun
lhiloh whe "unt'oh, oodulhkut da. Didutch'oh la
ts'ith'un un'a nohdéni'.”

22 'Et oodusneke t'ehoninzun Lizwif moodihne
'uda’ lhgha 'thudija mbene la Sizi Christ 'unt'oh,
‘uyoonne hudani' de, lugliz 'et whuch'a huntajulh.
'Et huwa ndun dune oodusneke Lizwif moodihne
bube hunuljut.

23 Njan hunuljut-un, 'et huwa 'uhutni, “Aw
E'ooc_lun Ihilhlhoh whe 'unt'oh, 'en oodulhkut da,”

utni.

24'Et doo cha za whulh nat ndun dune hoos'en
inle'-un, “Anih,” huyulhni, 'ink'ez 'uhutni, “Njan
dainja-un la Yak'usda 'en ooba whudilhti', 'aw



John 9:25 xlviii John 9:34

ndun dune 'en iloh, t'ets'oninzun lubeshi 'ulh'en-un
'unt'oh 'et huwa.”

25'Et 'ubulhni, “Lubeshi 'ulh'en-un tilah ‘unt'oh,
'aw t'éoonuzuszun.  'Et 'ilhoghun t'éoonuszun,
whuzis'en inle' 'et 'andit hoos'en.”

26 'Et doo cha za 'uhuyulhni, “Dényin la inle'?
Nts'en'a hon'en-un nyulhtsi?”

27 'Et "'ubtlhni, “Uda' nohdasni' 'et hoonts'i 'aw
sulh oozulhts'ai, di ha 'et doo cha nohdodsni' hukwa'
nahzun? Soo tuzalhts'ilh hukwa' nahzun eh?
Nohni cha eh oogha hodul'ehne tihleh hukwa'
nahzun eh?” ubulhni.

28'Et soo hoontsi' te ne’hiduni', “Nyun 'en yugha
?o_dtll_ll'eh—un inli! 'Et wheni Moses bulh "at'enne

s'inli!

29 T'éts'oninzun Yak'usda 'en Moses bulh yailhduk
inle'. 'Et ndun 'en, 'aw nts'ez de hainya-un hoonts'i
t'éts'onuszun,” huyulhni.

30'Et ndun dune hoos'en inle'-un ubulhni, “Ndun
dune hoos'en nasulhtsi 'et hoonts'i nohni 'aw
t'€oonuzihzun nts'ez de hainya duhni! Tube sbha
hoonchal!

31 T'ets'oninzun Yak'usda 'aw lubeshi 'ulh'enne
lhuboozilhts'ai. 'Et mbene la Yak'usda ts'u téni' nil-
hzunne, 'ink'ez buts'u hikkwa' ninzun te ne"it'enne,
'enne za uboozilhts'ai.

32 Soo 'udechoo yinka 'uhdolya whuts'un 'aw
dune hoos'en whe whuzdli-un, 'en dune soo
na'yinla-un whulhe'uzdusts'o.

33 Ndun dune mbe la hoos'en nasulhtsi-un,
'aw Yak'usda oots'un iloh 'unt'oh de, 'aw nddéneh
ait'oh,” ubulhni.

34 “Whuzinli da' whuts'un nyun lubeshi 'ulh'en-

un za inli! Mbe na'duninzun whe whuneoodolh'eh
hukwa' dini?” huyulhni 'ink'ez 'az tendhinino.

35 'Et Sizi whulh udants'o Lizwifne nyoon dune
tendhinino, hukw'elh’'az nayilhti ‘et 'uyulhni,
“Yak'usda ooYe' ghun mba 'alha 'uhoont'oh eh?”

36 'Et dune 'utni, “Moodihti mbe whe "unt'oh?
Busunilhtun 'et de la ooghun sba 'alha hot'e'.”

37 'Et Sizi 'uyulhni, “Uda’ in'en whe "unt'oh,
'ink'ez 'en "'utni nyulh yalhduk.”

38 'Et dune yubut nachaniti 'ink'ez, “SMoodihti,
sba 'alha 'int'oh!” yulhni, 'ink'ez yuts'u teni' nal-
hzin.

39'Et Sizi 'utni, “Ndi yun k'ut whusdsya 'et huwa
la yinka dune'ne buba nahoodeh. Whusasya-un,
'et huwa hoos'enne, 'enne huhoo'en hutileh. 'Et
mbene la hoo'enne, 'enne cha huhoos'en hutileh.”

40 'Et whulohne Phariseene yugha hodul'ehne
hodants'o whe, ‘et 'uhuyulhni, “Wheni cha
Ihts'uhoos'en dini whe eh dini?”

41 'Et Sizi 'ubulhni, “Whuzih'en de, nohni
'aw lubeshi nohba hooloh. 'Et 'uduhni, “‘Wheni
'Itls'oolipo'en,’ dahni, 'et huwa lubesh nohba

oonli.”

10

Sizi hubodulh'eh whe 'utni, “Si 'usbai ghunli-un

;{l'Stl"Oh. Mbene la soo sulh 'ut'enne, 'enne se' 'usbai

inli.”

1'Et Sizi 'ubulhni, “Soo ts'ih'un un'a nohdusni,
mbe la 'usbai ba na'nistl'do-un 'aw dati k'et dalhiyal
'ink'ez 'ants'i nanistl'oo tus tilhget de, 'en dune
'undunut'ih-un 'unt'oh.

2'Et mbe la dati ts'e dayaih-un, 'en 'usbai ghunli-
un 'unt'oh.

3'En dati ghunli-un yuba dahd'duti. 'Et la de
‘'usbai, buboozi' be buka huyih te, hidits'o huwa
t'ehininzun 'ink'ez 'az huyuntulh'us.

4 Tendbulih hukw'elh'az, 'et butso tuyaih 'ink'ez
'usbai ts'iyawh huyunilh'us, highuni t'ehininzun
‘et huwa.

5> 'Et 'ants'i 'oh nuya-un, 'en 'aw huyuntoolh'as
ait'oh. 'Ants'i 'oh nuya-un 'unt'oh 'aw ooghuni
t'ehinuszun 'et huwa hich'a nutselhdilh,” ubulhni.

6 'Et Sizi ndi higha hodool'eh ha bubulh
nawhulnuk 'et hoonts'i daja ni whe 'utni-un 'aw

t'ehonuszun.

7'Inka doo cha za Sizi ubulhni, “Soo ts'ih'un un'a
nohdusni, Si 'usbai ba dati usdli whe 'ust'oh.

8 Mbene la stso whusaindilne, ‘'enne
'undunut'ihne 'uhint'oh ‘et huwa 'aw 'usbai
Ihuboozilhts'ai.

9 8i dati-un 'ust'och. Mbene la si sgha danindilne,

‘enne ts'iyawh hudutijih. Dahunindil 'ink'ez whuz
'az whehdndil de, tl'o k'ut nahuhoota'alh.

10 'Undunut'ih-un, 'en 'uduntit'ih 'ink'ez dune
tuzilhghelh 'ink'ez ninta' e'tilh'elh 'et wheni za
dayaih. 'Et si whusasya whe 'ilhiz wheni huye
khuna-i hutit'elh 'ink'ez ndi 'ilhiz huye khuna-i, 'i
huyut'i de, 'aw hoonli huye ndunddzit ait'oh.

11 Si 'usbai ghunli-un unzdo-un 'ust'oh. 'Usbai
ghunli-un unzdo-un, 'en la ye khuna-i dude 'usbai
ba yuladutitni.

12 'Et ustle-un ul'd'-un, 'en 'aw 'usbai ghunli-
un iloh 'unt'oh. 'Ants'i 'usbai yughole' ha ul'a".
'‘Usbai 'aw ooch'e’' iloh 'uhint'oh, 'et huwa yus
whuz de ulgwulh yunilh'en te, 'usbai bula dutnih
'ink'ez whetsélhyai. 'Et yus whulohne huboogooh
‘et 'onghunne cha hich'e yailwus.

13 Ndun ustle-un ul'd'-un, 'en 'ants'i ul'd'-un
unt'oh, 'et huwa 'usbai 'ants'i hiba unli 'ink'ez
didut bughu whetsélhyaih.

14 §i 'usbai ghunli-un unzdo-un 'ust'oh, 'et huwa
mbene la usch'ene t'ebunuszun 'ink'ez didut cha
t'ésoninzun. ] o _

_15'Et whuz un'a za sBa 'en t'ésuninzun 'ink'ez
si cha t'enuszun. 'Ink'ez se' 'usbaine be khusna-i
buba oola dutisnih. ] ) )

16 'Uyoo cha 'usbai 'ust'i-i hoonli. 'Aw ndi toh
iloh. 'Enne cha whusdboosdlelh huba "uhoont'oh.
Sghuni hidéts'o, 'ink'ez la 'ilhoh ulh'us-i za hutileh
'ink'ez 'ilhoghun za "usbai ghunli-un ahutéleh.”

17'Se' 'usbaine ba be khusna-i oola dutisnih 'et
huwa la be Khusna-i doo cha za nadozchoot. 'Et
'inka sBa tube sk'entsi'. )

18'Aw be khusna-i dune sghu y6lhchootne hooloh.

Sich'oh za huwa tis'alh. Ndi be khusna-i huwa
tis'alh 'ink'ez naitazchulh-un, 'et sgha whunt'ai whe
'ust'oh. SB4 'en 'uja ndi khuni stl'aidan'ai ndi 'ut'en
'0os'en ha,” ubulhni.

19 Ndi khuni 'i gha doo cha Lizwifne dich'oh
dutoh lhch'a hudisdil.

20 Tube lhane, 'enne 'uhutni, “Ntsi'-i nududeh-i
ooyudinda! Whusni whe' 'utni, di ha oozulhts'ai?”

21 'Et 'onghohne cha 'uhutni, “Aw ntsi-i
nududeh-i ooyudinda-un, 'en ooghuni iloh 'utni.
Nts'en'a ntsi'-i nududeh-i, 'i dune hoos'en-un, 'en
hoo'en yutilhtselh?”

Lizwifne Sizi 'aw hika lhe'nizun

* 10:16 'Et ndi 'udechoo ulh'is-i, 'i Israel oots'u haindene ubtlhni.
'Et ndi 'uyoo ulh's-i yughu yalhduk, 'i 'udun yun k'ut whut'enne
'uhint'oh. 'Enne 'awhuz Sizi huyulhé'dusts'o 'ethuwa 'aw buba 'alha
lIhe'yit'oh.

22 'Et 'awet khit suli'. Jerusalem keyoh ‘et
nowhujeh-un néhonin'ai. 'Et njan 'awhundidi
nahuwhulhtsi huwhutni.f

23'Et lugliz whucho bun tsilh t'ah 'et la Solomon
oobun tsilh t'ah huwhutni, 'oh whéya Sizi uyalh

24 whe la Lizwifne higha 6ozdil 'ink'ez huy-
oodulhkut, “Dawhuldzoh 'et nech'a hootalh'e'.
'Alha whe Christ 'en 'int'oh de, 'andit 'et ts'ih'un
un'a nedini,”

25 'Et Sizi ubulhni, “Uda' nohdéasni' 'et hoonts'i
'‘aw nohba 'alha lhe'duzusni. Ndi sBa boozi' gha
'ut'en 'us'én-i, '1 gha si sghun cha t'éwhunohzin huba
‘uhoont'oh.

26'Et hoonts'i nohni nohdusni hukw'un'a 'aw se'
'usbai iloh 'aht'oh. 'Et huwa ndi 'ut'en us'én-i 'aw
nohba 'alha lhe'it'oh.

27 Se' 'usbaine t'ébunuszun. Sghuni hidits'o
'ink'ez sunOnudilh,

28 'Tlhiz huye khutinalh-i, 'i bugha nus'ai. 'Aw
yalhahitasdla 'ink'ez 'aw dune sla k'éhaboolelhne
hooloh.

29 SB4, mbe la sgha buninla-un, ts'iyanneando
‘unt'oh, 'ink'ez mbene la sch'e’ suli'ne, 'enne 'ilhiz
sulh otit'elh, 'Aw dune soo 'ultus-un hooloh sBa
yula k'éhanabutilelh wheni.

30Sj 'ink'ez sBa bulh 'ilho za idli,” ubulhni.

31'Et doo cha za Lizwifne tse hiye hituzilhghelh-

1 hidilhchoot.
32'Et Sizi ubulhni, “SBa be 'ut'en k'oh hoonzéo-
un lhat-un si sgha whunulh'en. 'Ink'ez k'us ndet

T 10:22 Et njan nowhujeh-un, 'et la Lizwifne whunahulnih
'‘uda'yaz inle' whe lugliz whucho, dune untsi'-un daninya whe
ninta’ whunilh'en. 'Inka hukw'elh'az Lizwifne 'awhundidi
nahuwhulhtsi 'et huwa la dahdodulh 'ink'ez Yak'usda ts'un téni
'uhunoolhzin 'inka.

hukwa' sutilhlelh tse be suzoolhghelh hukwa'
nahzun?”

33 'Et Lizwifne 'uhuyulhni, “Aw "ut'en unzdo-i,
'l ha iloh tse be nts'utuzilhghelh! Nyun 'ants'i
'oh dune inli 'ink'ez Yak'usda ch'az yailhduk.
Nyunch'oh Yak'usda na'dudil'i, 'et hukwa tse be
nts'ituzilhghelh.”

34 'Et Sizi ubulhni, “Aw lakw eh Yak'usda
ooghuni oonalhuzulhni whe njan Yak'usda nja
dunohulhni inle’, ‘Nohni yak'usdane ahli?’

35 T'éts'oninzun 'aw Yak'usda dughuni k'uyoyis
ait'oh, 'ink'ez mbene la Yak'usda ooghuni ooghi
dilts'utne, 'enne yak'usdane ubulhni.

36 'Et Yak'usda ooYe' usdli nohdusni-un, 'et whu
la gha ts'e Yak'usda ch'az yasduk dahni whe
sk’ehooh'aih. SB4 'en 'udun nésunilhti whe ndi yun
K'ut ts'e sutilh'a’.

37SBa be 'ut'enlhe'zus'en de, whute, nohba 'alha
lhe'ast'oh.

38 'Et hoonts'i sBaA be 'ut'en us'en de, 'aw si
nohba 'alha lhe'ust'oh hoonts'i, ndi 'ut'en us'en-
I, 1 gha nohba 'alha 'uhot'e’. 'T gha la noheni be
t'éwhunohzin 'ink'ez nohba 'alha 'uhodt'e' sBa 'en
syudinda 'ink'ez si cha ooyudusda,” ubulhni.

39'Et doo cha za huyo6lhchoot hukwa 'uhuja whe
Sizi butdhandja 'ink'ez buch'a nintaninya.

40 Jordan koh nyaz ts'e ndet da' John 'udechoo
dune too be 'ulh'en inle'-un, whuz whenaja 'ink'ez
‘etinda’.

41 Lhane dune highu nindil 'ink'ez ‘ulhodutni,
“John 'aw huwa 'it'en te nulhé'it'el, 'et hoonts'i
ndun dune 'en ghun daja dani' la, ts'th'un 'udani'.”

42 'Ink'ez nyo 'et tube lhane ooba 'dlha yint'oh
suli'.

Lazarus dazsai whe Sizi nahuyilhna'

1 Thoghun dune Lazarus huyulhni, keyoh
whuyaz Bethany huwhutni, 'et whut'en-un. 'En la
unduda suli'. Bulhtuske nane Mary 'ink'ez Martha
bulh hizih whut'i.

2 Ndun Mary 'en 'uja inle' neMoodihti khe
sooltsun-i be yuke tunasuguz 'ink'ez dutsigha' be
yuna'alhde inle'. 'En bulhutsin Lazarus 'en un-
duda.

3 Bulhtuske Sizi Kkhuni hits'é tl'adan'ai,
“NeMoodihti dune ook'entsi'-un, 'en unduda,”
huyulhni.

4 'Et Sizi whulh Udants'o whe 'utni, “Aw ndi
dada 'ilhiz ye dadotsah ait'oh. Njan undudd-un, 'et
whe la Yak'usda ooba whuddlti', 'ink'ez 'et whe za
Yak'usda ooYe' 'en cha ba whudutalti'.”

5-6 'Et Lazarus unduda-un Sizi whulh udants'o
whe Martha, bulhtus cha, 'ink'ez Lazarus cha
tube buk'entsi' 'et hoonts'i whut'i-un nat dzin, 'et
nana'il'ai.

7Natdzin'etnada''et yugha hodul'ehne ubulhni,
“Doo cha za Judea yun k'ut ts'e naztoodilh.”

8 'Et yugha hodul'ehne "uhuytlhni, “Rabbi, 'an-
dit 'aho Lizwifne tse be nyotuzilhghelh hukwa'
huninzun 'ink'ez di ha whuz natandalh hukwa'
ninzun?”

9 'Et Sizi 'ubulhni, “Et whunizyat 'on 'at nat
ne'’hunut'oh-un sadzi gha 'et 'ilhudzin 'uhoont'oh.
Mbene la dzenis nudilhne, 'aw khun tooghalh
ait'oh. Ndi yun k'ut be hdot'en-i, 'i be huhoo'en ‘et
huwa.

10'Et hoonts'i mbene la 'ulhdzis nudilhne, 'enne
nonughalh, 'aw be hdot'en-i bubulh 1hé'it'oh ‘et
huwa.”

11 'Et nddbulhni hukw'elh'az 'et 'utni doo cha,
“Neyadan Lazarus nanisti 'et hoonts'i oots'u tisyalh
'ink'ez ts'enatisdzulh.”

12'Et yugha hodul'ehne 'uhuyulhni, “NeMood-
ihti Lazarus nanisti de, 'et de soo na'titnelh whe
‘unt'oh.”

13'Et Sizi njan dazsai-un, 'et howu yalhduk whe
'utni. yugha hodul'ehne, 'enne 'ants'i nanisti
'ink'ez nalyis 'et howu yalhduk whe 'utni hun-
inzun.

14'Et Sizi soo ts'et gaih ubulhni, “Lazarus dazsai.

15'Et nohni nohba hoonust'i' 'aw 'et Ihusdoh whe
'uja. 'Et de la nohba 'alha’ 'oost'e’. 'Et hoonts'i
'andit 'awet oots'uztoodilh.”

16 'Et Thomas, 'en 'ut'uddnda'-un huyulhni,
ndunne yugha hodul'ehne ubulhni, “Dugwe'!
Bulh uztoodilh! Wheni cha si bulh yats'odlah!”

17 Sizi whuz oozya 'et nahoon'ai Lazarus
‘ahuyalhti whuts'un dit dzin inle'.

18 Njan keyoh wheyaz Bethany huwhutni, 'et
Jerusalem tube whenghoh whuz'ai. Ts'iyalh whe

'ilhoh sadzi hukw'e' hoonit'oh at'en 'uwhulhdzoh
‘uhoont'oh.
19 Tube bubenghoh whuz'ai 'et huwa lhane

Lizwifne bughu nindil. Mary 'ink'ez Martha bulh
bubulhutsin dazsai 'et whe bunehudoolhya' ha 'et
huwa bugho nindil.

20"Et Sizi whuz de uyalh Martha whulh udants'o
whe yududizya. Mary 'en yoh 'awet usda.

21 'Et Martha Sizi 'uyulhni, “SMoodihti, njan
sinda inle' de, 'aw da' sulhutsin dalhitsa oole' da'.

22 'Et hoonts'i, 'andit hoonts'i, ndai la Yak'usda
oots'o kwa' dini-i ngha ita'alh, 'et t'‘éwhunuszun.”

23'Et Sizi 'uyulhni, “Nyulhutsin dunaddja'la.”

24 'Et Martha 'uyulhni, “T'éwhunuiszun 'udek'ez
dzin de, ts'iyanne dunadutadulh, 'et de la 'en cha
dunaddja'”

25'Et Sizi 'uyulhni, “Si 'ust'oh dunene ts'iyanne
dunabudusdle 'ink'ez 'ilhiz wheni huye khoona'-
i bugha yus'aih. Ts'iyanne mbene la ooba 'alha
'ust'ohne, dahuzsai 'et hoonts'i hukhutinalh.

26'Ink'ez mbene la 'awhuz khunane 'ink'ez ooba
'alha 'ust'ohne, 'aw dahdotsah ait'oh. 'Et mba 'alha
‘uhoont'oh eh?”

27 'Et Martha "uyulhni, “A sMoodihti, sha 'alha
'uhoont'oh nyun Yak'usda ooYe', Christ, mbe la ndi
yun Kk'eitayalh-un, 'en 'int'oh.”

28 Njan 'et nduddni' hukw'elh'az 'et dulhtus
Mary yughu nanja 'ink'ez whe'izyaz yulhni,
“Whuneodulh’'eh-un whusainya 'ink'ez nka
'oodulhkut.”

29 Soo whuddnts'o ibulh dudinya ‘ink'ez
yuts'dozya.

30 Sizi 'awhuz keyoh wheyaz whuts'un uyalh
whe, ndet da' Martha yududizyd-un, 'et za 'ut'en.

31'Et ndunne Lizwifne, yoh bez ts'e hizih dil-
hts'i, hinedilhyai wheni, Mary soo 'a cho dudinya
'ink'ez 'az whinya, hinilh'en 'et huyuntizdil 'ink'ez
‘ulhodutni, “Ts'un k'ut ts'e titso wheni whuz tizya
whe 'ut'en.”

32 Sizi ndet da' 'ut'en Mary whuz oozya. Soo
yutilh'en ibulh yubut dugwutsi be neninya 'ink'ez
‘uyulhni, “SMoodihti, njan 'int'oh de, 'aw da' sul-
hutsin dalhitsal oole' da'.”



John 11:33 lvii John 11:44

33'Et Sizi yunilh'en utso, 'ink'ez Lizwifne mbene
la yulh nudilhne, 'enne cha hutso hubunilh'en
whe, tube whuts'u disnih 'ink'ez ooyughi whe
ooba dzoh 'uhooja,

34 'ink'ez uboodulhkut, “Nts'e 'alhti?” 'Et
"uhuyulhni, “’Anih, whunolh'en si!”

35'Et Sizi intse.

36 Lizwifne 'et 'ulhodutni, “Nulh'en dalcho-i be
yuk'entsi'!”

37'Ink'ez whulohne 'uhutni, “Hoos'en-un hoo'en
nayulhtsi inle', 'aw eh ndun dune 'en cha datitsah
whuch'a 'uyooleh ait'oh inle'?”

38 'Et Sizi doo cha za dudzi yo whe ooba dzoh
'uhooja, 'ink'ez ni suli' whe ts'un k'uz oozya. Njan
ts'un k'ut 'et 'an tse whudadin'ai-un 'uhoont'oh.

39 'Et Sizi 'ubulhni, “Nyoo tse 'udun dutah'aih!”
'Et Martha dune dazsai-un bulhtus, 'en 'utni,
“SMoodihti, ndun 'awet dit dzin 'adalhte' 'ink'ez

Ihtsun cha suli'.” )
40'Et Sizi 'uyulhni, “’/Aw lakw lhunyudusnel inle',

si sghun mba 'alha 'uhoont'oh de, 'et de Yak'usda
ye dizti'-i tan'elh?”

41 'Et nyo ts'un k'ut dune 'adilhti-un, tse 'udun
hidutiz'ai. 'Et Sizi ndo yutan'en 'ink'ez "utni, “SBa
sudants'o 'inka musi nyudusni.

42 'Ink'ez t'éwhunuszun 'ahoolhyiz wheni
soozilhts'ai. 'Et hoonts'i njan 'udusni-un ndunne
'ilhozdilne njan nodilhya, 'et de la nyun whuz de
sutilh'a'-un 'alha 'uhot'e'.”

43'Et ndudija hukw'elh'az soo khuni ti be yatilh-
duk, “Lazarus, ndiz inyalh!” yulhni.

44'Et nyoon dune dazsai-un tsa k'ez ts'e handja.
Oola 'ink'ez ooke te 'awhuz naih huyulh 'abulhtih-i,
'ibe oogha '0sduz, 'ink'ez dzezoh cha oonin 'awhuz

oogha yoOonasduz. “Ook'una'uh'uk 'ink'ez oola duh-
nih!” ubulhni Sizi.

45 Ndunne Lizwifne, Mary yughu nindil inle'ne,
Sizi bunalh 'uja 'et buba 'alha’ yint'oh suli'.

46 'Et hoonts'i whulohne, 'enne Phariseene
buts'un nahoosdil 'ink'ez Sizi nts'oh te ne'ust'en-
un, 'et buba hudani'.

47 'Et hukwa lubret bumoodihne 'ink'ez
Phariseene yahutilhduk wheni 'ilhtinahosdil 'ink'ez
'uhutni, “Nts'en'a ddaztinelh? Ndun dune stabe
lhat-un hooncha te ne'ut'en!

48 Whute 'ut'en ts'ilh'i de, ts'iyanne la buba 'alha
oot'e' 'ink'ez Romanne whusahdandil whe la njan
nelugliz whucho 'ink'ez neyun k'ut cha negha
haholhchoot, 'ink'ez la ts'iyawh yats'odilh.”

49'Et 'ilhoghun butoh Caiaphas huyulhni, 'en la
'et naooduzuk wheni lubret 'uk'enus dizti'-un unli
inle', 'en ubulhni, “’Aw hoonli t'éwhunuzithzun!

50'Aw eh huwun nuni lhnuzulhzut, ts'iyanne ba
'ilhoghun dune za dazsai de, 'et de 'on nus soo’
whutat'elh, 'et huwa la 'aw neyun k'ut gak hole’
ait'oh.”

51 Caiaphas didutch'oh iloh ndi khuni yaka
ni ntizut, 'et lubret 'uk'enus dizti'-un unli, 'et
naooduzuk huba, 'et huwa whuz un'a nus hon'en
Sizi'en 'awet nilhdukw whe ts'iyanne Lizwifne ‘et
yun k'ut whut'enne ba datitsah.

52 'Et 'aw Lizwif didowhne, 'enne ba za iloh.
Mbene la Yak'usda buzkeh unline, nts'e la ya-
handil, 'oh whut'enne, 'enne buba cha. 'Ethuwala
ts'iyawh 'ilhunabootalelh 'ink'ez 'ilhoh whut'enne
dune hutileh.

53 So0 'et dzin whuts'un la lhahdduleh hituzil-
hghelh wheni.



John 11:54 lix John 12:3

>4'Etwhula gha ts'e Sizi 'aw ts'et Lizwifne butoh
nulhusyoh. K'us yun k'ut 'aw dune lhuhoot'ih-
un ts'e whuzih whuz'ai, 'ilhoghun keyoh Ephraim
huwhutni, whuz whinya 'ink'ez yugha hodul'ehne
tubulh 'et hudalts'i'.

55 'Et doo cha Lizwifne budzenis whuti ndet da'
Butus Lhuseya huwhutni-un, 'awet whenghoh

whudizulh. 'Inka lhane yun k'ut whut'enne
Lizwifne bubuna'udoh hukw'un'a 'uhutinelh
wheni keyoh whuti Jerusalem ts'e hoozdil.

56 Lugliz whucho nddilhya 'ink'ez Sizi hika itis'en,
‘et 'ulhodutni, “Daja nahzun? 'Aw tilah dzenis
whuti wheni whusalhGosya' nahzun eh?”

57 'Et lubret bumoodihne 'ink'ez Phariseene te,
'uda’ dunene toh khuni butl'aidan'ai Sizi nts'e
'ut'en t'éhoninzun de, 'aho hudooni', 'et de 'awet
huyitalhchulh.

12

Soo 'udek'ez Sizi Jerusalem ts'e tizya

1 Dzenis whuti Butus Lhuseya huwhutni-un
'‘awhuz lhk'utat dzin whuz'ai, 'et Sizi keyoh
wheyaz Bethany huwhtni, 'et 'uja Lazarus dazsai
whe yaidlanne toh dunaidilhti inle', 'et Lazarus
whut'i, whuz oozya.

2 'Et hulhgha na'tit'ulh wheni hiba lhaduja.
Martha 'en buba hukw'e'ile. 'Et Lazarus 'en cha
bubulh na'ut'alh.

3 'Et Mary lubot dizbun at'en, K'unuts'djul
soo dizti'-i, 'ughih nard huyulhni, 'i tahaltsus-
1 whusayan'ai. 'T be Sizi yuke yulhlho 'ink'ez
dutsigha' be yuna'alhde. = Yoh ndulcho whe
k'unuts'ujul be soo whultsun suli'.

4'Et 'ilhoghun yugha hodul'eh-un Judas Iscariot,
Simon ooye', 'en "utinelh ye '6otakulh-un,

5'en 'utni, “Di ha ndi k'unuts'djul be 1hé'oohkulh
'ink'ez tel'enne gha lhuzahdzaih? Tube dizti' whe
unt'oh!” ni.*

6'Et'aw tel'enne buba datni iloh huwa 'et ndutni.
Undunut'ih-un unli 'ink'ez sooneya zus ndai la be
yukat-i, didut buba nuyd'a, 'ink'ez hukwa' ninzun
totsuk ndai la be yukat-i 'ants'i yilhchuk, 'inka
utni.

7'Et Sizi 'utni, “Ndun ts'eke oots'ahalhozah'ai, ndi
asotilhtelh dzin wheni, 'et yalh'a' i 'unt'oh.

8 Tel'enne 'ahoolhyiz nohbulh "Uhint'oh, 'et si
‘ahoolhyiz wheni iloh nohbulh "utist'elh.”

9'Et Lizwifne Sizi 'et usda t'éhonanzin whe, soo
tube lhane 'ilhozdilne, 'enne whusahdandil. 'Aw Sizi
'en gha za iloh, Lazarus mbe da' Sizi dunaidilhti
inle', 'en huyuntilh'elh ha.

10'Et lubret bumoodihne, 'enne cha 'ilhuhozdil
Lazarus 'en cha hituzilhghelh 'et howu yahutilh-
duk wheni.

11 'En oogha tube lhane Lizwifne bube ut'en

k'oh whuch'a huzdil 'ink'ez Sizi 'en ghun buba
'alha’ yint'oh, 'inka Lazarus hituzilhghelh hukwa'
huninzun.

Sizi Jerusalem ninya
12 'Et 'om bun dzin lhane 'ilhozdilne, 'enne
dzenis whuti wheni Jerusalem ts'u hoozdil Sizi
huyulh udants'o whuz de uyalh hutni 'inka.
13 'Ul hudilhchoot 'ink'ez 'i hidilelh whe
hidudizdil 'ink'ez tube cho 'uhutni,
“Yak'usda ooba whudulhti'!

* 12:5 Tel'enne ba ‘ilhu yus k'ut yuk'elha 'it'en, 'et "ultsuk.

Mbe la neMoodihti boozi' gha whusainya-un,
‘en 'uk'enus hoonzoo-un oogha whults'ut!

'En Israel oots'u haindene bulerwe 'unt'oh!”
14 'Et Sizi yeztliyaz hiba whusailhti 'ink'ez

yuk'etl'adida’. 'Et whundulya whe ndi 'uda'
ooghun 'uk'une'usguz-i, i ndutni,
15 «Zjont whuzkehke nohdzi tlhtus ulhtsi!
Nulh'en nohlerwe yeztliyaz k'ut usda 'ink'ez
nohtsun uyalh!”

16 'Et 'udechoo whe Sizi yugha hodul'ehne 'aw
dudeni be t'éhonuszun nduwhi 'i ghun. 'Et yak'uz
ooba whudilti' ts'e, whenaja hukw'elh'az 'et whu-
nahilni nduwhi ooghun 'uk'uné'usguz-i 'et ndutni
'ink'ez 'et Jerusalem whuts'o uyalh whe didut 'oh

te hiba ne'tst'en.
17'Et ndunne 'ilhozdilne, mbene da' yugha ho-

dul'eh whe Lazarus yuka hizya 'ink'ez ts'un k'ut
yaidlanne toh dunaidilhti whe hinalh'en inle’, 'et
howu yawhehunilhduk.

18 'Et ndunne 'ilhozdilne hooncha tune' 'ust'en-
un whulh "Ghudants'o 'inka 'uhuja hidudizdil.

19 'Et Phariseene dich'oh 'ulhodutni, “Nulh'en!
'‘Aw hoonli-unyaz lhe'ts'uhoolel! Ndi yun k'ut
dune, ts'iyawh huyuntizdil!”

Whulohne 'udun yun k'ut whut'enne, 'enne cha
Sizi hiti'elh hukwa' huninzun!

20 Mbene la dune Jerusalem ts'e tizdilne, 'enne
butoh, whulohne Greekne cha' hut'en. Dze-
nis whuti 'et Yak'usda ts'u teni 'uhuntilhzilh, 'et
wheni.

21Philip, 'en keyoh Bethsaida huwhitni, Galilee
yun k'ut whuz'ai, 'et whut'en-un "'unt'oh, 'en highu

T 12:15 Njan Zion ni 'et Jerusalem keyoh 'et uwhulhni.

nindil 'ink'ez 'uhuyulhni, “Wheni cha Sizi uzti'elh
hukwa 'uzninzun.”

22 'Et Philip, Andrew yughu ninya 'ink'ez
yudani', 'ink'ez Andrew Philip bulh Sizi hidani'.

23 'Et Sizi ubulhni, “’Awet yinka dune ye' ooba
whudutalti'-un, 'et whusahodnzut.

24 So0 ts'ih'un un'a nohdusni, haniyeh-i oomai'
'‘aw yun k'ut ndlhnilts'ulh de, dant'oh la didutch'oh
‘et za ndutit'elh. 'Et hoonts'i yun k'ut anis'ai de, soo
lhai oomai'-i, 'i ooghu hanayuntijeh.t

25Mbe la dune ye khuna-i yuk'entsi' de, 'et de ye
khuna-i ninta itd'alh whe "unt'oh. 'Et hoonts'i mbe
la ndi yun Kk'ut ye khuna-i ooba 'ants'i yint'oh de,
yootatun whe 'ilhiz oole’' wheni khutinalh.

26 Mbene la sba né'tit'en hukwa' ninzunne,
‘'enne sunonoodilh 'ink'ez nts'e la 'ust'oh-un sba

ne'ut'enne cha 'et 'uhutit'elh. 'Ink'ez mbene la sha
ne'ut'en unline, 'enne SBa bubudutalhti'.

Sizi datitsah-un howu yalhduk
27 “Andit 'awet tube szul ba ndo ha' hoot'en,
'ink'ez daja doosni' suba? SBa njan sts'un

whudilts'ulh-un whuch'a sla 'ineh doosni' eh?
‘Awundooh! Njan sts'un whudilts'ulh-un, ‘et

wheni whusasya. 'Ink'ez 'udusni,

28 SB4 nyoozi' 'on nus dizti' ilhtsi.” 'Et yak'uz
whuts'un khuni huduzts'ai, “Uda’ soozi' dasti'
'ink'ez doo cha za 'on "'un dutasti',” whutni.

29 Whulohne 'ilhunaoosdilne, 'et nddilhya 'ink'ez
hoddnts'o. 'Et 'ulhodttni, “Ditni disnih!” 'Et whu-
lohne, “Lizas yulh yatilhduk whe 'uwhutni,” hutni.

i 12:24 Ndihaniyeh oomai'-, 'i Sizi Gri dult'oh, 'ink'ez ndi oomai'
gha handanyih-i, i mbene la buba 'alha yint'ohne 'uhint'oh, ni whe
'utni.

30 'Et Sizi 'ubulhni, “Ndi khuni huduzts'ai
dahts'o-i, 'aw si sba iloh 'uwhutni, nohni nohba
'uwhutni.

31 'Andit 'awet yinka whudune'ne buba
nahutideh ‘'ink'ez whutso da' ndi yun Kk'ut
humoodih,$ 'en 'ilhiz "un hitinoh.

32'Ink'ez ndiyun k'ut dube'sodunintande, 'etde
s00 ts'iyanne ts'Ubun tizt'l.”*

33'Et ndutni whe nts'en'a la datitsah, 'et bunalh
ni whe 'utni.

34 'Et ‘ilhunaoosdilne ‘'uhuyulhni, “Moses
'uk'unéyuzguz inle'-i, i gha whulh "uzdits'o ndun
Christ 'en 'ilhiz khutinalh. 'Ink'ez dalhti' 'udini 'et
yinka dune ye', 'en whebe' dutdltsi' dini? Mbe whe
‘unt'oh ndun yinka dune ye'?” hutni.

35'Et Sizi 'ubulhni, “’Awhuz dzoh sa'yaz whuz'ai
‘et ndi be hdot'en-i nohbulh 'utit'elh. 'Awhuz ndi
be héot'en-i nohbulh "int'oh whe ahdulh za' aht'en.
'Et nduht'en de, 'aw tsalhgus nohk'édolts'it ait'oh.
Mbene la tsalhgus yo udulhne 'aw nts'e hidulh
t'éhonuszun.

36 Dawhuldzoh la ndi be hdot'en-i aht'i-i, 'ink'ez
nohba 'alha 'unt'oh de, 'et de be hdot'en-i buzkeh
tihleh.”

'Et Sizi ndubulhni hukw'elh'az, bughu whenadja
'ink'ez buch'a untilh'i.

37 Tube 'ut'en-i uncha-i bunalh ‘'alh'en ‘et
hoonts'i 'aw buba 'alha lhe'it'oh.

38'Et nus hdo'en-un Isaiah 'uk'unéyuzguz-i, 'i gha
whuz un'a 'oh te ne'whust'en. Njan ndutni whe
‘uk'une'azguz,

§ 12:31 Ndiyun k'ut humoodih, 'en netsudule 'unt'oh. * 12:32
Dube' hidunintan nij, 'et tulalhgus ulhni whe "utni.

“Moodihti ndi khuni whutl'azdan'ai-imbe za ooba
‘alha’ yint'oh?
NeMoodihti yé ulhtus-i mbe ts'un
yuna'dunilhtan?”
39 'Et huwa cha buba 'alha lhehdot'oh, Isaiah
njan cha ndutni 'et huwa,
40 “Yak'usda buna cha hoohoos'en ubulhtsi,
'Ink'ez budzi cha duts'un yulhtsi.

'Et 'aw duna be huhoo'en ait'oh
'ink'ez budzi be 'aw t'ehononozin ait'oh.
‘Soo na'butisdlelh huba sts'un nahoolyeh

ait'oh,’ ni Yak'usda.”
41'EtIsaiah Yak'usda yé dizti'-i yunalh'en whe 'et
yughun ndutni inle'.

42 'Et hoonts'i 'alha-i be lhane dune ando
‘unt'ohne, 'enne Sizi buba 'alha yint'oh, 'et hoonts'i

'‘aw hudooni' ait'oh. 'Et ndo dija de, Phariseene
Lizwifne bulugliz whuch'a 'ilhiz tebohoneh la ‘et
whehunuljut.

43 'Enne dune ubudilhti'un, 'et Yak'usda

ubudutalhti'-un whanus huhdont'i'.

44 'Et Sizi khuni ulhtus-i be ndutni, “Ts'iyanne
mbene la si buba 'alha 'ust'ohne, 'aw si sghun za
iloh, mbe la whuz de sutilh'a'-un, 'en buba 'alha’
yint'oh.

45 'Ink'ez mbene la sunilh'énne, 'enne mbe la
whuz de sutilh'a'-un, 'en hinilh'en.

46 Yinka whudune'ne ba be hdot'en-i 'et hukwa
ndi yun k'ut nenusya. 'Et huwa mbene la ooba
'alha "ust'ohne, 'aw tsalhgus yo hudolts'i' ait'oh.

47'Ink'ez mbene la sghuni hidits'o hoonts'i buba
'alha lhe'yit'ohne, 'aw buba nahoosyeh ait'oh. Ndi
yun k'ut whudune'ne buba nahutisyeh iloh ha
whusasya, ubutisyih ha whusasya.

48 Mbene la sts'u disnihne 'ink'ez 'aw sghuni
lhuyilhchootne, 'ilhoghun 'en buba nahutiyeh. Ndi
khuni be nohbulh yasduk-i, 'i khuni za 'udek'ez
dzin de be nohba nahutideh.

49'Aw sich'oh za iloh yasduk. SB4, mbe la whuz
de sutilh'a'-un, 'en didutch'oh khuni yutulhuhizye'-
i, 1 stl'aidan'ai daja doosni' whe yaoosduk ‘et
wheni.

50'Ink'ez t'éwhunuszun ndi khuni yutulhthizye'-i,
'l gha 'ilhiz be khutna-i unli. 'Inka ndai la sich'oh
be yasduk-i, nts'en'a la sBa suddni'-un, si cha whuz
un'a za yasduk,” ubulhni.

13

Ndi yun k'ut howu natidalh-un Sizi yugha ho-
dul'ehne ubulh ydlhduk
1 Dzenis whuti ndet da'" Butus Lhuséya

huwhutni-un, 'et whutso da' Sizi 'awet oots'o
whudilts'ulh-un ba 'et newhuninzut t'éwhuninzun
ndi yun k'ut howu tiyalh 'ink'ez duBa ts'un

natidalh. Ndi yun k'ut mbene la ooch'e'ne
ts'iyawh buk'entsi. Soo ooba 'udek'ez tileh
whuts'un buk'entsi'.

2'Et hulhgha na'hit'al hukw'elh'az 'uda' netsud-
ule Judas Iscariot Simon ooye' Sizi ye 'Gotakulh
hukwa' noozin-un, yudzi yo neoodin'ai.

3 'Et Sizi t'éwhuninzun ooBa ts'iyaitsuk k'lne'
yool'en-un, 'et yugha Gonin'ai. 'Ink'ez Yak'usda
ts'un hainya 'ink'ez Yak'usda ts'un natidalh 'et cha
t'éwhuninzun.

4 'Et na'hit'al 'ink'ez yoo'az ye dune unli-i
'uduneninla. Lusooma ilhchoot dubut neinilhbal
'ink'ez yulh ts"u dilh'oo.

> 'Et 'awet be la'ts'uldeh bez too dilhdzo 'ink'ez
yugha hodul'ehne buke tunagus 'ink'ez lusooma

yulh ts'a dilh'oo-i, 'i be buke yuna'ulhdeh.

6 'Et Sizi Simon Peter ghu ninya whe 'et Simon
Peter 'uyulhni, “SMoodihti, 'aw si cha ske tunatan-
gus whé 'int'en?”

7'Et Sizi 'uyulhni, “’Andit dast'én-un 'aw nyenibe
t'éwhunuzinzun, 'et k'at le, 'et de la t'‘ewhunonzeh.”

8 'Et Peter 'uyulhni, “Awundooh! 'Aw ske tu-
naoongus ait'oh!” 'Et Sizi 'uyulhni, “Aw nyu-
nalhe'usdoh de, 'aw sulh 'Ont'e' ait'oh.”

9'Et Simon Peter 'uyulhni, “SMoodihti, 'aw ske
za iloh, sla 'ink’ez stsi cha tunaingus!”

10"Et Sizi 'uyulhni, “Mbe la buna'ide-un, duke za
tunaoogus huba' hoont'oh. 'Et hoonts'i ndulcho
whe lhdahtsun whe aht'oh. 'Et nohni ts'iyawh
nohuna'ideh 'et hoonts'i nohtoh 'aw ts'iyawh iloh
nohuna'ide.”

11'Et 'uda' t'éwhuninzun mbe la ye '6otakulh-un
'inka 'utni, “’Aw ts'iyawh iloh nohuna'ide.”

12 Buke tunagus-un 'awet lhaduja whe, ye dune
unli-i yé naja 'ink'ez butoh nanatl'adida’, 'ink'ez
ubulhni, “Hadi', njan 'andit dandhusdla la, soo cho
eh noheni be t'‘éwhunahzun?

13 'Whuneoodulh'eh-un 'ink'ez = Moodihti
suduhni. 'Et 'alha’ duhni whe' duhni, si 'en 'ust'oh
'et huwa.

14 'Et si 'en 'ust'oh dune hodul'eh-un 'ink'ez
Moodihti usdli whe nohke tunasusguz, 'et nohni
cha whuz un'a ulhke tunadohgus huba' hoont'oh.

15 'Andit nohnalh dandhusdla la, whuz un'a
nohni cha 'et ndulhdolh'en.

16 Soo ts'ih'un un'a nohdusni, 'aw ustlen-un, 'en
dumoodih ando lhe'it'oh. 'Et whuz un'a za khuni
na'a-un 'aw mbe la yutilh'a'-un yando lhe'it'oh.

17"Et noheni be t'éwhundhzun de daja nohdasni',
'ink'ez dandhusdla la, 'et nohni cha whuz un'a
'aht'en de, 'et de tube hootaht'e'.

18 'Aw soo ts'iyawh iloh nohghun 'et ndudusni.
Mbene la 'utahabisdlane, 'enne t'ébuniszun. 'Et
'utahdbisdla-un, 'et huwa Yak'usda ooghuni
'uk"Unusguz-i k'ut dawhutanelh la 'et huwun njan
ndutni, ‘Mbelalhessulhin'al-un, 'en sch'az nedinja
whe sozoolhghelh hukwa' ninzun.’

19 Njan 'et nduwhutanelh-un whutso 'et no-
hdusni. 'Et nduhooja de, 'et de la t'‘éwhunoOhzin mbe
usdli-un, 'en 'ust'oh.

20 Soo ts'ih'un nohdusni mbe la whes'a'-un, 'en
dudzi yo whe huyilhchoot de, si cha suhilhchoot
whe 'uhoont'oh. 'Et mbene la dudzi yo whe
silhchootne, 'enne mbe la whuz de sutilh'a'-un, 'en
cha huyilhchoot whe "'uhoont'oh.”

21 'Et Sizi njan ndudéani' hukw'elh'az ooyughi
ba ndo ha' hoot'en. 'Et ubulh yatilhduk 'ink'ez
njan ndubulhni, “Soo ts'ih'un nohdusni 'ilhoghun
nohtoh 'en se' 6otakulh.”

22'Et yugha hodul'ehne ts'iyawh lhonul'en k'us
umbe suba 'uyulhni 'aw t'éhonuszun.

23 'Et 'ilhoghun yugha hodul'eh-un, Sizi k'us
yuk'entsi'-un soo yuzih k'ut usda,

24 'et Simon Peter yuba nulhni whe Sizi
yoodolhkut soo mbe suba ‘'uyulhni yughu
yalhduk-un 'inka.

25 'Et yuts'un le 'uja 'ink'ez yulhni, “SMoodihti,
mbe whe 'unt'oh?”

26 'Et Sizi 'uyulhni, “Mbe la ndi lhesyaz
détunasus'ai 'ink'ez ootl'ayis'ai-un, 'en ‘'unt'oh.”
'Ink'ez lhesyaz détunayuz'ai 'ink'ez Judas Iscariot
Simon ooye', 'en yutl'ayan'ai.

27'Et ndilhesyaz yutl'ayan'ai whe 'awet Satan ye
yinya. 'Et Sizi 'uyulhni, “Ndet da' 'uwhutanlelh, 'a
cho lhadodinleh.”

28 'Et 'onghunne ts'iyawh mbene la Sizi yugha
hodul'ehne, di ha 'et nduyulhni-un 'aw t'éhonuszun.

29 Whulohne, 'enne 'uhuninzun Judas 'en
sooneya zus nuya'a 'inka ndai la dzenis whuti
wheni ooka' nudzun-i, '1 yoket ha "uyulhni. K'us
tel'enne te hoonliyaz bugha oo'alh ha 'uyulhni
huninzun.

30'Et 'awet lhesyaz yilhchoot ibulh, 'aho 'a cho 'az
whinya. 'Et 'awet 'ulhdzis 'uhoont'oh.

31'Az whénya hukw'elh'az 'et Sizi 'utni, “Awet
yinka dune ye' ooba whudalti' 'ink'ez 'en oogha
Yak'usda ooba whudalti'.

32'En oogha Yak'usda ooba whudalti' de, 'et de
Yak'usda didutch'oh cha yinka dune ye' soo 'aho
‘et yuba whudutalhti'.

33 Suzkehke 'aw sa' iloh nohbulh 'utist'elh.
Sutih'elh hukwa' ntihzilh, 'et hoonts'i Lizwifne
ubudasni', whuz un'a nohni cha nohdusni, nts'e la
tisyalh ts'e 'aw nohni cha sulh toohdilh ait' oh.

34 'Tlho khuni 'andidi-i nohtl'adis'ai 'ink'ez ndi
1 'unt'oh, ts'iyawh lhk'eoohtsi. Nts'en'a la si
nohk'esi', 'et whuz un'a za nohni cha lhk'eoohtsi'.

35Ndi be lhk'ets'utsi'-i nohtoh hoonli de, 'i ghala
sgha hodul'ehne ahli ts'iyanne t'éhonozin.”

36 'Et Simon Peter yoodulhkut, “Moodihti, nts'e
tanyalh?” 'Et Sizi 'uyulhni, “Nts'e la tisyalh ts'e, 'aw

‘andit suntonya' ait'oh, 'et hoonts'i k'at le, 'et de la
suntonya'.”

37'Et Peter 'uyulhni, “Moodihti, 'et di ha 'andit
‘et 'aw nyun toosya' ait'oh? Be khusna-i, 'i hoonts'i
nyun mba oola dutisnih!”

38'Et Sizi 'uyulhni, “’Alha eh be khina-i, i sha oola
dutatnih? Soo ts'ith'un un'a nyudusni lugok dune
'udutinelh whutso, tat 'et t'ésunuzinzun dutanelh.”

14

Sizi yugha hodul'ehne ubtlhni, “Si sgha za sBa
oots'u tithdulh.”

1 “Khun te nohdzi undooda' junih. Yak'usda
poh)][c')a' 'alha 'unt'oh, whuz un'a si cha nohba 'alha
oost'e'.

2 SB4a ookeyoh lhat-un yoh whuzdla whe
'uhoont'oh. 'Aw 'alha lhe'hdot'oh de, nohddsni'
da'. Whuz tisyalh nohba lhawhudutisdleh wheni.

3Whuz oozusya 'ink'ez nohba lhawhudusdla de,
doo cha za whusanatisdalh 'ink'ez ts'iyawh no-
hitaschulh, ndet susda-un, 'et si sulh '6oht'e".

4 'Ink'ez nts'e la whésya ts'e 'ink'ez nts'e ti
whéhon'a 'et t'‘éwhundhzun.”

> 'Et Thomas yoodulhkut whe uyulhni, “Moodi-
hti, nts'e tanyalh 'aw t'ets'onuszun, 'ink'ez nts'en'a
whuz ti t'éts'ontazin?”

6 'Et Sizi 'uyulhni, “Si yak'uz ti, 'ink'ez khuni
'alha’ 'unt'oh-i cha usdli. 'Ink'ez 'ilhiz wheni be
ts'ukhuna-i, 'i cha 'usdli. 'Et huwa si sk'ahayaih te
za sBa hits'0otayalh.

7 Si t'ésunahzun inle' de, 'et sBa cha da' t'endhzin
oole'. 'Et 'andit whuts'un, 'en 'awet t'enahzun
'ink'ez ah'en cha ahja.”

8'Et Philip 'uyulhni, “Moodihti, mBa bunenilh-
tun 'ink'ez uznoolh'en, 'et 'awet za hukwa' uzn-
inzun.”

9 'Et Sizi 'uyulhni, “Philip, lhe'whuldzoh no-
hbulh 'Gst'en, 'et 'awhuz eh t'ésunuzinzun? Mbene
la san'enne, 'enne sBa cha hiyan'en. 'Ink'ez di ha,
‘MBa bunenilhtun,” dini?

10 Si sBa ooyudusda 'ink'ez sBa cha syudinda. 'Et
'aw eh mba ‘alha lhe'hdot'oh? Khuni be nohbulh
yasduk-i 'aw si sghuni iloh 'unt'oh. SBa& mbe la
syudinda-un, 'en ndi 'ut'en 'uyulh'en-i 'unt'oh.

11 Nohba 'alha 'uhot'e’ si sBa ooyudusda 'ink'ez
sBa 'en syudinda. 'Et nohba 'alha lhe'hodot'oh de,
ndi'ut'en ndaila 'ulya-i, 'i gha si sghun nohba 'alha
'uhot'e’.

12 Soo ts'ih'un un'a nohdusni, mbene la buba
'alha 'ust'ohne, 'enne ndi 'ut'en ndai la 'us'én-i,
'enne cha uh1t11h'elh 'Et si sBa oots'u nat1sdalh
'et huwa si 'ut'en 'is'én-i 'on nus "ulcho-i 'ut'en 'i la
‘uhuyoolh'en.

13 'Ink'ez ndai la si soozi' gha ooka' dahni-i 'oh
te nohba ne'tist'en. 'Et huwa la sBa 'en ooYe' gha
ooba whudolti'.

14 Ndai la si soozi' gha ooka' dahni-i, 'et nohba
'uwhutisdlelh.

15 Nohni sk'ehtsi' de, ndai la ndi khuni no-
htl'adisdla-i ook'une' 'ooht'en.

16 'Ink'ez sB4 'en la 'ilhiz wheni nohLa'tit'elh-un,
‘'en nohgha italhtelh, 'et la oots'u hukwa' doosni'.

17 "En Ndoni 'unt'oh. Ndai la khuni 'alha
‘unt'oh-i, 1 za oots'u haidults'uk. Ndi yun k'ut

whudune'ne™ 'aw dudeni be t'ehintszun 'et huwa

* 14:17 Mbene la ndi yun k'ut Yak'usda ooba 'alha lhe'yit'ohne,
‘enne 'ubulhni bughu yalhduk.

'‘aw huyolhchoot ait'oh. 'Et nohni t'enahzun, no-
hbulh "tnt'oh 'ink'ez nohyudutilts'ulh.

18 'Aw ts'un6hne ahli le'aht'oh whe nohghu
toosya' ait'oh. Nohtsu tosya' la.

19 Dzoh sa'yaz inle' de, 'ink'ez yinka
whudune'ne, sulhotis'el, 'et hoonts'li nohni

suntilh'elh. Si khusna 'et huwa nohni cha
khutihnalh.

20 'Et dzin de 'et la t'ewhunohzin si sBa
ooyudusda 'ink'ez sBa cha syudinda 'ink'ez 'on
"un nohni cha nohyudusda.

21 Mbene la khuni 'et nédisdla-i yuk'tine' 'ut'enne,
'enne sk'entsime 'uhint'oh. 'Ink'ez mbene la
sk'entsi'ne, sBa cha buk'etitsi', 'ink'ez si cha
buk'etisi’ 'ink'ez mbe usdli 'et la t'ehoninzun
hubooselh.”

22 'Et Judas, 'aw Judas Iscariot 'en iloh, 'en
Sizi 'uyulhni, “Moodihti, nts'en'a 'uhoont'oh whe
nyun nghun t'ets'ondzin-un neba 'uwhutanlelh, 'et
hoonts'i yinka whudune'ne, 'enne nyun nghun
'aw t'éhontdszin dini?”

23'Et Sizi 'uyulhni, “Mbene la sk'entsi'ne, 'enne
sghuni yootatun. 'Enne sBa buk'etitsi' 'ink'ez
bubulh "utit'elh 'et whe la si bulh butoh oke'.

24 Mbene la sk'elhitsi'ne, ‘'aw sghuni
hik'unulhe'ust'en. 'Ink'ez ndi khuni nohni
dahts'6-i, 'aw sich'oh sghuni iloh 'unt'oh. SBa,
whuz de sutilh'a'-un, 'en ooghuni 'unt'oh.

25'Awhuz nohtoh 'ust'oh whe njan 'et nohdusni.

26 'Et ndun nohLa'ut'en-un, Ndoni 'unt'oh, 'en
si soozi' gha sBa 'en nohts'itilh'alh, ts'iyantsuk
whunohodutilh'eh 'ink'ez daja nohdasni' 1a et soo
cho whunalhnih cha nohtilhtselh.

27 Be nedzi dizghel-i, 'i nohghu nendnust'ai. 'l
sich'oh be sdzi dizgheli, 'i nohgha nus'ai. Ndi
be nedzi dizghel nohgha nus'ai-i, 'i 'aw yinka
whudune'ne nohgha huyu'aih-i, 'i ndualhilt'oh whe
‘unt'oh. Khun te nohdzi indooda' 'ink'ez noolhjut
junih!

28 Sudahtso whe nohddsni'. 'Awet nohghu
tisyalh 'ink'ez nohts'u téosya' la. SBa 'en sanus
dizti' 'et huwa 'en oots'u natisdalh, 'ink'ez sk'ehtsi'
de, 'andit daja nohddsni' 'et huwa la whunolhni.

29 'Ink'ez 'oh te ne'whutit'en-un, 'andit no-
hdasni'. 'Et de la whusahdolts'ut de, sisghun nohba
‘alha 'uhot'e'.

30 'Aw dzoh sa'yaz 'on 'un nohbulh yadosduk
ait'oh. Ndi yun k'ut humoodiht 'az de tyalh 'ink'ez
si sghun 'aw ntsool-iyaz 'i hoonts'i ooch'e’ lhuyiloh
‘et huwa.

31 Dugwe' dudahdilh, 'awet njan huwuztood-
ilh, 'et huwa la yinka whudune'ne t'éhon0zin sBa
ook'esi' 'ink'ez nts'oh te la khuni stl'aidan'ai, 'oh te
ne'ust'en.

15

Sizi yugha hodul'ehne hubodulh'eh nts'en'a la
mai chun oozischum oots'u ha nalhyeh, 'et whuz
un'a za yugha hodul'ehne huyulh za' oot'e’. 'Et
huwun hubodulh'eh

1“So0 mai chun 'i 'ust'oh 'ink'ez sBa 'en mai k'et
huwunli-un unli.

2 Mbene la si sgha 'uzischum unline, bumai'
hooloh de, 'i 'uzischum buts'u haidule. 'Ink'ez

T 14:30 Ndi yun K'ut humoodih, 'en netsudule 'unt'oh.

mbene la bumai' lhai de, ndai la 'utsi-i bughu
wheyoonli-i, 1 'et de la 'on nus bumai' lhai oole'.

3 Ndi khuni be nohbulh yasduk-i, i be 'uda’
nohuna'ideh whe 'aht'oh.

4 Nohni syudolhts'i' 'ink'ez si cha nohyuddosda'.
'Uzischum mai chun ooneidan'a de za, 'oomai’
whutaleh. 'Et whuz un'a za nohni nohghun 'alha
'uhoont'oh. Si syudulhts'i de, 'et de za nohmai'
whutaleh.

> Simai chunle'ust'oh 'ink'ez nohni 'uzooschum
le'aht'oh. Mbene la si syudinda 'ink'ez si cha

ooyudusdane, 'enne za bumai' lhai tileh. 'Et
si sch'oh 'unt'ohne, 'aw hoonli 'uhuhooleh-un
hooloh.

6 Mbene la si syudinda ilohne, 'enne 'uzooschum
k'un'a k'uhidut'us 'ink'ez n'un hidutulht'oh, ‘et
dugi, 'et nduhint'oh. 'Ohwhi 'uzooschum nahidul-
hdzooh 'ink'ez tsuh hidulhkuk 'ink'ez hidilhk'un.

7'Et si syddulhts'i 'ink'ez sghuni nohyo diz'ai de,
‘et ndet hukwa' nahzun-un, ‘et ts'iyawh nohba 'et
nduwhutanelh.

8'Ink'ez mai lhai nohts'u hanulhyeh de, 'et huwa
la sBa 'en ooba whudolti'. 'Et la sgha hodul'ehne
oohle'.

9SB4 'en si sk'entsi'. 'Et whuz un'a za nohk'esi’,
'et huwa be nohk'esi'-i bulh za 'ooht'e'.

10 SB4 nts'en'a la sba lhuhizye' ook'line' zust'en
'ink'ez yé sk'entsi'-i, 'i cha bulh 'ist'e'. 'Et whuz un'a
za khuni nohtl'adisdla-i ook'ine' 'aht'en de, 'et de
la be nohk'esi'-i, 'i bulh 'éoht'e’.

11 'Andit njan nohdusni-un, 'et whe la be
hoonust'i'-i, i be hoonaht'i' de, 'et de la hoonaht'i'
k'et 'aw 'on 'un hoht'e' ait'oh.

12 Ndi sghuni nohtl'adis'ai 'i ndutni, ts'iyawh
'ilhone ahli whe nts'en'a la nohk'esi', whuz un'a za
Ihk'eoohtsi'.

13'TThoghun dune duyadanke buk'uz dazsai de,
'‘aw 'on 'un ye buk'eoots'i-i hooloh.

14 'Ink'ez khuni nohtl'adisdla-i ook'line' 'aht'en
de, 'et nohni syadanke ahli.

15'Aw 'on 'un se 'ustlenne lhunohduzusni. 'Ust-
lene, 'enne bumoodih nts'oh tune' 'ut'en, 'aw
t'éhonuszun. Sints'oh tula sBa ooghun whudasts'o,
‘et s00 ts'iyawh whundhnistan, 'et huwa syadanke
nohdusni.

16 'Aw nohni 'utahalhusulhtel. Si "'utdhanohisdla
toohdilh 'ink'ez mai handolhyeh 'ink'ez nohmai'

'ilhiz wheni oot'e’, 'et huwka 'et nendhnusdla. 'Et
huwa la sBa ndai la si soozi' gha oots'o hukwa'
dahni-i, 'i la nohgha iyo'alh.

17'Andit nohdusni, ts'iyawh lhk'eoohtsi'.

18 Ndi yun k'ut whudune'ne nohts'u hudutni
de, whunalhnih nohni nohts'o dutitni whutso, 'et
'uda’ si sts'u hudutni inle'.

19'Enne buloh ahli de, 'et da' nohk'ehootsi' oole’
da’, nohni cha butoh aht'oh 'et huwa. 'Et hoonts'i
nohni butoh 'utahandéhisdla, 'ink'ez 'aw 'on 'un bu-
loh lhahloh, 'et huwa yinka whudune'ne nohts'u
hudutni.

20 'Et huwa daja nohddsni' la whunalhnih, 'aw
'ustle-un, 'en dumoodih ando lhe'it'oh. si dzoh
nusuhulhdzut de, nohni cha dzoh nundéhotilhdzut.
'Et sghuni hik"une' 'ust'en de, nohni nohghuni cha
la hik'ine' oot'en.

21 'Et nohni sch'e' ahli, 'et huwa la 'oh te
ne'nohuhoolh’'en, mbe la ndun whuz de sutilh'a'-
un, 'aw t'éhinlszun 'et huwa.

22 'Aw si whusdlhusyal 'ink'ez bubulh yalhusdih
de, lubeshi 'ulh'enne hinli 'aw t'éhon6zin ait'oh. 'Et
'andit whuts'un dulubeshi 'aw whé nuhinoolh'i'-un
hooloh.

23Mbene la sts'u dutnine, sBa 'en cha hits'u dutni
whe "uhint'oh.

24 Ndi 'ut'en 'aw 'uyoonne lhe'yulh'én-i bunalh
lhe'yus'el de, 'et de lubeshi 'ulh'enne hinli-un
'aw da' t'ehondszin. 'Et 'andit 'ut'en 'us'en-i hi-
nalh'en 'et huwa si 'ink'ez sBa bulh nanilt'oh
nets'u hudutni.

25 'Ink'ez ndi Yak'usda ooghuni buba
'uk'unusguz whe ‘et ndutni, “Aw hoonli huwa
iloh sts'u hudutni’ Daja ni la 'andit 'awet 'oh te
ne'whust'en.

26 'Et hoonts'i nohLa'ut'en-un, Ndoni, ndai la be
'alha 'uhoont'oh-i'oots'u haidilts'ut, 'en 'unt'oh, sBa
oots'un 'en nohts'un tis'alh, 'en la whusainya de, si
sghun ts'iyawh whundhnoolhtun, sBa yuts'u hainya
'et huwa.

27 'Ink'ez nohni cha la si sghun 'uyoonne
whubuntilhtun, soo 'udechoo da' whuts'un sulh
'aht'en 'et huwa.”

16

Sizi yugha hodul'ehne yununudilhne hinli, 'et
huwa ndi yun k'ut whut'enne dzoh nubotilhdeh-un,
‘et huwun ubtilhni

1Sizi 'et 'on 'un ubulhni, “Nohba 'alha' hoont'oh-
un doo ka si whuladoohtnih, 'inka 'unohdusni.

2 Lugliz 'et cha whuch'a nohjoot la. 'Et 'awet
'oh de whuz de whudizulh, 'et de la mbene la
nohtighdnne Yak'usda ba 'uhut'en huntizilh.

38i'ink'ez sBa bulh t'énehuntszun 'et huwa la 'oh
te ne'nohohoolh'en.

4'Et 'uda' nohdasni', 'awet 'oh te ne'nohohulh'en
de, 'et la whunaoolhnih. Nohbulh 'ust'en inle' 'et
huwa 'aw lhunoh dusnel.

5 'Andit mbe la whuz de sutilh'a'-un, 'en oots'un
ndtisdalh, 'et hoonts'i 'aw 'ilhoghun nohtoh nts'e
tisyalh-un hukwa sulhooduzulhkut.

6 'Et njan nohdusni, 'et huwa nohdzi ts'odi be
dizbun,

7 'et hoonts'i khuni 'alha' 'unt'oh-i nohdusni,
nohghu natisdalh-un, 'et nohni nohba hootéazoo'.
'Aw whendlhusdal de, nohLa'ut'en-un 'aw nohts'un
tooya' ait'oh. Whenasja de, 'et de 'en nohts'un
tis'alh.

8 'Et whusainya de bubeni toh diz'ai-i gha
la yinka whudune'ne lubeshi 'ulh'enne hinli
t'éhonodzin. 'Ink'ez ndai la ts'ih'un 'unt'oh-i 'ink'ez
Yak'usda ye nahizya-i cha 'i ghun t'éhondzin.

9Si sghun 'aw buba 'alha lhe'hdot'oh 'et huwa la
bubut t'ewhunoolhzeh lubeshi 'ulh'enne hinli.

10 SB4 oots'un natisdalh 'ink'ez 'aw 'on 'un
sooh'en ait'oh. 'Et'i ghala ndaila ts'ih'un 'unt'oh-i*
Ndoni, 'en la bubut'ewhunoolhzeh.

11 Ndi yun k'ut humoodih-unf 'uda' ooba
nahisda, 'et huwa la ndi be nahudeh-i ndi yun k'ut
whudune'ne, Ndoni 'enne yubunoolhtun, 'enne cha
whuz un'a za buba nahutideh.

12 'Awhuz tube lhat-un nohdutdsnelh-un
whuz'ai, 'et hoonts'i 'andit 'aw whulh 06ohyin,
ait'oh.

13'Et Ndoni, mbe la khuni 'alha’ 'unt'oh-i oots'u
haidults'it-i, 'en nohyudande de, 'en la ndi khuni
'alha’ 'unt'oh-i, noheni toh neido'alh. 'Et ndi

* 16:10 Sizi Gri 'en cha ts'ihun ‘'unt'och, 'et cha
bubut'ewhunoolhzeh. T 16:11 Ndi yun k'ut humoodih,
'en netsudule 'unt'oh.

'l be 'ut'en 'unt'oh; 'aw didutch'oh dughuni be
iloh nohbulh yatilhduk, ndet la whudants'o-un,
'et za whunoh untilhtun, 'ink'ez nts'oh te la
nel'lx{vhutit'en-un, 'et cha t'ewhundhzun nohtilht-
selh.

14 Se' 'ut'en k'oh ts'iyawh hootdlhchulh 'ink'ez
whunohuntilhtun, 'et whe la si sba whuddlhti'.

15 Ts'iyaitsuk ndai la sBa ooch'e' yinli-i, 'i si
sch'e' 'unt'oh. 'Inka 'unohdusni Ndoni 'en ndai
la se' 'ut'en k'oh unli-i, ts'iyawh italhchulh 'ink'ez
yunohuntilhtun.

16 '"Awet sBa oots'u natisdalh 'et huwa "udusni
dzoh sa'yaz inle' de, 'et 'aw sooh'en ait'oh. 'Et doo
cha dzoh sa' inle' de, 'et sutih'elh.” ubtlhni.

17 'Et  yugha  hodul'ehne didutch'oh
lhuhoodulkut, “Ndi khuni ye nébulh yalhduk-i
Ihe'utni, ‘SBa oots'u ndatisdalh,” 'ink'ez, ‘Dzoh sa'
inle' de, 'et 'aw sooh'en ait'oh. 'Et doo cha dzoh sa'
inle' de, 'et sutih'elh.’ 'T daja ni whe 'utni?”

18 'Et 'on 'un cha 'uhutni, “Njan dzoh sa' inle'
de ni-un, 'et daja ni whe 'utni? Wheni 'aw
t'ets'onuszun.”

19 'Et Sizi hukwa huyoodutalhkut hukwa' hun-
inzun, 'uda' t'éwhuninzun 'inka ndubulhni, “No-
hdasni' dzoh sa' inle' de, 'et 'aw sooh'en ait'oh.
'Et doo cha dzoh sa' inle' de, 'et sutih'elh. 'Et eh
nohnich'oh nohtoh hukwa lhoodulhkut?

20 Soo ts'ih'un un'a nohdusni, tihtso 'ink'ez
‘'on 'un cha tube sk'enitihleh, 'et hoonts'i yinka
whudune'ne hontalhni. Nohni tube ts'odi tihleh,
'et hoonts'i nts'odi-i bé hoonaht'i'-i tileh.

21'Et whuz un'a ts'eke ooyaz whutdleh-un, 'en
k'un'a 'et nduhoont'oh. 'Awet benghoh whudizulh
te, whuch'a ni unli lhih. 'Et ooyaz whulih te,

yé ndida'-i yunaoodulnoh, ts'oodun yinka nenilhti
'inka tube hdont'i'.

22 'Et whuz un'a za nohni 'andit ts'odi ahli,
'et hoonts'i nanohtist'elh 'ink'ez nohdzi héotat'e',
'ink'ez be hoonaht'i'-<i 'aw nohghu hayolhchoot
ait'oh.

23'Et dzin de, 'aw hoonli sts'u ka' doohni' ait'oh.
Soo ts'th'un un'a nohdusni, sBa si soozi' gha hoonli
oots'u hukwa' dahni de, ndai ookwa dahni-i, no-
hgha ita'alh.

24'Andit whuts'un sisoozi' gha 'aw oots'o hukwa'
dahni-un hooloh. 'Et sBa oodulhkut, 'et la nohgha
whutalts'ulh, 'ink'ez 'et 1a be ts'oohoont'i' tiht'elh.

“Ndi yun k'ut humoodih, 'ink'ez be 'ut'en k'oh

cha, ts'tyawh ooch'a’' nusde,” ni Sizi

25 “Whutso da' 'udada' oogha lhoohoolna'-i be
ndi khuni nohdusni inle'. 'Et hoonts'i whuz de
hoéolts'ulh, 'udada' be iloh 'udutisnelh. SBa 'en
ooghun soo ts'et khuni 'i be nohdutasnelh.

26 'Et nedodinzut de, 'aw si iloh la sBa nohba
oodoskut, nohnich'oh si soozi' gha oodutalhkut.

27 Nohni sk'ehtsi' 'et huwa sBa didutch'oh
nohk'entsi’, 'ink'ez Yak'usda ts'un hasya 'et nohba

'alha 'uhoont'oh, 'et huwa nohni nohk'entsi'.

28 SB4 'en oots'u hasya whe ndi yun k'ut nentusya.
'‘Awet ndi yun k'ut whuch'a natisdalh 'ink'ez sBa
‘en oots'u natisdalh,” ubulhni.

29'Etyugha hodul'ehne 'uhuytlhni, “’Andit 'awet
ts'et khuni be nebulh yailhduk, 'aw 'udada’ khuni
be iloh "udini.

30 'Andit 'awet t'ets'oninzun soo ts'iyantsuk 'et
t'‘éwhuninzun 'et huwa 'aw 'on 'un nts'uyoodolhkut
ait'oh. Daja nedani'-un, 'et huwa Yak'usda oots'un
hainya neba 'alha 'uhoont'oh.”

31 'Et Sizi ubulhni, “Soo eh nohba 'alha
‘uhoont'oh?

32 Nulh'en whuz de whudizulh-un 'awet ‘et
néwhudinzut, ndet la 'ilhone ahli whe yaitdhdulh

'ink'ez nohnich'oh 'utiht'elh. Si cha sich'oh usdli
whe sghu tihdulh, 'et hoonts'i 'aw sich'oh iloh

'ust'oh, sBa 'en sulh "int'oh 'et huwa.

33'Andit njan 'et huwun ndi khuni 'i be nohbulh
yasduk, daja nohddsni' 1a, 'et huwa la be nedzi be
dizghel-iooht'e'. NdiyunKk'ut tubelanohehuzoola',
‘et hoonts'i hoht'e', ndi yun k'ut humoodih 'ink'ez
be'ut'en k'oh cha, ts'iyawh ooch'a' nusde 'et huwa.

17

Sizi Gri lubret 'uk'enus dizti'-un unli whe yugha

hodul'ehne buba tenadudli
1Sizi njan 'et nduddni' hukw'elh'az, ndo yak'uz

yutan'en 'ink'ez 'utni, “'UB4, 'awet sts'o dizulh-

un 'awet whusahoolts'ut. NYe' ooba whudilhti' 'et
whuz un'a la nYe' cha mba whudolhti'. .
2 'Et whuz un'a za 'et ndineh whe yinka

whudunene ts'iyawh buba ndo oot'e-un, ‘et
oogha Oonin'ai, 'et whe la mbene la sgha buninlane
'ilhiz wheni huye khutinalh-i bugha itas'alh.

3 Ndunne, 'enne za 'ilhiz huye khuna-i huyut'i,
nyun za ts'th'un Yak'usda inli. 'Ink'ez mbene la
nyun 'ink'ez Sizi Gri whuz de hailh'a'-un, 'enne
bughun soo dudeni be t'éhoninzunne, 'enne 'ilhiz
huye khuna-i huyut'ih.

4'Ut'en sgha nin'ai-i 'awet lhadusdla whe ndi yun

k'ut mba whudasti'. ]
5'Inka sB4, ndiyun k'ut uwhutalnelh whutso da’,

ndai la nyun bulh 'oh da' bé whudalti'-i, 1 be 'andit
doo cha za sba whudilhti'.

6 Mbene la ndi yun k'ut whudune'ne butoh sgha
buninlane, ts'iyawh nyun nghun whubunistan.
Nyun nch'e’ hinli whe si sghd buninla 'ink'ez
nghuni hik'tne' 'ust'en.

7 Ndai la sgha ninla-i, 'i ts'iyawh nyun nts'u
hainkat-i 'unt'oh. 'Et 'andit dudeni be t'ehoninzun.

8 Ndai la khuni 'enne buba stl'addn'ai-i, 'i cha
bugha inus'ai. Soo cho huyilhchoot 'ink'ez dudeni
be t'ehoninzun, 'et huwa nyun nts'u héasya 'ink'ez
nyun whuz de sutilh'a', 'et cha soo dudeni be
t'ehoninzun 'ink'ez buba 'alha 'uhoont'oh.

9 Buba tenadusdli. '‘Aw ndi yun Kk'ut
whudune'ne, 'enne iloh buba tenadusdli. Mbene
la sgha buninlane, 'enne za buba tenadusdli, nyun
nch'e' hinli 'et huwa.

10 Ndai la si sch'e’ unli-i, 'i nyun nch'e’ 'unt'oh,
'ink'ez ndai la nyun nch'e' unli-i, si sch'e’ 'unt'oh.
'Ink'ez 'enne bugha 'awet sha whudalti'.

11'Aw 'on 'un ndi yun k'ut susda iloh whe nts'un
usyalh, 'et hoonts'l ndunne, 'enne ndi yun Kk'ut
'uhint'oh. 'Ub4, lubeshi ooghu hooloh 'int'oh,
'ink'ez ndunne sgha buninlane, nyoozi' be ilhtus-i,
'ibe huboontun, 'ibela nyun sibulh 'ilho idli, whuz
un'a la didut cha 'ilho hoole'.

12Mbenela sgha buninlane, ndi yun k'ut 'awhuz
bubulh "Ust'oh da', nyoozi' be ilhtus-i, 'i be hubostun
'ink'ez bughosdle'. 'Et'aw kwuncho yo whuye', 'en
iloh, 'et huwa la nts'oh te la ooghun 'uk'une'usguz
inle'-un, 'oh te né'hoot'en.

13'Andit 'awet nts'un tisya. 'Et hoonts'i 'awhuz
ndi yun k'ut susda whe njan 'et howu yasduk, 'et
whe la soo ts'ih'un un'a ndai la be whiinusni-i, 'i be
budzi doobun.

14 Nghuni bugha idis'ai 'ink'ez ndi yun k'ut
whudune'ne buts'u hudutni. Nts'en'a la si 'aw
ndi yun k'ut whudune'ne bubundulh lhuzt'oh ‘et
whuz un'a 'enne cha'aw ndi yun k'ut whudune'ne'
bubundulh lhuhilt'oh. 'Et huwa ndi yun Kk'ut

whudune'ne buts'u hudutni.
15'Aw ndi yun k'ut whuch'a nabdnlelh-un, 'et iloh

nts'u hukwa' dusni, 'ethoonts'intsi'-un, 'en ch'a soo
cho bughonle’, 'et nts'u hukwa' dusni.

16 Nts'en'a la si 'aw ndi yun k'ut whudune'ne
bubundulh lhuzt'oh, 'et whuz un'a 'enne cha 'aw
ndi yun k'ut whudune'ne bubundulh lhuhilt'oh.

17 Khuni 'alha' 'unt'oh-i nts'u hadilts'ut, 'i be
nyunch'oh mba 'udun nébuninle. Nghuni 'i khuni
'alha’ 'unt'oh-i 'unt'oh.

18 Nts'en'a la nyun ndi yun k'ut whudune'ne
buts'un whesalh'a’, 'et whuz un'a 'enne ndi yun

k'ut whudune'ne buts'un whebis'a'.

19 'Ink'ez 'enne bugha si 'udun ne'dunuzti, 'et
whuz un'a la 'enne cha soo ts'ih'un un'a nyun mba
‘udun nebuninlane hoole'.

20 'Aw ndunne, 'enne za iloh buba tenadus-
dli, mbene la dughuni gha si sghun ooba 'alha
'uwhutat'elhne, 'enne cha buba tenadusdli.

21'Et de la soo ts'iyanne 'ilhoh udulhne ts'oole’.
'UB4& nts'en'a la nyun syudinda, 'ink'ez si cha
nyudusda, 'et whuz un'a za neyo 'uhoot'e'. 'Et whe
la yinka whudune'ne soo ts'th'un un'a buba 'alha
'uhot'e' nyun whuz de sutilh'a'-un, 'et huwa.

22'Ink'ez ndi be dusti' sgha nin'ai-i, 'on 'un bugha
inus'ai. 'Ibe la nyun si bulh da it'oh whe la 'ilho idlj,
whuz un'a za 'ilho hoole'.

23 Si buyoghi usdli 'ink'ez nyun si syoghi inli, 'et
whuz un'ala ndunne 'ilho hinli whe lhahadootneh.

'Et huwa la yinka whudunene soo dudeni be
t'éhon0zin nyun whuz de sutilh'a'. 'Ink'ez nts'en'a
la sk'eintsi', whuz un'a 'enne cha buk'eintsi'.

24 Ndi yun Kk'ut 'uwhutdlnelh whutso da'
sk'eintsi’, 'ink'ez bé dusti'-i sgha nin'ai inle', 'et
soo cho huwhuti'elh hukwa' nuszun. 'Et huwa
'uB4 ndunne sgha buninlane, 'andit nts'e 'ust'oh
‘et sulh "dhoot'e' hukwa' nuszun.

25 'UB4 nyun ts'ih'un 'unt'oh-un inli. 'Et yinka
whudune'ne nyun nghun 'aw soo cho dudeni be
t'ényonuszun. 'Et si t'ényunutszun 'ink'ez ndunne
sulh "at'enne cha t'éhoninzun nyun whuz de
sutilh'a',

26 'Ink'ez nyun nghun soo cho dudeni be
t'ehondzin ubuzusi. 'Ink'ez nyun nghun 'on 'un
cha soo cho t'éhontazin ubutiselh, 'Et huwa la ndai
la be sk'entsi-i buyo do'a’, 'ink'ez si cha buyo
'utisdalh,” ni whe tenadidli.

18

Sizi '‘awet huyilhchoot

1 Sizi ndi khuni be tenadidli hukw'elh'az,
yugha hodul'ehne tubulh 'ukoh wheyaz Kedron
huwhutni, nyan yahunindil. 'Et haniyeh k'et
whuz'ai. 'Et yugha hodul'ehne tubulh dahunindil.

2'Ink'ez Judas, mbe da' ye '6nket'un, 'en cha nyo
t'éwhuninzun, Sizi yugha hodul'ehne tubulh lhat 'et
'ilhiinahodulh 'et huwa.

3 'Et lubret bumoodihne 'ink'ez Phariseene te,
ndunne lhuganne 'ink'ez neilhchukne te, Judas
dulh ubutilhdil. Too dizk'un te, bé nukwunult'a-i,
'ink'ez saluzti te, ts'iyawh hitizdla.

4 Sizi nts'oh te la didut ooghun ne'whutit'en,
soo ts'iyawh t'éwhuninzun, ‘'inka bududizya

'ink'ez uboodulhkut, “Mbe kunuhta whe 'aht'en?”
ubulhni.

5 'Et 'uhuyulhni, “Sizi Nazareth whut'en-un, 'en
kaznuta.” 'Et Sizi 'ubulhni, “Si'en "'ust'oh.” 'EtJudas
ye 'Onket-un, 'en cha butoh usyin.

6 Ndet la Sizi si 'en "ust'oh ubulhni whe, ts'iyawh
k'oh le duhuja 'ink'ez yun K'ut nahankat.

7'Et doo cha za uboodulhkut, “Mbe kunthta whe
'aht'en?” 'Et 'uhutni, “Sizi Nazareth whut'en-un,
'en kliznuta.”

8'Et Sizi 'ubulhni, “'Uda' nohdasni', si 'en "ust'oh.
'Inka si skundhta de, ndunne, 'enne nahutoodilh-
un bugha Gonah'aih.”

9'Et Sizi whutso da' daja tenadidliinle' da', “Sgha
buninlane 'aw 'ilhoghun hoonts'i nintalhustel,” ni,
'et 'oh te né'hoot'en 'inka "'ubulhni.

10'Et Simon Peter saluzti ut'i, déhayalhtsus, 'i be
lubret 'uk'enus dizti'-un be 'ustle-un ye yoonilht'o
whe nailhni ts'un k'us yudzo habe' yalht'o. 'En
‘'ustle-un boozi' Malchus huyulhni.

11"Et Sizi Peter "uyulhni, “Nyoo saluzti oozus be
naintih. 'Alha iloh lakw ndi lubot be dzoh nudeh-i,
sBa stl'ayankai-i, 'ulhtuzisnel?”

12"'Et lhuganne bumoodih 'ink'ez Lizwifne neil-
hchukne Sizi huyilhchoot 'ink'ez huyulhghel.

13S00 'udechoo Annas 'en cho highu hinilhti. 'En
la Caiaphas 'et nawhuduzuk huba lubret 'uk'enus
dl'zlzi'—un unli inle', 'ink'ez Annas, 'en oozaz 'unt'oh
'inka.

14 'Et ndun Caiaphas 'en 'utni inle', Lizwifne
bugha utni whe ndutni, 'ilhoghun dune 'en
ts'iyanne dune ba dazsai de, 'et hootdzoo' ni inle'.

Peter Sizi 'aw t'éintiszun ni.

15 'Ink'ez Simon Peter 'ink'ez 'ilhoghun yugha
hodul'eh-un bulh Sizi huyuntiz'az. Ndun 'ilhoghun
yugha hodul'eh-un, 'en lubret 'uk'enus dizti'-un
t'eininzun, 'inka 'en Sizi nanistl'oo bet yulh daninya.

16 'Et Peter 'en dati yoo'az ts'e usyin. 'Et
ndun Sizi yugha hodul'eh-un 'ilhoghun, mbe la
lubret 'uk'enus dizti' t'eininzun-un, 'en 'az teninya
'ink'ez dati ghunli-un yulh yailhduk whe Peter cha
dainilhti.

17'Et nyoon ts'ekeyaz, dati ghunli-un, 'en Peter
‘uyulhni, “Nyun cha iloh lakw nyoon dune yugha
hodul'eh-un 'ilhoghun inli?” 'Et Peter, “Awun-
dooh,” yulhni.

18 'Et whulohne 'ustlene 'ink'ez neilhchukne te
whuzk'uz 'inka kwun hddulhk'an. Nahuldzilh whe
Peter 'en cha butoh usyin 'ink'ez naldzilh.

19'Et ndun lubret 'uk'enus dizti'-un Sizi yugha
hodul'ehne, ‘'ink'ez hubodulh'eh-un hukwa
yoodulhkut.

20'Et Sizi 'uyulhni, “Soo ts'et gaih 'et ndi yun k'ut
whudunene bubulh yasduk. 'Ahoolhyiz wheni
lugliz 'ink'ez lugliz whucho nts'e la Lizwifne
'ilhtinahodulh-un, 'et dune hodus'eh. 'Aw 'ilhoh
whu'iz khuni be yalhusdih.

21'Ink'ez di ha hukwa soodulhkut? Daja dusni
la mbene suddants'one, 'enne uboodulhkut, soo
ts'ih'un t'éhoninzun daja disni' la.”

22 'Et Sizi njan 'et ndutni whe, ‘'ilhoghun
neilhchuk-un yuzih usyin-un, yunin ts'e yunizkuk
'ink'ez 'uyalhni, “Mbe na'duninzun whe 'udini?
Nyoon lubret 'uk'enus dizti'-un, 'en whuz un'a
bulh yailhduk!”

23 'Et Sizi 'uyulhni, “Dzoh k'un'a yatisduk de, 'et
nedini daja dusni. 'Et ts'ith'un un'a 'udusni de, di
ha suninkuk?”

24 'Et Annas 'awhuz Sizi 'ulhghel whe lubret
‘uk’enus dizti'-un Caiaphas, 'en ts'un wheyalh'a'.

25 'Et Peter 'awhuz kwun ba usyin 'ink'ez
naldzilh, 'et 'uhuyulhni, “Nyun cha iloh lakw
yugha hodul'ehne butoh 'ilhoghun inli?” 'Et
whuts'oodidlai 'ink'ez, “’Awundooh,” ubulhni.

26 'Et lubret 'uk'enus dizti'-un be 'ustle-un 'il-
hoghun, Peter mbe da' yudzo hailht'az-un, 'en

oonadun 'unt'oh, 'et yulhni, “Nyun cha iloh lakw
haniyeh k'et bulh 'int'en whe nyis'en inle'?”

27 'Et doo cha za Peter whuts'oodidlai whe soo
'aho lugok dune 'udija.

Sizi Pilate but néhinilhti.

28 'Et Sizi Caiaphas ooyoh tendhinilhti, yun k'ut
humoodih, Pilate huyulhni 'en ooyoh ts'e whe
huyalhti. Bundada tube 'uda' 'uhoont'oh 'ink'ez
Lizwifne 'aw hiyoh ddalhidulh. 'Et yoh dahunindil

de, 'enne buba me hoonli.* 'Et ndahuja de, 'aw
njan Butus Lhuseya na'yut'ulh-un, 'aw 'uhoo'alh
ait'oh 'et huwa.

29 'Et Pilate 'az buts'un teninya ‘'ink'ez
uboodulhkut, “Ndun dune ndet hukwa
ook'éwhuh'ai whe 'aht'en?”

30'Et 'uhuyulhni, “’Aw ndun dune ninta lhe'it'el
de, 'aw nts'uz toolhte' ait'oh.”

31 'Et Pilate ubtulhni, “Ulhchdot 'ink'ez
nohnich'oh nohba ootulhuhisde'-i k'un'a ooba
nahahyeh!” 'Et ndunne Lizwifne 'uhuyulhni,

* 18:28 Ndun 'en 'udun yun k'ut whut'en-un 'unli, 'aw Lizwif
yughu dadoya' huba lhe'hdot'oh.

“Wheni 'aw dune ts'uzoolhghelh-un negha
Ihthoot'al.”

32 Njan 'et nduhttni whe Sizi nts'en'a la datitsa
howu yailhduk inle', 'oh te né'hoot'en ha' hutni.

33'Et Pilate yoh ts'e whendja. Sizi yukundwhulh'a'
'ink'ez 'uyulhni, “Nyun eh Lizwifne bulerwe inli?”

34'Et Sizi 'uyulhni, “Nyunch'oh eh 'et nduninzun,
k'us 'uyoonne si sghun nyoddni'?”

35'Et Pilate yulhni, “Si eh Lizwif-un usdlininzun?
Nyunch'oh nyulh dunene 'ink'ez lubret bumoodi-
hne, 'enne stl'dnyuhalhti! Ndet whe ninta' nint'en?”

36 'Et Sizi 'uyulhni, “Nts'e la lerwe usdli-un
'‘aw ndi yun Kk'ut iloh 'uhoont'oh. 'Et ndi yun
k'ut whulerwe usdli de, sunidulhne 'aw da'
Lizwifne tl'asulhoohoolhtel oole' da'. 'Awundooh,
whulerwe usdli-un 'aw ndi yun k'ut iloh
‘uhoont'oh.”

37'Et Pilate yoodulhkut, “’Et de lerwe inli whe
‘int'oh!” 'Et Sizi 'uyulhni, “Nyun ‘'alha 'udini
lerwe usdli. 'Et wheni whuzusdli 'et huwa
yinka whudune'ne soo cho dudeni be khuni 'alha
‘unt'oh-i t'éhinoozeh 'inka ndi yun k'ut nenusya.
Mbene la khuni 'alha 'unt'oh-i t'ehuninzunne,
daja dusni la soo cho suhoozilhts'ai.”

38 'Et Pilate 'uyulhni, “Di la 'unt'oh khuni 'alha
‘unt'oh-i?” 'Et ndudija hukw'elh'az doo cha za
Lizwifne 'az buts'un tenanja 'ink'ez ubulhni, “Aw
whe ninta 'unt'en-un ooghu nahds'alh-un hooloh!

39 'Et nohni_nohe"t'en k'oh whuz'ai Nohtus
Lhuseya -un whutoh ‘'ilhoghun dune ‘'adin‘ai-
un, 'en nohba oolanadustnih Ihih. Ndun
Lizwifne bulerwe, 'en eh oola nadutistnih hukwa'
nahzun?”

40 'Et soo ts'iyawh sulya hulhduk whe "uhutni,
“Barabbas 'en oola nadintni, 'aw ndun 'eniloh!” 'Et
ndun Barabbas 'en 'undunut'ih-un 'unt'oh.

19

Pilate Sizi tulalhgus unduntdlt'oh-un whuts'u be'
hininya

1I'Et hukw'elh'az Pilate Sizi huyolhtsas-un huwa
balh'a’,

2'ink'ez lhuganne whus cho 'awh nahinilhjaz-
1, '1 hitsi nehidan'ai, 'ink'ez luglok dulk'un-i, 'i
hit'uhuyulhbal,

3'ink'ez 'uhuyulhni, “Lizwif bulerwe-un sa' cho
hona'.” 'Ink'ez hinin ts'e huyoonukat.

4'Et doo cha za Pilate 'az buts'd tenanja 'ink'ez
'ubulhni, “Nulh'en, ndun si 'aw whe ninta 'unt'en-
un ooghu nahos'alh ait'oh, 'inka nohts'u ten-
anusti.”

5 'Et Sizi whus cho ootsi nedin'ai 'ink'ez luglok
dulk'un-i naits'uz whe tendnja Pilate yunilh'en ‘et
'ubtlhni, “Nulh'en, ndun dune!”

6 Lubret bumoodihne 'ink'ez neilhchtkne te,
hitilh'en ibulh, soo tube cho sulya hulhduk
'ink'ez, “Tulalhgus 'undunulht'ah!  Tulalhgus
'undunulht'ah!” hutni. 'Et Pilate 'ubulhni,
“Nohnich'oh  ulhchoot ‘'ink'ez  tulalhgus
undunulht'ah! Si'aw whe ninta 'unt'en-un ooghu
nalhuwhus'al ait'oh 'et huwa!”

7'Et Lizwifne 'uhuyulhni, “Wheni khuni neba
ootulhuhisde'-i ts'ut'i, 'i k'ut 'utni, dadotsah huba
:ugll?ont'qh. Lhe'utni Yak'usda ooYe' 'ududulhtsi
et huwa.

8'Et Pilate whudants'o whe tube 'on nus nilhjoot.

9'Et doo cha za duyoh ts'e dandnja 'ink'ez Sizi
yoodulhkut, “Nts'ez de hainya whe 'int'oh?” yulhni.
'Et Sizi 'aw yulh yalhtilhdih.

10 'Et Pilate 'uyulhni, “’Aw eh sulh yadolhduk
ait'oh? 'Aw eh t'éwhunuzinzun tulalhgus nyun-
dundst'a-un sgha whunt'ai k'us nla nadutistnih-un
cha sgha whunt'ai?”

11'Et Sizi 'uyulhni, “’Aw ndus de yak'uz whuts'un
ngha lhuhoot'al de, 'aw sando 'ont'e' ait'oh. 'Et
huwa mbe la ntl'asalhti-un, 'en oolubeshi nyun
nlubeshi anus 'ulcho.”

12 'Et Pilate whudénts'o whe Sizi whe yula
nadootnih-un, 'et nahd'alh hukwa 'it'en. 'Et
Lizwifne sulya hulhduk 'ink'ez huyulhni, “Ndun
dune oola nadantni de, 'aw lerwe Caesar ooyadan
iloh 'int'oh! Mbe la lerwe na'dudil'i-un, 'en lerwe
Caesar yuch'az ditni-un 'unt'oh!”

13 'Et Pilate whuduzts'ai whe kw'uts'uzda
yuk'usda whe dune ba nahiyilh-i, i K'endtl'adida’.
'Et Sizi dubut nehéyolhtelh ndet la Hebrew k'un'a
Gabbatha huwhutni, 'i khuni 'utni tse ook'ut
hoodzo-i ni whe 'utni. T k'ut kw'uts'uzda yulh'ai
dune ba nahiyilh wheni.

14Ndet dzin da' Butus Lhuséya-un, 'et dzin wheni
lIhahudutneh-un, 6:00 at'en 'uhunit'oh, 'et Pilate
Lizwifne ubulhni, “Ndun nohlerwe nulh'en!”

15 'Et hoonts'i sulya hulhduk 'ink'ez 'uhutni,
“N'awh bulh 'udini! Tulalhgus undunilht'ah!”
'Et Pilate 'ubulhni, “Nohlerwe 'en eh tulalhgus
k'eitastelh?” 'Et lubret bumoodihne 'uhutni,
“Lerwe Caesar 'aw 'en za nelerwe, 'aw 'uyoon
nelerwe hooloh!”

Sizi tulalhgus k'ehlyilhti.

16 'Et 'awet hoddnts'o Pilate Sizi tulalhgus
k'ehuyolhtelh wheni butl'ayalhti.  Huyilhchoot
'ink'ez 'on 'un whendhuyalhti.

17"'Et dutulalhgus yuditelh whe, nts'e da' 'Utsin
Ts'un huwhutni, whuz oozya. 'Et Hebrew k'un'a
Golgotha huwhutni.

18 'Et tulalhgus Kk'ehiyilhti. 'Uyoonne nane cha
huyulh 'ubihinla. 'Tlhoghun whe 'intl'us ts'e, ‘et
'ilhoghun cha ooghu nailhni ts'e, 'et Sizi 'en soo
buniz 'uhuyinla.

19'Et Pilate yuk'ine'uzguz-i, 'i butl'ayan'ai tulalh-
gus huyundunolht'a ha. 'Tk'ut 'utni,

Sizi Nazareth Whut'en,
Lizwifne bulerwe "unt'oh.

20 Tube keyoh whenghoh 'uhuyinla whe tulal-
hgus k'ehuyilhti 'et huwa, tube lhane Lizwifne
ndi Pilate yuk'Une'uzguz-i hik'uyailhduk. 'Ink'ez
ndi khuni tawh didowhne buk'un'a 'uk'unusguz.
Hebrew k'un'a cha, Greek k'un'a cha, 'ink'ez Latin
K'un'a cha.

21 'Et huwa Lizwif lubret bumoodihne Pilate
huyulhni, “Aw ndun Lizwifne bulerwe 'unt'oh

dini whe iloh 'uk'einges. 'Ants'i njan ndutni dini,
si Lizwifne bulerwe 'ust'oh.”

22 'Et Pilate 'ubulhni, “Ndai la 'ukUnususguz-i, 'i
nts'en'a usdla, 'et whuz un'a oot'e' ha usdla.”

23 'Et ndunne lhuganne Sizi tulalhgus
'uhidunilht'c hukw'elh'az, hinaih huyilhchoot
'ink'ez dunghi huyulhtsi whe ‘'ilhone hinli whe
lhtahuyulya. 'Et ndi 'ude k'ut ye usda-i, 'i 'aw
lhundunikai iloh whe 'ilho za unli whe 'ulya-i.

24 'T ghun didutch'oh 'ulhodutni, “Ndi 'i 'aw
yanulhts'udoolhch'ul. 'Ants'i ooghu 'ats'ool'ih, mbe

suba oots'itooneh.” 'Et nduhutni whe Yak'usda
ooghuni soo ook'oh te né'hoot'en 'inka "'uhutni. Ndi

khuni 'i ndutni inle’,

“Snaih-i, i ts'iyawh lhtahuyulya.

'Et 'ude k'ut be susda-i, 1 higha 'ainlih.”
'Et soo 'oh te lhuganne né'hust'en.

25 'Et Sizi ootulalhgus soo benghoh 'et ooloo
usyin. Ooloo bulhtus cha, 'ink'ez Mary Clopas
oo'at cha, 'ink'ez Mary Magdala whut'en cha.

26 Sizi duloo yunilh'en 'ink'ez 'ilhoghun yugha
hodul'eh, soo 'uk'enus yuk'entsi'-un, 'en cha ye
nghoh usyin. 'Et Sizi duloo "'uyulhni, “Ts'eke, ndun
nye' nilh'en.”

27 'Et ndun yugha hodul'eh-un, 'en cha yu-
nilh'en whe uyulhni, “Ndun nloo nilh'en.” Soo
‘et whuts'un ndun yugha hodul'eh-un Sizi ooloo
duyoh dainilhti.

Tulalhgus k'ut Sizi ye khtina-i yula ditni.

28 Njan 'oh te ne'whust'en hukw'elh'az Sizi
t'éwhuninzun soo ts'iyantsuk lhadoduja. 'Et didut
ooghun Yak'usda ooghuni 'uk'unusguz-i daja nila,
'et nduhoneh 'et huwa, “Ta'6osda,” ni.

23'Et nyo 'oosa'yaz ts'ekoo too' ts'ulki'-i 'et us'ai.
'Et nyoo oota'niltsit-i nyoo ts'ekoo too' huyé tu-
nahuyuz'ai 'ink'ez duchun hyssop huyulhni, 'i la
hidalh'oo', 'ink'ez hize ts'e dube' hidunintan.

30 'Et nyoo ts'ekoo too' ts'ulki'-i yunawhuzdlih
'ink'ez 'utni, “Awet ts'iyantsuk lhawhuduja.” Yo
nenint'ai 'ink'ez ye khuna-i yula ditni.

31 'Et dzin 'et la nahulyis-un dzin huba
lhahudutneh, 'ink'ez nyo nats'ulyis-un dzin

whudizti' whe 'uhoont'oh. Lizwifne 'et dzin nezi
'‘aw tulalhgus k'ut oola' hukwa lhe'’hunizun, 'inka

Pilate huyoodulhkut bukechun Kk'unuhuyooyuz"
'ink'ez buzi nandhuyoolelh 'et hukwa.

32 Lhuganne whuz hoozdil whe soo 'udechoo
ndunne nane Sizi hiyulh tulalhgus k'ut sulhtine,
‘enne cho bukechun k'unuhuzyuz.

33'EtSizi highu nindil whe 'uda' dazsai hinilh'en,
'inka 'aw hikechun k'unulhuhiyus.

34 'Et hoonts'i 'ilhoghun lhugan-un sohtuz be
yuzih K'ut 'et yuzgwut. 'Aho 'uskai' 'ink'ez tooyaz
bulh, 'i oots"u hayijul.

35'Et ndun mbe la howu yalhduk-un, soo 'alha
whunalh'en whe 'utni. 'Ink'ez daja ni la soo

didutch'oh t'éwhuninzun whe 'utni. 'Et huwa la
nohba 'alha 'uhot'e'.

36 'Et whuz un'a 'oh te ne'whust'en. 'Et huwa
ndai la Yak'usda ooghuni 'uk'unusguz-i, i k'un'a
lhawhuduja whe ndutni, “Aw 'ilho oots'un 'i
hoonts'i k'ulhitih,” ni.

37'Et Yak'usda be 'udustl'us 'uk'unusguz-i, 'i k'ut
'udun ‘et cha 'utni, “Mbe la huyuzgwut-un, hi-
noolh'en la,” ni.

Sizi 'ahtyalhti.

38 'Awet 'oh te ne'whust'en hukw'elh'az
et Joseph, Arimathea whut'en-un, Pilate
yughu ninya 'ink'ez Sizi 00zi ydlhchoot hukwa
yoodulhkut. 'Et ndun Joseph 'en cha Sizi yugha
hodul'eh-un unli, 'et hoonts'i Lizwifne bube
nuljut 'inka whu'iz Pilate 'awet yugha Oonin'ai
Sizi o0o0zi naydlhchoot 'ink'ez whusainya 'ink'ez
00zi yilhchoot.

* 19:31 'A cho dahodotsah ha.

39 'Et Nicodemus, 'en cha yulh whusain'az. 'En
'uja inle' soo 'udechoo Sizi whe' dit'en whe 'ilhe "ul-
hdzis yughu ninya.t Yoo sooltsun-i, myrrh 'ink'ez
aloes bulhlhtadilya-i whe 100 pounds at'en 'uldaz,
' whusayan'ai.

40 'Et Sizi oozi huyilhchoot 'ink'ez Lizwifne
bube 'ut'en k'oh hukw'un'a, naih dizti' 'ulhyul-
i huyilhchoot 'ink'ez yoo sooltsun-i lhtahidinla-i
hik"inuhuyuzdzai, 'ink'ez Sizi oozi higha huyozduz
‘ahitilhtelh wheni.

41'Et nyo ndet da' tulalhgus 'ahidunilht'6-un, 'et
whenghoh haniyeh k'et whuz'ai. 'Et la 'awhun-

didi-un tse be tsa k'et 'aw whutso da' dune 'al-
huhulhti-un whuz'ai.
42'Et tube nilhdukw 'inka Sizi 00zi 'et 'uhdyalhti,

Lizwifne 'et dzin lhahudutneh-un 'uhoont'oh 'et

huwa.
20

Sizi ts'un k'ut dunadija

1 Lisman whutoh ‘'udechoo dzin 'awhuz
tsaholhgus whe Mary Magdala whut'en-un, ts'un
k'uz tizya. Whuz oozya whe tse cho ts'un k'ut
whudadin'ai-i, 'udun duniz'ai whe yutilh'en.

2'Et 'awet Simon Peter 'ink'ez nyoon 'ilhoghun
Sizi yugha hodul'eh-un k'us yuk'entsi'-un, 'en
bulh, bughulgai 'ink'ez uUbulhni, “NeMoodihti
00zi huyilhchoot. 'Uts'un whe huyalhti, 'ink'ez 'aw
t'éts'onuszun nts'e suba whe huyalhti.”

3'Inka Peter 'ink'ez nyoon 'ilhoghun bulh ts'un
k'uz ts'e hutilhgai.

T 19:39 Tat yus k'ut at'en inle', 'et huwu yalhduk whe 'utni.

4 Lhgha hilgai. 'Et nyoon 'ilhoghun 'en Peter
anus 'a nulgai huwa 'udechoo ts'un k'uz oolhgai.

5 'Awet whuz oolhgai da', nyo duja 'ink'ez ni'
whunalh'en. 'Et naih dizti'-i 'et usdla yunilh'en, 'et
hoonts'i 'aw dalhiyal.

6'Et soo yunilgih whe Simon Peter whuz oozya.
'En ts'un k'ut daninya 'ink'ez naih dizti'-i 'et usdla
yutilh'en.

7'Et nyoo dzezoh ootsigha gha y6onasduz inlé'-
i, 'aw naih dizti'-i ootoh whe yooloh. Soo cho
lhénintan 'ink'ez 'udun sulhchooz.

8 'Et nyoon 'ilhoghun yugha hodul'eh 'udechoo
ts'un k'uz oolhgai-un, 'en cha daninya. Soo cho
whunalh'en 'ink'ez ooba 'alha’ hooja.

9'Et 'awhuz soo cho dudeni be t'éhonuszun daja
ni la ndi Yak'usda ooghuni 'uk'unusguz-i k'ut, Sizi
yaidlanne toh dunadutadalh 'et huwun.

10 'Et 'awet Sizi yugha hodul'ehne duyoh ts'un
whenahit'az.

Sizi Mary Magdala whut'en-un, 'en yunalhts'et
hainya.

11 'Et hoonts'i Mary 'en ts'un k'ut 'awet
nétl'adinda'. Yoo 'az ts'e usyin 'ink'ez utso.
'Ink'ez utso whe nyo dunt'oh 'ink'ez ni' tse bez
whunilh'en.

12Khunsul nane lizas soo ulhyul-i be htizke, ndet
whe ubutilh'en. 'Tlhoghun 'en yutsi t'ah, ‘et "il-
hoghun cha yuk'etl'ah ndetla Sizi ooziilhte'-un, 'et
huzke.

13 'Et huyoodulhkut, “Ts'eke, di ha' dini intso?”
'Et 'ubulhni, “SMoodihti 'uts'un whe huyalhti
'ink'ez nts'e suba 'ahuyalhti 'aw t'éwhunuziszun.”

14 'Et ndudija hukw'elh'az n'awh nalh'a whe
khunsul Sizi 'et usyin whe yutilh'en, 'et hoonts'i
'‘aw Sizi 'unt'oh 'aw nalhuydolts'ulh.

15'Et Sizi 'uyulhni, “Ts'eke, 'et di ha intso? Mbe
kuninta whe 'int'en?” 'Et Mary 'uninzun haniyeh
k'et huwunli-un tole 'ut'en, 'ink'ez 'uyulhni, “Nyun
ilhchoot 'ink'ez 'uts'un wheilhti de, nts'e nenilhti-
un sudini, 'et de si nadoschoot.”

16 'Et Sizi yukahizya, “Mary,” yulhni. 'Et Mary
n'awh nalh'a 'ink'ez, “Rabboni!” yulhni (‘i khuni
nehodulh'eh-un ni whe "utni).

17 'Et Sizi 'uyulhni, “Aw njan soontun iloh.

'‘Awhuz ndo sBa oots'un nalhtuzusdai. 'Et hoonts'i
sulhutsinke buts'un naindalh 'ink'ez ubudini, ndo
sBa oots'un natisdalh. 'En nohni cha nohB4a. Si
sYak'usda 'ink'ez nohni cha nohYak'usda unli.”

18'Et Mary Magdala whut'en-un Sizi yugha ho-
dul'ehne bughu nanja'ink'ez ndi khuni buba whu-
sanaidan'ai, 'ink'ez neMoodihti cha yan'en ubulhni.
'Et Sizi daja yuddni'-un hukw'u bubulh ndhoolnuk.

Sizi yugha hodul'ehne bunalhts'et hainya.

19 'Et dzin 'et 'udechoo dzin lisman whutoh
'uhoont'oh, 'et hulhgha za, 'et yugha hodul'ehne
'ilhunahosdil. Dulh Lizwifne bube hunuljut 'inka
datih ts'iyawh dadinla. Khunsul Sizi butoh usyin
hitilh'en. 'Et ubulhni, “Soo cho nohdzi doghel.”

20'Et nddbudani' whe dula cha, 'ink'ez duzih k'ut
cha bunalhts'et hahonla. 'Et yugha hodul'ehne
tube cho huhoost'et buMoodihti huyan'en 'inka.

21'Et Sizi doo cha za 'ubulhni, “Soo cho nohdzi
doghel. Nts'en'a la sBa whuz de sutilh'a', 'et whuz
un'a si cha nohtis'alh.”

22 'Et ndudija hukw'elh'az buk'uz injiz 'ink'ez
ubulhni, “Ndoni nohyuddolts'it.

23 Mbene la bulubeshi buba 'un tilhdilne, 'enne
'uda’' buba 'un tizkat whe 'unt'oh. 'Ink'ez mbene

la bulubeshi buba 'un lhituzulhdilne 'aw buba 'un
lhitikulh whe 'unt'oh.”

24 'Et nyoonne whunizyanne 'on 'at nane bu-
toh 'ilhoghun, 'ut'udanda'-un, Thomas huyulhni-
un, 'aw butoh hooloh whe Sizi bughu ninya.

25'Et nyoonne yugha hodul'ehne, 'enne Thomas
huyulhni, “NeMoodihti ts'an'en!” 'Et "ubulhni,
“Soo sich'oh sna be oola lugloo k'oh whunis'en,
'ink'ez slasga be 'anudizga de, 'iInk'ez oozih k'ut 'et
sla be ooka k'et 'anudizni de, 'et de za la sba 'alha
'uhot'e’,” ni.

26 'Et 'ilhu lisman inle' whe, doo cha za Sizi
yugha hodul'ehne yoh bez ts'e hudilhts'i whe
Thomas 'en cha butoh usda. Datih duts'o dadin'ai,
‘et hoonts'i khunsul Sizi butoh usyin hitilh'en,
'ink'ez 'ubulhni, “Soo cho nohdzi doghel.”

27'Et Thomas 'ulhni, “Sla nilh'en 'ink'ez nlasga
be ska Kk'et nudilga 'ink'ez nla be szih k'ut cha
nudilnih. 'On 'at si sghun whuts'oodonlai' junih.
Mba 'alha 'uhot'e’,” yulhni.

28 'Et Thomas 'uyulhni, “SMoodihti ‘'ink'ez
sYak'usda!”

29 'Et Sizi 'uyulhni, “Thomas, 'andit san'en,
'et huwa mba 'alha 'uhoont'oh. 'Et hoonts'i
mbene la 'aw sulhi'el hoonts'i, 'ink'ez buba 'alha
‘uhoont'ohne, 'enne 'uk'enus hoonzoo-un bugha
whults'ut.”

30'Et 'on nus lhat-un yugha hodul'ehne bunalh

Sizi hooncha tdne' 'ust'en ‘et hoonts'i 'aw ndi
‘udustl'us k'ut 'uk'ulhuhooguz.

31 'Et hoonts'i nduwhi 'uk'unusguz-i soo cho
oogha t'éwhunohzin 'Ink'ez nohba 'alha 'uhot'e’,
'alha Sizi 'en Christ, Yak'usda ooYe', 'en 'unt'oh.
'Et njan nohba 'alha 'uhoont'oh whe 'ilhiz oole' be
ts"ukhuna-i, 1 Sizi Gri boozi' gha tiht'elh.

21

Sizi yugha hodul'ehne lho ha' hut'en-un, 'et doo
cha za bunalhts'et hainya

I Njan 'oh te ne'whust'en hukw'elh'az, doo cha
za Sizi yugha hodul'ehne bunalh ts'et hainya.
Bunghun Tiberias huwhutni-un, 'et 'uja.* 'Ink'ez
bunalh ts'et hainya whe njan 'oh te ne'whust'en:

2 Simon Peter, Thomas ‘'ut'uddnda'-un,
Nathanael, 'en keyoh Cana huwhutni Galilee
yun k'ut whuz'ai, 'et whut'en-un, Zebedee ooye'ke
cha, 'ink'ez 'uyoonne nane Sizi yugha hodul'ehne
cha, 'enne ts'iyawh 'alhgoh hudilhts'i.

3 'Et Simon Peter 'ubulhni, “Lho ha' tist'elh.”
'Et ts'iyawh 'uhuyulhni, “Wheni cha la nyulh
"aztoodilh.” 'Et 'aho soo ts'iyawh ts'i cho be handil.
'‘Ulhdzis nduwhulyiz whe nute'hule’, 'et hoonts'i
'‘aw lhe'hilooh.

4'0m bun bundada' sa hain'ai whe khunsul Sizi
taba usyin hitilh'en, 'et hoonts'i ndunne yugha

hodul'ehne 'aw Sizi 'en 'unt'oh t'éhonuszun.

5 'Et Sizi 'ubulhni, “Ts'oodunnef 'aw eh
lhe'ahlooh?” “Gak,” huyulhni.

6 'Et doo cha 'ubulhni, “Nohlembil ts'i ooghu
nailhni ts'e whuz talhkat, 'et de la be '6ohloo.” 'Inka

* 21:1 Ndi bunghun i Galilee cha huydlhni. | 21:5 'Oh da’
whuloh te whuz un'a duyadanke bulh ydhalhduk.

whuz tahiyalhkat, lho whuz lhai huzdlooh K'et,
'‘aw lhembilh handhuyoolelh ait'oh.

7'Et ndun 'ilhoghun Sizi k'us yuk'entsi'-un, 'en
Peter 'ulhni, “NeMoodihti 'ut'en.” 'Et neMoodihti
‘'ut'en ni Peter yuddants'o whe soo 'a cho yoo'az ts'e
ye usda-i yundllhoh, 'ankw'us 'ust'et 'unt'oh inle'
'inka, 'ink'ez bunghun tooz tallhoh, Sizi ts'u tiyalh
‘et wheni.

8'Aw taba howu nilhza'iloh 'uhut'en, whunizyat
'on 'at whunizyat negan ghutistni at'en 'uwhuld-
zoh. 'Inka nyoonne yugha hodul'ehne ts'iyaz be
handil 'ink'ez lThembilh lho tubulh toot huyigus
whe yahdayulhdlat.

9 Yanadhuski whe taba kwunyaz dizgun 'ink'ez

lho ook'ut butd'uneh 'ink'ez lhes cha 'et us'ai
huwhutilh'en.
10 'Et Sizi 'ubulhni, “Nyoo lho suhlooh-i ooloh

dizdhlelh.”

11 'Et Simon Peter ts'i yenya, 'ink'ez lhembilh
taba yayuzguz. Lho soo ncha-i za dizbun, 153 'ult-
suk. Tube lhai 'ink'ez undaz, 'et hoonts'i lhembilh
'‘aw K'ulhich'ulh,

12 'Et Sizi 'ubulhni, “Anih, njan na'uht'alh.”
Huyéntsaz whe 'aw 'ilhoghun hoonts'i mbe "unt'oh-
un hukwa lhahuyoodulhkut, 'uda' t'ehoninzun
neMoodihti 'en 'unt'oh 'inka.

13 'Et Sizi whuz oozya, lhes yilhchoot 'ink'ez
bugha inin'ai. 'Et whuz un'a za lho cha bugha ininla.

14 'Et 'awet yaidlanne toh dunadija whuts'un,
whulh tat Sizi yugha hodul'ehne bunalh ts'et
hainya.

15 'Awet na'hit'al hukw'elh'az, Sizi Simon Peter
yoodulhkut, “Simon Jonas ooye', ndunne, 'enne
buba nus eh sk'eintsi'?” 'Et Peter 'uyulhni, “A

sMoodihti, nyunch'oh t'éwhuninzun nyadan usdli.”
“’Et de se 'usbaiyazne bube 'olh'alh,” yulhni.

16 'Et doo cha za whulh nat yoodulhkut, “Simon
Jonas ooye’, 'usk'eintsi' eh?” 'Et Peter 'uyulhni, “A
sMoodihti, nyunch'oh t'éwhuninzun nyadan usdli.”
“Et de se 'usbaine bughonle',” yulhni.

17 'Et doo cha za 'andit yoodulhkut, “Simon
Jonas ooye' 'alha eh syadan inli?” 'Et Peter tube
ooba dzoh suli', Sizi whulh tat-un yoodulhkut
whe 'uyulhni, “Syadan inli eh?” ‘'uyulhni. 'Et
Peter 'uyulhni, “SMoodihti, nyunch'oh ts'iyantsuk
t'‘éwhuninzun.  'Ink'ez nyunch'oh t'éwhuninzun
nyadan usdli.” 'Et doo cha Sizi 'uyulhni, “Se
‘usbaine bube 'ilh'alh!

18 Soo ts'ih'un un'a nyudusni, soo chilh inli

da' soo cho soo nadint'ih 'ink'ez nts'e la hukwa'
ninzun, 'oh te ninya inle'. 'Et hoonts'i hoonyan

sinli" de, nla nusdontun 'ink'ez 'uyoon dune nla
yé'dinguz, 'i t'az nts'e hukwa lhemninzun, 'oh te
hoonts'i nunyutilhtelh,” yulhni.

19'Et Sizi nduyulhni whe nts'en'a la didut datitsah
huwa Moodihti yudutalhti', 'et wheinulhtun whe
'utni. 'Et ndi dani' hukw'elh'az 'et, “Sunanyalh,”
yulhni.

20 'Et Peter 'awh nalh'a whe nyoon mbe da'
Sizi k'us yuk'entsi'-un, 'en 'uja 'udek'ez na'hut'alh-
un yuts'un le'uja 'ink'ez yoodulhkut, “SMoodihti,
mbe "utinelh nye '6otakulh?” yulhni, 'et Peter 'awh
nalh'a whe 'en 'ubuniyalh whe yutilh'en,

21 Peter yan'en whe Sizi 'uyulhni, “SMoodihti,
ndun 'en do' datinelh?”

22'Et Sizi 'uyulhni, “Whusandtisdalh whuts'un 'et
hoona' hukwa' nuszun de, nyun mba lhe'hoot'oh.
'Et nyun sunanyalh.”

23 Mbene la lhulhutsinke suline 'et ndi khuni
Sizi ye yatilhduk-i ts'iyawh butoh nidilhts'ut, nyoon
mbe da' Sizi yuk'entsi'-un 'aw ddlhtisa. 'Et hoonts'i

Sizi Peter 'aw lhidinel ndun 'en 'aw dalhtisa. 'Ants'i
yulhni, “Whusandtisdalh whuts'un 'et 'en hoona'

hukwa' nuszun de, nyun mba lhe'hoot'oh?”

24 'Et ndun yugha hodul'eh-un, mbe da' Sizi
'uk'enus yuk'entsi'-un, 'en 'udani' njan howu yail-
hduk 'ink'ez 'uk'ehoonguz 'ink'ez daja dani' 1a soo
'alha 'uhoont'oh 'et t'éts'oninzun.

25'0n 'un cha tube lhat-un Sizi ne'Ust'en. 'Et
huwun ts'iyawh "uk'éhooguz de, 'udustl'us lhai k'et

ndi yun k'ut 'et hoonts'i 'aw soo lhe'hoolcho oole’
da' ‘et tilalh wheni nuszun. 'Et ndo honeh.

